JESUS NAIPONTI'SAN

NIKUPI'PIKON YEKARE
ATOS

I' pi' teeseurimasen pe siriri kaareta wani? Siriri
kaareta ese' wani Jesus naiponti'san nikupi'pikon.
Sirirl kaareta eseporl Lucas kaaretari pikiri,
maasa pra pemonkon yepi'nen itese' Lucasya
imenuka'pi niri. 80 ou 90 kono' esuwa'kasa' Jesus
esenpo'pi pata pai, imenuka'pliya.

I' kai'ma itekare esekaremeki'pi Jesus
naiponti'san wenai, miriri pi' teeseurimasen pe
sirirl kaareta wani. Morl Yekaton Wanni ena'pl
Jesus naiponti'san esa’ pe moropai imeruntiri
wenai, itekare ekaremeki pi' pinunpapiti'pi to'ya,
tu'ke pata poro. E'mai' pe Jerusalém po itekare
ekaremeki'pi to'ya. Miari pai to' witlpiti tiaronkon
pemonkonyami' ko'manto'kon poro Judéia pata
ponkon. Miriri pata pai, to' witipiti'pl tiaron pata
pona, itese' Samaria. Mirirl tipo mararonkon
pepin pata poro itekare ekareme'se to' witipitl'pl.
(At 1.8)

Moropai tami'nawironkon Jesus naiponti'san pi'
eeseurima pepin, tiise Pedro moropai Paulo pft'
eeseurima tiaronkon pi' eeseurima yentai. E'mai’
pe capitulo 1 —12 pikirli Pedro pi' eeseurima.
Miriri tipo capitulo 13 pata pai Paulo pi' eeseurima
aatareti'ka pikiri. Mori Yekaton Wanniya Pe-
dro yarima'pi Judeuyami' kore'ta Judéia pata
poro. Tiise Paulo yarima'piiya Judeuyami' pepin

kore'ta tu'ke pata poro. Mirirl 1' e'kupi'pl Pe-
dro yarakkirli moropai Paulo yarakkiri, mirirl
menuka'pi Lucasya. Ineta'pi tiaronkon piapai,
moropaiinera'ma'pl pi' eeseurima'pi siriri kaareta
po.

Mori Yekaton Wanni Yarima Tiuya PT'

Jesus Eseurima'pl

1-2 Tidfilo, manni' kaareta aapia unmenuka'pi
wani Jesus yekare ekareme'nen pe. Tami'nawiri '
kupi'pi Jesusya teesenyaka'ma pia'tl'pi pata pai ka'
pona tari Paapaya pikirl ekareme'nen pe awani.
I' ikupi eserikan pepin ku'piti'pliya, moropai pe-
monkonyami' yenupapiti'pliya ekaremenen pe
awani. Moropai tinaiponti'san pia timaimu tiri'piiya
Mori Yekaton Wanni wenai to' nikupi ton pe.

3 Inkamoro pia Jesus esenpo'pi enen tiisa'manta
tipo. Asaki'ne pemonkon (40) wei titko'mami pikiri
eesenpopiti'pi to' pia tu'ke ite'ka. Miikiri nikupi'pl
era'ma'pi to'ya. Mirirl ye'nen enen awani epu'ti'pl
to'ya aasa'mantasa' pe ikupi to'ya pin. Moropai
tinaiponti'san yarakkiri eeseurimapiti'pl Paapa
yeserupi'. I'kai'ma Paapa iipi tami'nawironkon esa’
pe ekareme'piti'piiya to' pi'. 4 Moropai tiwin ite'ka
tinaiponti'san pere'sa’ tiuya yai timaimu tiri'pliya
to' pia. Ta'pliya: —Maasa tari e'tl Jerusalém po
Paapa nitiri yapisikonpa. Inimi'tli. Maasa pra
yarima tiuya taasai'ya man api'nikon.  Miriri
waranti ri uuriya niri ta'pi —ta'pi Jesusya. > —
A'K], Jodoya imakui'pi tinkupl'pikon rumakanenan
yenpatakona'pi tuna ke pena. Tiise inl' panpi'
yapisiya'nikon kupi siriri. = Marari tiitko'manse

aapia'nikon Mori Yekaton Wanni erepami kupi
siriri ayesa'kon pe, aako'manto'pe ipatikari —ta'pl
Jesusya to' pi'.

Ka' Pona Jesus Yari Paapaya

6 Miriri tipo Jesus naiponti'san emurukunti'pi
ipokonpe | Oliveira Kkiri po.. Miriri yai
ekaranmapo'pi to'yva: —Anna Yepotori, 1' pensa
anna kupiya kupi sirirl anna pata esa' pe anna
ko'manto'pe anna wariri, siriri ka'ri, maasa ka'ri?
—ta'pito'yaJesus pi'.

7Jesusya yuuku'pi: —Miriri epu'tlya'nikon yu'se
Paapa wani pra man. Uyun Paapaya neken epu't],
iweiyu iku'ne'tisa' tiuya ye'nen —ta'piiya to' pi".
8 —Tiise merunti yapisiya'nikon kupi siriri Mori
Yekaton Wanni ena yai ayesa'kon pe. Miriri yai
merunti ke uyekare pi' eeseurimakon kupi siriri
Jerusalém po, moropai Judéia pata po, Samaria
pata po, moropai tami'nawiri patakon kaisari
—ta'pliya to' pi'. 9 Miriri taasai'ya tipo, Jesus
yanu'nipl'pi Paapaya ka' pona, era'ma to'ya tanne.
Moropaiini' era'ma to'ya pra to' ena'pi. Maasa pra
katupuruya yettapuri'pi.

10 Tiise tiwirl erama'pi to'ya ka' yekaya. Je-
sus erama yu'se to' tilse, tiwinari asaki'nankon
warayo'kon esenpo'pl aimutunkon to' ponkon to'
pia. 11 Inkamoroya ta'pi to' pi: —Warayo'kon
Galiléia ponkon, ani' era'ma yu'se awanikon? —
ta'pi to'va. —Manni' Jesus akore'ta'nikon wani
manni' witin pi' man. Ka' pona yanu'nipi pi' Paapa
man —ta'pito'ya. —Tlise teenuku manni' waranti,
awenna'po kupi siriri ini'ri katupuru po —ta'pi
to'ya to' pi".

Matias Menka To'ya

Judas Nuri'ti Pata'pi Ya' Awe'to'pe.

12 Mirirl tipo Jesus naiponti'san enna'po'pl
Oliveira ye'kon kiri poi Jerusalém pona. Aminke
pu'kuru pra itaminkeno awani'pl. 13 Jerusalém
cidaderi pona teerepamikon pe, to' ewomi'pl
kawonpan po tiwe'sen wittl ta, o'non pata Pedro
pokon e'to' ta. Insamoro wani'pl miari, Jodo
moropai Tiago, moropai André, moropai Filipe,
moropai Tomé, moropai Bartolomeu, moropai
Mateus, moropai tiaron Tiago, Alfeu munmu,
moropai Simdo Zelote, moropai Judas, miikirl yun
ese' wani'pl Tiago pe niri. 14 Inkamoro wani'pl
teepiremakon pi1' tiwirl wei kaisari timurukun
pe sima. Inkamoro kore'ta Jesus yan wani'pi
moropai Jesus ya'mi'san niri wani'pi to' pokonpe.
Moropai tiaronkon wiri'sanyami' niri wani'pi to'
kore'ta.

15 Tiwin wei to' emurukuntisa' tanne, Pedro
e'mi'sa'’ka'pi to' kore'tapai eseurimai. Inkamoro
emurukunti'san wani'pl 120 kaisari. Moropai
ta'pliya to' pi': 16 —Uyonpayami', eesera'maton
pi' kini Mori Yekaton Wanni eseurima'pl pena
utamokon Davi nuri'tli pl' —ta'pliya. —Judas
nuri'tl yekare pi' eeseurima'pl pena. Miikirl Ju-
das wani'pi Jesus yapinenan Judeuyami' esanon
ye'mainorl pe. 17 Milkiri wani'pl uuri'nikon
yonpa pe ukore'tanikon. Maasa pra imenkasa' pe
awani'pl eesenyaka'mato'pe uuri'nikon pokonpe
—ta'pi Pedroya.

18 (Miikirl Judasya tinmiri ton yenna'pi miriri
tiniru Jesus rumakapitiuya Judeuyami' esanon

yenya' yepe'pi ke. Miari tinmiri ya' miikiri ena'pi
kawine pai. Mirirl yai iro'ta e'karaka'pi mo-
ropai non pona isiwisikki e'soroka'pi. Moropai
aasamanta'pi. 19 Tami'nawironkon Jerusalém po
tilko'mansenonya miriri epu'ti'pli.  Miriri ye'nen
ipata'se' esati'pi to'yva Aceldama kai'ma, tiise to'
maimu ta awani'pi min pata'se’ kai'ma esati'pi
to'ya.)

20 Miriri ye'nen Pedroya ta'pi: —Siriri
e'menukasa’ pena Salmo kaaretariya ta'pi:

Miikiri atareti'ka kupi siriri.

Miriri ye'nen ani' ko'mami pepin itewd' ta, S1 69.25
kai'ma Salmo kaaretari po awe'menukasa’' miriri.
Moropai ini'rl ta'pi Salmo kaaretariya:

Tiaronya ipata'pi yapisi e'pai awani
eesenyaka'mato' r1'pl konekaton ya', S1109.8
taiya miriri —ta'pi Pedroya.

21-22 —Mirirl ye'nen tiaron warayo' menkapai
awani siriri uuri'nikon pokonpe eesenyaka'ma ton.
Tiise miikiri warayo' menkapai man teeseurimasen
innape Uyepotorikon Jesus e'mi'sa'ka'pi p1'. Tiise
imenkapai man manni' uuri'nikon pokonpe Jodoya
Jesus yenpatakona yai moropai ka' pona Paapaya
Jesus yanu'nipi pikiri, aasari'pi upokonpe'nikon —
ta'pi Pedroya.

23 Miriri ye'nen to' esenumenka'pi. Asaki'ne
warayo'kon menka'pl to'ya tipokon penikon
asari'san. Inkamoro ese' wani'pl José. Miikirl
ese' wani'pi eseuriwi'ne kaisari, Barsabds moropai
Justo kai'ma esati'pi to'ya. Iwaniyakon ese' wani'pi
Matias. Inkamoro menka'pi to'ya. 24 Miriri tipo
inkamoro pona to' epirema'pl. Ta'pi to'ya Paapa

pi': —Paapa, anna yepotori, amiri tami'nawironkon
yewan epunen. Mirirl ye'nen insanan anna
yonpayami' ekareme'ki o'non ye'ka mo'kaya
amiri ton pe eesenyaka'mato'pe, Jesus naiponti'pl
pe. 25Maasa pra anna yonpa Judas anna pokonpe
esenyakama'plya teesenyaka'mato' rumaka'pl
ini' anku'pai pra eena'pi. Moropai miikiri witi'pi
e'taruma'tinto' pata'se’ ya'. Mirirl ye'nen anfi'
ekaremekiya anna pokonpe eesenyaka'ma ton
José Matias ka'ri. Mirirl waranti to' epirema'pl.
26 Mirirl tipo inkamoroya asaki'ne ti' yapisi'pi.
Miriri asaki'nan ti' pi' to' ese' e'menukasa’ wani'pi
José moropai Matias. Moropai teserukon
ta mirirl ti' yenumi'pi to'va e'mai'non ti' to'
nenumi'pl wani'pi Matias ese' yarakkiron. Miriri
waranti miikiri ena'pi Jesus naiponti'san pokonpe
teesenyaka'masen pe.

2

Pentecoste Festa Pi' To' Tlise

Mori Yekaton Wanni Erepami

1 Judeuyami' festari weiyu esepori vyai,
itese' Pentecoste, tami'nawironkon innape Jesus
kunenan emurukunti'pl tiwinan witti ta.

2 Miriri yai to' emurukuntisa' tanne, ka'ne'
pe ka' winipainon kure'nan a'situn ata'se'masa’
iipl warainon eta'pi innape Jesus ku'nenanya.
Kure'ne awani ye'nen miriri witti tawonkonya
etapl. 3 Moropai mirirli erama'pl wittl
tawonkonya. Apo' awittasa' ya'se'masa’
a'situnya waranti innape Jesus ku'nenan ekaya.
Eesekainunpiti'pi to' kaisarl tiwin pi' to' tlise,

era'ma'pi to'ya. ¢ Miriri yai tami'nawironkon esa' pe
Mori Yekaton Wanni ena'pi. Moropai to' eseurima
emapu'tl'pliya tiaronkon maimukon ta.

> Inkamoro kore'ta Jerusalém po Judeuyami'
Paapa yapurinenan wani'pl aminke pai festa
pona iipi'san. Tami'nawirl patakon poinokon
wani'pl. 6 Mirirl a'situn warainon eta tiuya'nikon
yai, to' emurukunti'pi. Miriri yai innape Jesus
kunenan eseurima tiaronkon maimukon ta eta'pi
to'ya. Tiise eta'pl inkamoro aminke pai iipi'sanya
timaimukon pe awani. Miriri pi' to' esenumenka'pi
kure'ne. 7 Ta'pi to'ya: —Insamoro warayo'kon
Galiléiaponkon. A'ki umaimukon ta to' eseurima.
8 Tiise 1' kai'ma miriri waranti umaimukon ta to'
eseurima miriri? —ta'pi to'ya. 911 —Maasa pra
uuri'nikon wani aminke pai iipi'san pe. Partia
patapainikon pe, Média pata pai'nikon pe, Eldo
pata pai'nikon pe, Mesopotamia pata pai'nikon pe,
Judéia pata pai'nikon pe, Capadodcia pata painikon
pe, Ponto pata pai'nikon pe, Asia pata pai'nikon
pe, Frigia pata pai'nikon pe, Panfilia pata pai'nikon
pe, Egito pata pai'nikon pe, Libia pata woinikon
nirl wani, aminke pra awani Cirene pi', Roma
poinokon pe, Creta pata painikon pe moropai
Arabia pata pai'nikon pe. Judeuyami' moropai
Judeuyami' pepin Paapa yapurinenan, tami'nawiri
aminke painikon pe e'ni tanne tiwin pi' si'ma
umaimukon eta sirirl ukaisari'nikon.  Paapa
nikupi'pikon kurenan pi' umaimukon eta siriri
ukaisari'nikon. Paapa nikupl'pikon kure'nan pi' to'
eseurima miriri umaimukon ta eta siriri —ta'pl
to'ya.

12 Mirirl warantl tami'nawironkon wani'pl

kure'ne teesenumenkai to' winikii. I' e'’ku'sa’
epu'ti to'ya pra awani'pl. To' esekaranmapopiti'pi.
—1I' taato'pe see siriri wani siriri? —kai'ma ta'pi
to'ya. 13 Tiise moro to' kore'ta tiaronkon wani'pi to'
patakapitl pi' tiwe'sanon. Inkamoroya ta'pi to' pi"
—Aki, insamoro warayo'kon etinsa' miriri. E'tari
pe to' wani miriri —kai'ma ta'pi to'ya to' winikii.

Pedro Eseurimato' To' P1'

14 Tiise Pedro e'mi'sa'’ka'pi tiwin pu' pona
tiimo'tai'nitkon  Jesus naiponti'san  pokonpe.
Miikiri eseurima'pi merunti ke arinikonya eta

tanne. —Uyonpayami', Judeuyami' Jerusalém
ponkon moropai tami'nawironkon amiri'nikon
tariwaya 1iipi'san. Maasa eseurima etati 1'

taato'pe mirirl wani ekaremekiuya siriri etati —

ta'pliya. 15 —Insamoro warayo'kon etinsa' kai'ma

eesenumenkakon miriri to' pi' —ta'pliya. —Tlise

kaane, insamoro wani maasa 1' eniritiponkon

pepin insamoro. Penane pu'kuru anna wani siriri

i' yonpa annaya pra man —ta'pliya. 16 —A'ki,

pena Paapa maimu ekareme'nen profeta Joel

nuri'tl nekaremeki'pi era'maya'nikon siriri —ta'pi

Pedroya to' pi'.

17 —Ta'pl Paapaya: “See waranti ikupiuya kupi
sirirl

tami'nawiron atareti'ka rawirl,” ta'pl Paapaya.

“Mori Yekaton Wanni yarimauya kupi sirirl

tami'nawironkon esa' pe, aako'manto’' pe.

Miikiri Mori Yekaton Wanni wenai,

to' eseurima kupi sirirl uyekare pi'.

Moropai anmukukon pia niri yarimauya

moropai ayensitonon pia niri yarimauya.

Inkamoro eseurima kupi sirirl miikiri wenai
umaimu pi”, ta'pi Paapaya.

“Maasaronkon we'ne'piti waranti

yairon epu'ti to'ya kupi siriri

tinera'ma'pikon pepin.

A'yeke'tonon we'ne'piti tiwetun ya'

miriri epu'ti to'ya kupi siriri.

Miriri wenai to' eseurima kupi siriri.

18 Moropai manni'kan upoitiri pe tiwe'sanon,

inkamoro pia niri Mori Yekaton Wanniyarimauya

AAAAA

AAAAA

tami'nawironkon pi' ekaremeki to'ya.

19 Moropai teesera'masen kupiuya kupi siriri

anera'makon ton ka' pi'.

Moropai teesera'masen kupiuya kupi siriri non po,

Mirirl wani kupi sirirl min waranti.

Moropai apo' waranti

moropai were'ti waranti kure'ne era'maya'nikon,

20 Moropai teesera'masen kupiuya ini'ri ka' pi'

wei ena kupi siriri ewaron pe,

moropai kapoi ena kupi sirirl min warantf,

Mirirl e'’kupi kupi siriri

manni' ipikku weiyu esepori rawir],

uuipi rawiri tami'nawiron yareti'kai.

21 Miriri yai tiwenpenatasen awani ya,

taawon wani ya,

Paapa, upiika'tiki.

Paapa, aapia iko'manpai wai

taawon wani ya, miikiri piika'tiuya”, ta'pi Paapaya
J12.28-32

ta'pi miikirl profeta Joel nuri'tiya pena —ta'pi Pe-
droya.
22 Mirirl pi' Pedro eseurima ko'mannipi'pl.

Ta'pliya: —Warayo'kon, amiri'nikon Israel
pemonkonoyami', eseurima Jesus Nazaré poinon
yekare pi' etati —ta'pliya. —Miikiri Paapa

naiponti'pi era'ma'piya'nikon. I' ikupi eserikan

pepin kupliya wenai, kure'nan teesera'masen

pepin kupliya wenai, Paapa winipaino pe awani

epu'ti'piya'nikon ukore'tanikon tiwani yai. 23 Miikirl

rumaka'piya'nikon imakui'san warayo'kon yenya'.

Inkamoroya 1pokap1t1 pi pakl nan pona. Mirirl

waranti amirl nlkonya iwl'pl itu'se Paapa e'to’

yawirl. Pena miriri kupiya'nikon rawirl Paapaya

epu'ti'pl. 24 Moropai Paapaya miikiri Jesus

pimi'sa'ka'pl. Awe'taruma'tito' yapai imo'ka'piiya.

Sa'mantanto’ yentai ikupi'piiya, maasa pra

isa'manta'san kore'ta aako'mami eserike pra

awani'pi. 25 Miriri pi' utamokon Davi nuri'ti

eseurima'pi pena. Miikiri Jesus pi' ta'piiya:

Uyepotori era'ma pi' uuko'mami aminke pra uu-
pia,

maasa pra miikiri wani umeruntiri wini.

Mirirl ye'nen uuri wani pepin eranne' pe

maasa pra uupia aako'mami ye'nen.

26 Miriri ye'nen taatausinpai

uyewan wani siriri,

umaimu wani kure'ne atausinpa'pi maimu pe.

Tilse uuri wani tiisa'mantasen pe

tlise eranne’ pe pra uuko'mami uusa'mantato’ pi',

27Maasa pra uuri sa'manta yai

uuko'mami pepin non yo'koi isa'manta'san
kore'ta.

Urumakaya pepin.

Moropai apoitiri imakui'pi ton pin

sa'mantasa’ ko'mami pepin,

itesa'rl'pi kata pepin,

i'mi'sa'kaya kupi ye'nen.

Mirirl nimiki pi' uuko'mami,

28 Uyepotori, miriri yairon epu'tou'ya ton ke

uyenupa'plyaipatikaron uuko'manto’ ton epoto'pe.

Miriri ye'nen taatausinpai pu'kuru uuri wani
siriri.

Maasa pra uupia aako'mamiyenen, Sl[16.8-11

ta'pi Davi nuri'tiya—ta'pi Pedroya.

29 Moropai Pedro eseurima ko'mannipi. Ta'piiya:
—Uyonpayami', maasa eseurima etapainikon, pe-
naron manni' utamokon Davi nuri'tl yekare pi'.
Miikiri ko'manpiti'pi tami'nawironkon esa’ pe pena.
Tilse aasa'manta'pi. Miriri tipo yu'na'ti'pi to'ya,
miikirf uruwasi man uuri'nikon kore'ta. 30 Miikiri
e'piti'pi Paapa maimu ekareme'nen pe. Mirirl
yenen epu'tl'pliya, 1' taasa’ Paapaya inna'poka
tluya pata pe pra. Miikiri payanyami' ri'san kore'ta
Paapaya ipikku pata esa' ton yarima tiuya, ekare-
meKi'pl Davi nuri'tl wani'pi waranti awe'to'pe.

31-32 —Moropa1 epu'ti’ p11ya i' kupi Paapaya
Miriri ye'nen eeseurima'pl Cristo plml sa'kato'
Paapaya pi'. Ta'pliya see warantl: “Miikiri
samanta tipo isa'manta'san kore'ta aako'mami
pepin Mirirl ye'nen itesa'ri'pi kata pepin”, taa Davi
nuri'tiya manni' Jesus pimi'sa'kato' Paapaya pi'.
33 Miriri kupi'piiya. Miikiri e'mi'sa'kasa' era'ma'pi
annaya. I'mi'sa'kasai'ya tipo, Paapaya yari'pi ka'

pona. Ta'piiya ipi": “Umeruntiri winikii ereutaki,”
ta'pliya. Moropai Mori Yekaton Wanni yarima
pi' man, yarima tluya ta'pl tluya yawirl. Miikiri
erepansa’ sirirl anna esa' pe. Miikiri wenai
eseurima sirirl amiri'nikon maimu ta.  Miriri
eramaya'nikon siriri, etaya'nikon siriri. 34-35 Davi
eseurimasa’ pra man tipl' maasa pra miikirl
enu'sa’ pra man ka' pona tesa' yarakkirl. Tiise
eeseurima'pl Cristo enuku'pi pi'. Ta'pliya see
waranti:
“Paapaya ta'pi Uyepotori pi"
‘Umeruntiri winikii ereutaki
maasa ayeyatonon yentai akupiuya pikiri,” ta"piiya”
Sl110.1
ta'pl Davi nuri'tlya. 36 Miikiri manni' anwi'pikon
antaruma'ti'pikon  pimi'sa'ka  Paapaya yai
ikupl'pliya kure'ne Uyepotorikon pe, tinmenka'pi
pe. Tami'nawironkon Judeuyami', miriri
epu'tiya'nikon e'pai awani—ta'pi Pedroya to' pi'".

37 Miriri eta tiuya'nikon pi' yairi ma're to' ena'pi
kure'ne to' esewankono'ma'pi. Moropai ta'pito'ya
Pedro p1' moropai tiaronkon Jesus naiponti'san pi":
—Uyonpayami', 1' kupi annaya e'painon? Miriri
waranti Paapaya anna taruma'ti namai kai'ma.

38 Miriri yuuku'pi Pedroya: —Enpenatati
imakui'pi ankupi'pikon p1' moropai irumakati
tami'nawirl Paapaya tiwanmira iku'to'pe. Miriri
tipo esenpatakonatli innape Jesus kupiya'nikon
wenai. Tami'nawirl tiwanmira iku'sa' tluya
tipo Paapaya Morl Yekaton Wanni yarima
ayesa'’kon pe —ta'pi Pedroya to' pi'. 39 —Maasa
pra mirirli pi' Paapa eseurima'pi pena Mori
Yekaton Wanni yarima tiuya pi', amiri'nikon pia

moropai anmukukon pia yarima tiuya moropai
tami'nawironkon aminkankon pia yarima tiuya
manni'kan tinmenkakon pia yarima tiuya —ta'pliya.

40 Miriri waranti Pedroya to' panama'pi,
to' tekamunkai. Ta'pliya to' pi: —Epa'kati
imakui'pi kupi pi' tiwe'sanon Kkore'ta pai.
Maasa pra inkamoro taruma'tl Paapaya yali,
ataruma'tiiya'nikon = namai  awe'plika'tito'kon
yuwati —ta'pi Pedroya.

41 Mirirl tipo innape Pedro maimu kupi
tluya'nikon ye'nen to' esenpatakona'pl. To'
wani'pi 3.000 kaisari yonpa. Mirirl tipo innape
Jesus kumenan pokonpe to' emurukuntipiti'pi.
42 Miriri yai Paapa maimu ke to' yenupa'pi Jesus
naiponti'sanya. Tekkarikon yonpa tiuya'nikon yai
timurukun pe to' e'pitl'pl. Moropai teepiremakon
yai timurukun pe to' e'pitl'pl. Mirirl waranti to'
ko'mami'pl innape Jesus kupi tiuya'nikon ye'nen.

Innape Jesus Ku'nenan Yeseru

43 Miriri yai Jesus naiponti'sanya ' ikupi eserikan
pepin ku'piti'pi. Esenumenkanto’ kure'nan
ku'piti'pi to'ya. Miriri ku'piti to'yva wenai,
tu'kankon pemonkonyami' esenumenka'pi. Miriri
erama tiuya'nikon wenai tami'nawironkonya to'
nama'pl. 4 Moropai tami'nawironkon innape Jesus
kunenan ko'mami'pi timurukun pe. Moropai 1'
itesa’ pe tiwe'to'kon miriri tirataikai to' wani'pi se'
kaisari. 45 Inkamoro e'repa'pi temannekon ke,
tinmirikon ke. Miriri yepe'pl yapi'sa' tiuya'nikon
yai, mirirl yarataika'pi to'ya itu'se tiaronkon e'to'
kaisari. Mirirl kupi'pl to'ya tiwakirikon pe, mii pe
pra. 46 Moropai wei kaisari to' emurukuntipiti'pi

Judeuyami' epiremato' yewi' ta. Moropai tewi'kon
kaisari tekkarikon yonpapiti'pi to'ya tiwakirikon
pe, taatausinpai, e'sentai pra. 47 Inkamoroya
Paapa yapuripiti'pi tami'nawiron pi'. Mirirl to'
yeseru wenai, tiaronkon pemonkonyami'ya
tiwakirikon pe to' erama'pi. Mirirl ye'nen wei
kaisari Paapa yapurinenan epami'pl. Maasa pra
Uyepotorikonya miriri waranti ikupi'pl, miriri
warantl innape tiku'nenan e'plika'tito'pe kai'ma.
Mirirl waranti arinike to' ena'pi.

3

Pedroya Ma'taki'pan Warayo' Yepi'ti

1 Tiwin wei Pedro witi'pi Jodo yarakkirl
Judeuyami' epiremato' yewil' ta epiremai.
Ko'mamdiiya to' witi'pi teeserukon ta, Judeuyami'
eperepiti'pi ko'mami kaisarl epiremai. 2 Moro
warayo' ma'takl pe tiwe'sen e'pitl'pl miriri to'
epiremato’ mana'ta po. Mori itese’ manni'
mana'ta pia itonpayami'ya yaapiti'pl wei kaisari
teewonsenon nitirl tiniru yapi'to'’peiya kai'ma.
Miikiri awani'pi asakoi pepin teesenpo'pl pata
painon.

3 Miriri yai miikiri pri'yawon pepin ma'taki'pan
warayo' saneya Pedro, Jodo erama'pi, mana'ta
po tiwe'senya. Milkiriya to' era'masa’ tluya pe
tenya kainumi'pi to' nitiri tiniru yapisipa kai'ma.
4-5 Miririya Pedro Jodo ko'mami'pi miikiri yenu
pikiri.  Moropai ta'pi Pedroya ipi: —Anna
eramaki —ta'pliya. Miikiriya to' era'ma'pi 1' to'
nitirl yapisipa kai'ma eesenumenka'pi teuren.
6 Tiise ta'pi Pedroya see waranti: —A'k], I' r1 ton

pra man tiniru ton pra man aapia untiri ton.
Tiise Cristo nitirl'pl Paapa meruntiri upiika'tito'
Jesusya manni' Nazaréponya, tari man uupia.
Miriri ke apiika'tiuya. Miriri ye'nen Jesus maimu
pe tauya api', asaki —ta'pliya. 7 Moropai merunti
winon itenya pi' yapisi'pl Pedroya. I'mi'sa'ka'pliya,
miikiri pri'yawon pepin sa'ne. Miriri pe ri miikiri
e'mi'sa'ka'pi, morl pe satippe aapita'pl ini' ike'ne
awani pra. & Miriri tipo miikiri atausinpasa'
arapunpiti'pi kureme. Miriri ye'nen miikiriya
Paapa yapuri'pl tiwakiri pe taatausinpai moropai
to' pikiri eewomi'pi Judeuyami' epiremato'
yewi' ta. 9 Mirirli yai erama'pi arinikonya.
Miikiri pri'ya pra tiwe'sen e'mi'sa'kasa'ya Paapa
yapurl erama'pi to'ya. 10 Miriri ye'nen to'
esenumenka'pi kure'ne ipi'. —Manni' miikiri,
pri'ya pra tiwe'sen mana'ta po e'mi'sa'kakoi pepin.
I' kai'ma see awe'mi'sa'kasa' miriri? —Kai'ma to'
esenumenka'pi teesewankono'mai ipi'.

Arinikon Pemonkonyami' Yeurima Pedroya

11 Miriri tipo miikiri warayo' Pedro Jodo nepi'ti'pl
wani'pi to' ra' pikirl. Miikiri era'ma tiuya'nikon
wenai, pemonkonyami' esenumenka'pi kure'ne.
Moropai to' eka'tumi'pi epiremanto’ yewd'
waikatol varanda ta itese' Salomdo pata'se’
ya', onon pata Pedro Jodo moropai warayo'
ike'nan esepi'tisa' wani manni' pata. 12 Miriri
yai arinikon erepami era'ma tiuya pe ta'pi
Pedroya to' pi: —Uyonpayami', I' wani' awani
ye'nen eesewankono'makon miriri? I' kai'ma
eesenumenkakon miriri anna pi'? I' wani' awani
ye'nen anna yenu pikiri aako'mamikon? Miseri

warayo' esepi'tisa’ wenai anna meruntiri ke
yepi'tisa' annaya kai'ma awanikon? Morl anna
yeseru wenai timeruntiri tilsa' Paapaya kai'ma
awanikon ka'ri? 13 Miikirl esepi'tisa' miriri anna
meruntiri wenai pra tlise manni' Paapa poitiri
Jesus meruntiri wenai. Manni' anna tamokon
Abrado nuri'tl napurl'pi, moropai Isaque nuri'ti
napuri'pl moropai Jaco nuri'ti napuri'pi. Miikiri
Paapaya Jesus kupi'pi kure'ne. Tiise amiri'nikonya
irumaka'pi ipikku pe tiwe'sanon ayesa'’kon
pia.  Miikiri rumaka'piya'nikon Pilatos yenya'
miikiri anrumakapai awani tanne tiise “kaane”
ta'plya'nikon itu'se pra awani'pikon. 14 Miikirl
wani'pi mori pe tiwe'sen pe imakui'pi ton pra
tiwe'sen pe, tilse miiwini tilse iwanmiri'plya'nikon.
—Miikirl rumakaki —taaya'nikon pra awanikon
Pilatos pi'. Tiise tiaron warayo' pemonkon
wiitipon rumakato'peiya ta'piya'nikon. 15 Miriri
waranti amiri'nikonya uuri'nikon ko'manto' esa’ pe
tiwe'sen wil me'po'pi. Tilise miikirl pimi'sa'ka'pi
Paapaya. Miriri epu'ti pi' anna man maasa
pra erama'pl annaya. 16 Miriri ye'nen miikiri
Jesus meruntiri wenai miserl warayo' esepi'tisa’
sirirl. Maasa pra innape ikupi'pliya. Miriri ye'nen
Jesusya yepi'ti'pi tami'nawironkon amiri'nikonya
era'ma timapu'tii.

17 —Uyonpayami', amiri'nikonya iwi me'po'pi
pakko pe awanikon ye'nen, tami'nawirl ayesa'’kon
pokonpe si'ma. Miriri epu'ti pi' wai. 18 Tiise mirirl
kupi'pi Paapaya. Pena penaronkon profetayami'
nuri'tlya ekaremeki'pi, i' kai'ma Paapa narima'pi
plika'titon pe e'taruma'ti kupi.  Mirirl yawiri

ikupi'pl Paapaya ta'pl tiuya yawiri. 19 Mirirl
yenen enpenatati imakui'pi ankupi'pikon pfi,
irumakati, ayeserukon mo'tani'ti. Moropai Paapa
pia eturumakati tiiwanmira imakui'pi ankupi'pikon
ku'to'peiya. Iipia eturumakati ayekatonkon
meruntiri ton tiito'peiya. 20 Iipia eturumakati
aapia'nikon manni' Jesus tinmenka'pl piika'titon
yarimato'peiya. 21 Tiise miikiri wani siriri ka'
po aaipl pra. Tami'nawiron miakanma tiuya
weiyu pikirl aako'mami, miriri weiyu pi' Paapa
eseurima'pi penaronkon timaimu ekareme'nenan
profetayami' wenai. 22 Moisés nuri'tiya ta'pi:
“Paapaya timaimu ekareme'nen yarima kupi siriri,
amiri'nikon kore'ta uuri yarimasa' tiuya waranti.
Miikiri maimu ekarememnen wani kupi siriri
akore'tanikon ayonpakon pe.
Maasa etati mori pe 1' taiya api'nikon.
23 Ani'ya imaimu eta pra awani ya,
miikiri mo'kaiya kupi siriri tipemonkonoyami'

kore'ta pai.
Ini'rl tipemonkono pe pra ikupiiya.
Miikiri wiiya kupi siriri,” Dt18.15,18,19
ta'pi Moisés nuri'tlya —ta'pi Pedroya.
24 —Tami'nawironkon Paapa maimu

ekareme'nenan profetayami' nuri'tiya sirirl
ekaremeki'pl. E'maine Samuelya ekaremeki'pi.
Moropal mirirl tipo ite'ma'pi pi' tiaronkonya
ekaremeki'pl. Sirirl yai eeserama manni'
ekaremeki'pl to'ya. 25 ' etanto’ Paapaya pena
inkamoro wenai, miriri wani siriri amiri'nikon ton
pe. See waranti ekaremeki'pi Paapaya Abrado pi'
pena. Ta'piiya:

“Apayanri'san wenai tami'nawironkon

siriri pata po titko'mansenon pia mori

tirluya kupi,” Gn22.18;26.4
ta'piiya Abrado pi'. Miriri wani sirirl amiri'nikon
ton pe maasa pra amiri'nikon wani ipayanyami'
ri'san pe. 26 Miriri ye'nen Paapaya tipoitiri
menka'pl moropai yarima'pliya e'mai’ pe
amiri'nikon plika'titon pe, mori ku'to'peiya
amiri'nikon ton pe, moropai imakui'pl
ankupi'pikon rumakakonpa akaisari'nikon tiwin
pi' si'ma.

Miriri waranti Pedro eseurima'pi to' pi'.

4

Pedro, Jodo Yari To'ya Judeuyami' Esanon Pia

1 Pedro moropai Jodo wani'pi pemonkonyamf'
yenupa pi'. Miriri tanne, Judeuyami' esanon
teepiremasanon esanon erepami'pl to' kore'ta.
Moropai tiaronkon saduceuyami' moropai
epiremanto' yewi' era'manenan esa'. 2Inkamoroya
pemonkonyami' yenupa to'ya eta'pi, to' eseurima.
Pedro eseurima'pi Jesus Cristo pimi'sa'ka'pi
Paapaya pi'. —Miriri ye'nen Jesus Cristo
e'mi'sa'kasa’ wenai isa'manta'san e'mi'sa'ka nirl
—ta'pliya. Mirirl eta tluya'nikon pi' to' eseta'ka'pi,
to' maimu pi'. To' ekore'ma'pi to' winikii. 3 Miriri
ye'nen to' yapisi me'po'’pl to'ya. Moropai
to' yarakkamo'pl to'ya mirirli ewaron neken
yuwa'kato'pe to'ya, maasa pra ko'mamiiya pata
wani'pl miito'pe. 4 Tiise miriri yai to' nekaremeki'pi
itekare etatlpono'sanya innape Jesus kupi'pi
arinike. Miriri ye'nen inkamoro innape Jesus

kunenan ena'pi ini' panpi'. Taripai 5.000 kaisari
to' wani'pl.

5 Miriri erenma'sa’ pe miari Jerusalém po
to' emurukunti'pi, inkamoro ipikkukon pe
tiwe'sanon, yenupatonkon moropai tiaronkon
pemonkonyami' esa' pe tiwe'sanon emurukunti'pl.
6 Inkamoro Kkore'ta to' wani'pi teepiremasanon
esanon yepotori Ands itese' moropai Caifas, Jodo,
Alexandre moropai tiaronkon Ands yonpayami'.
7 Miriri yai inkamoro Jesus naiponti'san
arakkansa' tiuya'nikon enepi'pl to'ya inkamoro
ipikkukon rawiri. Miriri ye'nen to' ekaranmapo'pi
to'ya. —O'mon ye'ka pe see miriri kupiya'nikon
miriri? Ani' meruntiri ke ikupiya'nikon miriri?
Ani' maimu pe miriri kuplya'nikon? —ta'pi to'ya
to' pi'. Anepu'pai to' wani'pl maasa pra warayo'
esepi'tisa' era'masa’ tiuya'nikon ye'nen.

8 Mori Yekaton Wanni wani'pi Pedro
yarakKiri. Miriri ye'nen Pedro eseurima'pl
eranne' pe pra. Ta'pliya to' pi: —Amiri'nikon
ipikkukon pemonkonyami' esanon, epu'nenan,
miseri warayo' yepi'tisa' annaya wenai anna
yekaranmapoya'nikon. Miriri anepu'pai
awanikon.  Tarlpai etatl, —ta'pl Pedroya to'
pi'. 910 Moropai ta'pliya: —Miikiri manni'
Jesus Nazaré poinon, manni' anwi'pikon
anpokapiti'pikon = paki'nan  pona, miikiri
pimi'sa'kasa' Paapaya. Miikiri meruntiri wenai,
miikiri maimu pe eesepi'tisa' miriri —ta'pl Pedroya
to' pi'. 11 Ta'pl Pedroya ini'ri to' pi: —Manni'
miikiri Paapaya taasa'"

“manni' witti konekanenya imakui'pi pe ti' wani

kai'ma yenunsa’,
ipilinamaya pra awanikon, iwanmiriya'nikon.
Miikiri kupi'pi Paapaya ipikku pe,” Sl118.22

miikiri Jesus. 12 Miikiri pia neken e'piika'tinto’
eseporimirirl. Ini'ri tiaron iwarainon ton pra man
sirirl pata po upiika'tinenkon ton. Miikirl, Paapa
nitiri'pi neken wani uuri'nikon plika'titon pe, —
ta'pi Pedroya.

13 Pedro eseurima eta tiuya'nikon yai inkamoro
emurukunti'san esenumenka'pi kurene to' pi'.
Ta'pi to'ya: —I' kai'ma see to' eseurima miriri
pi' esenupa'sanon pepin teuren tiise eranne' pe
pra to' wani. Moriya insamoro wani siriri Je-
sus yarakkiri asarl'san pe kai'ma —ta'pi to'ya.
14 Miriri yenen moo to' wani'pi. I' taa to'ya pin
Jesus naiponti'san p1'. Maasa pra miikiri warayo'
eke'nan to' nepi'ti'pi wani'pl to' pia. 15 Mirirl
tipo to' yenpa'ka'pi to'ya poro pona. Moropai
tliwarirl'nikon to' esiyu'piti'pi to' eseurimato' pi'.
16 ' kupi e'painon to' yarakkirl. Ikupi es-
erike pra awani to' winikii maasa pra tami'nawirl
Jerusalém po ani' nikupi eserikan pepin ku'sa' to'ya
epu'sa’ tami'nawironkonya man. Yenomi eserike
pra man, to' nikupi'pl —ta'pi to'ya. 17 —Tiise taa-
pai awani siriri to' pi' ini'rl Jesus pi' to' eseurima
namai tiaronkon pemonkonyami'ya eta namai, to'
eseurimato' Jesus pi' emi'panni'pai awani siriri —
ta'pito'ya.

18 Moropai to' yawonnipi'pi to'ya ini'ri. Mo-
ropai ta'pi to'ya: —Ini'ri pemonkonyami' yenu-
paya'nikon yu'se pra anna wani siriri. Ini'ri miikiri
warayo' pi' Jesus pi' eeseurimakon yu'se pra anna

man. Ati'napantl miriri pikirl tiise —ta'pi to'ya
to' pi'. 1920 Tiise ' kupl to'ya yentai awani'pi.
Miriri pi' Pedroya ta'pl: —Inna, annaya tiwi
ikupil eserike pra man. Anna eseurima tirumakai
pra maasa pra anna nerama'pi, anna neta'pi
miriri ekaremeki annaya, —ta'pi to'ya. Moropai
ta'pi to'ya: —Amiri'nikonya taa aawariri'nikon
rl eesenumenkakon miriri I' wani yairi Paapa
ton pe. Amaimukon yawiri anna wani kai'ma.
Amiri'nikon nama annaya Paapa ka'ri nama an-
naya. Miriri epu'tiya'nikon e'pai awani —ta'pi Pe-
droya.

21 Miriri tipo ini' 1' kupi to'ya eserike pra to'
wani'pl. Maasa pra pemonkonyami'ya Paapa
yapuri'pi warayo' to' napi'ti'pl era'ma tluya'nikon
yenen. Mirirl ye'nen to' eseurima'pl neken to'
yarakkirli, —Ini'rl Kiseurimati miikiri Jesus pfi'.
Eeseurimakon yu'se anna wani pra man —ta'pi
to'yato'pi'. Moropaito' epa’ka'pi, i' kupito'yayen-
tai awani'pi miito'pe. 22 Miikiri warayo' esepi'ti'pi
kono po awani'pi 40 kono' yentai.

Innape Jesus Ku'nenan Epirema

23 Atarakkannito' yewi' tapai teepa'ka tipo'nikon
Pedro, Jodo witl'pi tonpayami' pia, innape Jesus
ku'nenan pia. Inkamoroya ekaremeki'pi to' pi', 1'
taasa' a'yeke'tonon Judeuyami' yenupanenanya
moropai teepiremasanon esanonya. 24 Miriri eta
tluya'nikonya yai tami'nawirl si'ma to' epirema
pia'ti'pi Paapa pi'. Ta'pi to'ya: —Anna yunkon,
Paapa, amiri pata koneka'tipon, moropai ka'
koneka'tipon. Moropai tuna Kkoneka'tipon.
Moropai tami'nawiron sirirl pata po tiiko'mansen

koneka'piya. 25 Moropai pena eeseurima'pl Mori

Yekaton Wanni yai anna tamokon Davi nuri'ti

apoitiri eseurima wenai. Ta'plya:

“I' wani' awani yenen pemonkonyami’,
Judeuyami' pepin ekore'ma uwinikii.

26 I' wani' awani ye'nen Uwinikii imakui'pi kupi
tiuya'nikon pi' to' esenumenka.

Tiise 1' kupi to'ya eserike pra awani.

Ipikkukon reiyami' pata esanon pokonpe to' emu-
rukunti'pi

teepikonpa  Uyarakkiri moropai piika'titon
unarima'pi yarakkiri.

Tilse miriri wanii' pe pra ri”, Sl2.1,2

ta'piya, pena Davi nuri'ti eseurimato' wenai.

27 A'ki, pena Davi nuri'tl yai eeseurima'pi,
Paapa. Miriri waranti awe'kupi'pi sirirl amen.
To' eseta'pi 1' ri kupikonpa pemonkonyami' esa'
pe tiwe'sen Herodes pokonpe moropai pata
esanon Poncio Pilatos pokonpe. To' eseta'pl
anna yonpayami' moropai anna yonpayami'
pepin pokonpe teserukon konekakonpa kai'ma.
Miikiri anarima'pi plika'titon imakui'pi ton pin
Jesus winikli, teepito'kon yeseru konekakonpa to'
eperepi'pi. Miriri eseta'pi pena innape ri awe'kupi
siriripe eesepu'tito'pe kai'ma. 28 Miriri waranti
pena eeseurima'pl manni' yawiri siriri awe'kupi
eserama Siriri, Paapa. Sirirl waranti ikupi'pl
to'ya maasa pra awe'ku'to'pe ta'piya.  Miriri
waranti ta'piya itu'se awani yenen, merunti
ke awani ye'nen. 29 Anna yunkon, Paapa,
tami'nawirl epu'ti pi' nai iI' kai'ma anna winikii
to' eseurimasa' epu'ti pi' nai, anna taruma'ti

tluya'nikon pi' to' eseurimasa'. Tiise Paapa,
apoitiritonon anna pia merunti tiiki, merunti
ke amaimu pil' anna eseurimato'pe ini' panpi'.
30Moropai Paapa, anna pia itiiki apoitiri imakui'pi
ton pin Jesus wenai ani' nikupi eserikan pepin
ku'to'pe annaya, pri'yawonkon pepin yepi'tito'pe
annaya ameruntiri ke.  Miriri era'ma tiuya'nikonya
yai pemonkonyami' esenumenkato'’pe kurene
ameruntiri pi',, —kai'ma to' epirema'pi Paapa pi'.

31 To' epirema atareti'ka pe, tiwakiri pe Paa-
paya eta'’pl. Miriri ye'nen ita to' e'to’ witti eser-
entiki'ma'pl. Moropai Mori Yekaton Wanni ena'pl
to' esa’ pe ini' panpl' merunti ke to' e'to'pe. Miriri
tipo ini' panpi' itekare ekaremeki'pi to'ya merunti
ke.

Tami'nawirl Itesa’ Pe Tiwe'to'kon Kupl To'ya Ti-
winan Yemanne Waranti

32 Mirirli yai tami'nawironkon innape Jesus
kunenan esenumenkapiti'pi se' kaisari.  To'
esenumenkato' e'piti'pl tiwin. Moropai to'
yeseru e'pitl'pi I' kai'ma to' ko'manto’ wani'pi.
Mirirl ye'nen ani'ya taa pra awani'pi to' kore'ta:
—Uyemanne siriri uuri siriri —kai'ma to'
esenumenka pin. Tiise tami'nawirl itesa' pe
tiwe'to'kon Kkupi'pl to'ya tiwinan yemanne
waranti. 33 Miriri yai Jesus pimi'sa'ka'pl Paapaya
ekareme'piti'pi to'ya meruntl ke. Miriri ye'nen
kure'ne mori pe to' e'to' ton tiri'pi Paapaya to'
pia. 3435 Moropai temannekon ke to' e'repa yai,
tewl'kon ke, tinmirikon ke, itepe'pi yapisi to'ya,
moropal miriri enepi to'ya tami'nawiri Jesus
naiponti'san yenya itiri to'ya. Moropai miriri

yonpa tirl Jesus naiponti'sanya to' pia, itu'se to'
e'to’ kaisarl. Miriri ye'nen ani' e'taruma'ti pra
awani'pito' kore'ta. Miriri kupi'pi to'ya tami'nawirl
teesenumenkato'kon ke.

36-37 Inkamoro kore'ta tiwin warayo' wani'pi
itese' José. Miikiri e'repa’pl tinmiri ke. Itepe'pi
yapisi'pliya moropai enepi'pliya tami'nawiri Jesus
naiponti'san yenya tiwe'taruma'tisanon piika'tito'pe
Jesus naiponti'sanya kai'ma.  Miikiri warayo'
wani'pi Levi nuri'tl paari'pi pe. Ipata ese' wani'pi
eesenpo'pi pata Chipre wono po. Miikiri e'pitl'pl
to' plika'tinen pe. Mirirl ye'nen esati'pi Jesus
naiponti'sanya Barnabé kai'ma, tiaron meruntiri
ton tiinen taato' miriri.

S

Ananias Safira Yekare

1 Miriri tipo tiaron warayo' wani'pi itese' Ana-
nias. Miikirl wani'pi tino'pi kenan. Ino'pi ese'
wani'pi Safira. Miikirl esenumenka'pi tiwe'repa p1'
tinmiri ke,  itepe'pi tirlpa kai'ma Jesus naiponti'san
pia. Miriri ke tiwe'taruma'tisanon piika'tito'pe to'ya..
2 Tiise tami'nawiri itirliya pin tami'nawiri tiriuya taa
tipo. Itonpa yarakkirli awenimi'pl. Miriri epu'ti'pi
ino'piya. Miriri tipo yapisi'pliya itepe'pi. Miriri
tirl'pliya Pedro pia itonpa pe, tami'nawir] tiriiya pin.
3 Miriri ye'nen ta'pi Pedroya ipi"

—1I' wani' awani yenen miriri waranti Makui
pata'se’ ton tiriya ayewan ya? —ta'pl Pedroya
ipi'. —I' ton pe mirirl waranti seru'ye' pe awani
Mori Yekaton Wanni winikii —ta'pliya. —I' ton

AAAAA

4 Maasa pra anmiri wani'pi amiri pe pena. Mo-
ropai awe'repasa’ tipo itepe'pl wani niri amiri pe.
Tiise 1' ton pe yenku'ti yu'se eesenumenkasa' anna
winikii pra neken tiise Paapa winikii?

5 Mirirl taa Pedroya, eta tiuya pe Ananias
esenumi'pl, aasamanta'’pi. Mirirl e'ku'sa’ eta
tiuya'nikon pe arinikon ena'pi eranne' pe. 6 Miikiri
yapi'se warayo'kon erepami'pi, kamisa ke
ya'santi'pl to'ya. Moropai yenpa'ka'pi to'ya poro
pona. Miikiri yu'na'ti'pl to'ya.

7 Miriri tipo, tiko'man pe pu'kuru pra ino'piri'pi
erepami'pi, i' e'’ku'sa’ epu'tiiya pra tinyo yarakkiri.
8 Miikiri ekaranmapo'pi Pedroya: —Ka'ki upi'
—ta'pliya. —Seeni' neken wani tami'nawiri
anmirikon ke awe'repa'pikon yepe'pi pe? —ta'piiya.

—Inna —ta'pi Safiraya. ° Tiise ta'pl Pedroya:

—1I' ton pe see miriri waranti Paapa epu'to’
ton tiriya'nikon siriri? Ataruma'tliya'nikon pepin
kai'ma? Seru'ye' pe awanikon Mori Yekaton
Wanni winikii —ta'piiya. Moropai ta'pi Pedroya:
—Aki, miriri warantli anyo seru'wasa’ wenai
aasamanta'’pi.  Miikiri yu'na'tt warayo'konya
amenri to' atareti'ka —ta'pliyaa. = —Moro to'
man inkamoro yu'na'titiponkon —ta'piiya. —
Inkamoroya ayari nirl sirirl ayuna'tii —ta'pi
Pedroya ipi'".

10 Miriri eta tiuya pe, Safira esenumi'pl Pedro
rawirl aasa'manta'pi. Miikirl yenpa'ka'pi
warayo'’konya moropai yu'na'ti'pi to'ya inyo
yuna'ti'pi tiluya'nikon winikii. 11 Miriri eta
tluya'nikonya yai, innape Jesus ku'nenan ena'pi
eranne' pe. Moropai tami'nawironkon mirirl

yekare etanenan pemonkonyami' nirl wani'pi
eranne' pe.

Jesus Naiponti'sanya Pri'yawonkon Pepin Yepi'ti

12 Tu'ke ite'’ka Jesus naiponti'sanya tu'ke
ikupi eserikan pepin ku'piti'pl. Moropai
esenumenkanto' ku'piti'pi to'ya pemonkonyami'
nera'maton pe. Miriri yai tami'nawironkon innape
Jesus kumnenan emurukunpiti'pi epiremanto'
yewi' waikatoi varanda ta itese' Salomdo pata'se'
ya'. 13 Tiaronkon emurukunti pra awani'pi to'
pokonpe maasa pra eranne' pe tiwanikon ye'nen.
Tiise to' eseurimapiti'pl mori pe to' pi'. 14 Moropai
arinikon warayo'kon moropai wiri'sanyami'ya nirl
innape Uyepotorikon kupi'pi tiwirl. Mirirl wenai
arinike to' ena'pi. 15 Mirirl Jesus naiponti'san
nikupi'pi era'ma tiuya'nikon wenai, pri'yawonkon
pepin enepl'pl to'ya o'non poro Pedro witito' e'ma
ta. Tette' ta to' tilse inkamoro tiri'pl to'ya e'ma ena
pona, mirirl taawirl Pedro witl yai, itekatonya
miikirl napontisa’ yai eesepi'tito'pe kai'ma.
16 Moropai arinikon pemonkonyami' Jerusalém
wol tliko'mansenonya tiaronkon pri'yawonkon
pepin niri enepi'pi. Moropai o'ma'kon yarakkiri
tiwe'sanon enepi'pi to'yva. Tami'nawiri inkamoro
esepi'ti'pi miriri waranti.

Jesus Naiponti'san Taruma'ti To'ya

17 Moropai teepiremasanon esanon yepotori
moropai miikiri yarakkironkon, Judeuyami'
esanon saduceuyami', inkamoro kinmuwa'pl
Jesus naiponti'san winikii. 18 Ta'pl to'ya: —To'
arakkanpai awani sirirl ini'rl to' eseurima namai
—ta'pi to'ya. Moropai to' yapisi me'po'pi to'ya

moropai to' arakkamo me'po'pi to'ya imakui'pi
kupitiponkon kore'ta. 19 Mirirl ewaron vya/,
Paapaya inseriyarima'pi to' pia. Miikiriya mana'ta
arakkanmoka'pl. Moropai to' yenpa'ka'piiya mirirl
atarakkannito' yewi' tapai. 20 Ta'pi inseriya Jesus
naiponti'san pi"

—ALtit], epiremanto' yewl' ta pemonkonyami'
yenupatanti. Siriri itekare ekareme'tanti,
tami'nawiri ipatikari enen ko'mannito' yekare
—ta'pl inserlya Jesus naiponti'san p1'.

21 Moropai inseri maimu yawiri to' witi'pi
penane pu'kuru to' ewomi'pl epiremanto' yewd'
ta. Inkamoroya to' yenupa'pi miari.

Mirirl tipo miriri wei yai, teeplremasanon
esanon yepotorl moropai miikiri yarakkironkon
Judeuyami' esanon emurukunti'pi tami'nawiri
pemonkonyami' esa' pe tiwe'sanon eseta'pi
teeseurimakonpa tekarekon pi', tonpakon sa-
duceuyami' pokonpe. Inkamoro emurukuntisa'ya
ta'pl: —To' era'matanti, inkamoro arakkansa'kon
—ta'pl to'ya. 22-23 Moropai surarayamf'
witl'pl atarakkannito' yewil' ta. Epori'pi to'ya
atarakkannito' yewi' atarakkansa" wani'pi.
Surarayami' era'manenanya erama ko'mannipl
mana'ta po sima. Tiise {' e'’ku'sa’ epu'ti to'ya pra
awani'pi miriri yai. Miriri arakkanmoka'pi to'ya
tilse Jesus naiponti'san epori to'ya pin. Ani' ton
pra awani'pi. Taripai 1' kai'ma tiwanikon epu'ti
to'ya pra to' ena'pl. To' enna'po'pi tesa'kon pia.
Ekaremeki'pi to'ya, tami'nawiri.

—1I'kai'ma to' epa'ka'pi epu'ti annaya pra man.
Mana'ta man arakkansa' pe —ta'pi to'ya.

24 Miriri eta tluya'nikon ya yai, to' esanonya
i' kupi tluya epu'ti pin nirl to' warantl. 25 Tiise
miriri pe rl warayo' erepami'pl. Ta'pliya: —A'ki
manni'kan atarakkannito' yewi' ta to' wani
manni'’kan man sinpata epiremanto' yewi' ta
pemonkonyami' yenupa pi' —ta'pi warayo'ya
to' pi'. 2627 Miriri eta tluya'nikon pe tiwinari
surarayami' esanonya ta'pl surarayami' pi: —
Ka'ne' pe to' era'matantl. To' witi'pl. To' enepi'pi
to'ya. I' kupi to'ya pin to' winikii maasa pra
pemonkonyami'ya tipa'tipitikon nama'pl to'ya
t' ke. Moropai to' ene'sa’ to'ya yai, inkamoro
pi' ta'pi Judeuyami' esanon pe tiwe'sanonya: —
Miriri waranti “Ini'ri pemonkonyami' Kisenupati
milkiri Jesus ese' pi'”, ta'pi annaya api'nikon
yuukuya'nikon pra awanikon siriri. 28 Ankupi'pikon
eramati maasa 1' ku'sa'ya'nikon miikiri ese' pft'
eeseurimakon ke pemonkonyami' Jerusalém
cidaderi ponkonya etasa' era'mati. Miriri waranti
tlise anna Judeuyami' esanonya Jesus wi'pi taa pi'
aako'mamikon miriri.

29 Tiise Pedroya moropai tiaronkon Jesus
naiponti'sanya inkamoro maimu yuuku'pi.
Ta'pl to'ya: —Paapa maimu yawirl e'nipai
awani siriri warayo'’kon maimu yawirl e'ni
yentai. 30 Miikiri Paapa penaronkon utamokon
napuri'pl miikiri Paapaya Jesus pimi'sa'ka'pi
amiri'nikonya iwi me'posa’ tipo, paki'nan pona
ipokapiti me'posa'ya'nikon tanne. 31 Miikiri Jesus
kupi'pl Paapaya timeruntiri wini eereutato'pe,
tami'nawironkon esa' pe, moropai upiika'tinenkon
pe. Paapaya itiri'pi manni'kan tipemonkonoyami'

Judeuyami'ya imakui'pi pe tiwe'to'kon rumaka ya
tliwanmira Paapaya iku'to'pe —ta'pi to'ya to' pi".
32 —Mirirl ekaremeki annaya siriri maasa pra
erama pi' anna man tami'nawiri. Moropai Moril
Yekaton Wanniya nirl yenpo pl' man tami'nawiri.
Miikiri Mori Yekaton Wanni Paapa narima'pi
timaimu yawiri titko'mansenon pia —ta'pi Pedroya
to' pi'.

33 Miriri eta tiluya'nikonya yai, inkamoro
Judeuyami' esanon emurukunti'san ekore'ma'pi
ini' panpi' to' winikli. Miriri to' ti'ka tluya'nikon p1'
to' eseurima'pl. 34 Tiise moro awani'pi warayo'
to' kore'ta. Miikirl fariseu itese' Gamaliel to'
yenupanen Judeuyami' yeseru pi'. Miriri ye'nen
tami'nawironkon ninama pe awani'pl.  Miikiri
e'mi'sa'ka'pi. Ta'piiya to' pi":

—TJesus naiponti'san yenpa'kati maasa poro
pona ka'ne' peri—ta'piiya. Moropaito' yenpa'ka'pi
to'ya. 35 Moropai eeseurima pia'ti'pl arinikon
emurukunti'sanya eta tanne.

—A'kl, uyonpayami' —ta'pliya. —Aka, 1'
kupiya'nikon kai'ma Kisenku'titi insamoro Jesus
naiponti'san winikii. Maasa ekaremekiuya etati
—ta'pliya. 36 —Pena pu'kuru pra warayo' wani'pi
itese' Teudas. Miikirl wani'pi pemonkon esa' pe
arinikon 400 kaisaronkon esa' pe Teudas wani'pi.
Ipikku pe tiwe'to'pe awe'kupi'pl. Tiise iwi'pi to'ya.
Miriri tipo inenupakon ri'san e'paraipika'pi. Ini'ri
ipokonpe tiwani'pikon waranti pra to' ena'pl
Miriri waranti to' atareti'ka'pl —ta'pliya. 37 —
Moropai ini'ri tiaron wani'pl Judas itese' Galiléia
pon —ta'pliya. —Manni' yai tami'nawironkon
pemonkonyami' kune'ti to'ya yai, miikiri wani'pi

miriri waranti. Ipikku pe tiwe'to'pe awe'kupi'pi.
Ipemonkonoyami' wani'pi tu'ke inenupakon.
Tiise miikirl wi'pl to'ya. @ Moropai inkamoro
inenupa ri'san e'paraipika'pi —ta'pliya. 3% —Mirirl
warantl naka inkamoro wani. Mirirl ye'nen tiwi
to' ku'pai'nikon, maasa pra pemonkon yeseru
pe awani ya, 1' pe pra ri to' nenupa'san wani
—ta'pl Gamalielya. 39 —Tiise miriri waranti pra
Paapa meruntiri pe to' wani tanne, 1' kupiya'nikon
kai'ma Kisenku'titi. =~ Mirirli waranti ikupi pi'
eesenumenkakon ya, Paapa winikii imakui'pl
kupiya'nikon miriri —ta'piiya to' pi'.

40 Miriri tipo milkiri Gamaliel eseurimato' kupi'pi
to'ya innape. Miriri ye'nen, —Jesus naiponti'san
yawonni'tli —ta'pi to'ya. To' yawonnipi'pl to'ya.
To' po'pititipo'nikon inkamoro rumaka'pi to'ya. To'
rumaka pe ta'pi to'ya: —Atit], ini'ri eeseurimakon
yu'se anna wani pra man miikirl Jesus ese' pi'
—ta'pl to'yva. 41 Moropai Pedro tiaronkon Jesus
naiponti'san epa'ka'pl arinikon emurukunti'san
kore'tapai taatausinpai maasa pra Jesus yekare
pi' ekaremeki tiuya'nikon wenai tiwe'taruma'tikon
epu'ti to'ya eserike awani. Miriri waranti si'ma,
to' atausinpasa’ wani'pl kureme. Inkamoro
witi'pl. 42 Inkamoroya wei kaisarl Paapa maimu
ekareme'piti'pi epiremanto’ yewi' ta moropai
tuutikon pe wittikon kaisari. Piika'titon pe Jesus
Paapa narima'pi wani ekareme'piti'pl to'ya tiwir],
tirumakai pra.

6

Asaki'ne Mia' Pona Tiimo'tai'nikon Menka To'ya

Jesus Naiponti'san Plika'tinenan Pe

1Tiko'man pe pu'kuru titko'manse pra Judeuyamf'
innape Jesus ku'nenan ena ko'mannipi'pi arinike.
Tiaronkon wani'pi miriri yai grego maimu ta
teeseurimasanon pe moropai tiaronkon wani'pi
aramaico pe teeseurimasanon pe. Miriri yai
inkamoro grego maimu ta teeseurimasanon
esiyu'piti pia'ti'pi maasa pra tonpakon inyo
isa'manta'san piika'ti to'ya pra awani to' yekkari
ton ke era'ma tiuya'nikon wenai. 2 Miriri ye'nen
Jesus naiponti'sanya to' muurukunti'pi. Inkamoro
eseurima'pi 1' kai'ma to' piika'tl tluya'nikon pi'.
Miriri ye'nen ta'pi to'ya:

—Mori pe pra awani Paapa maimu
pi' eseuriman rumakasa’ ya manni'kan
tiwe'taruma'tisanon neken piika'tito'pe. Tiise
ekareme'pai awani sirirl tirumakai pra —
ta'pi to'yva. Mirirl ye'nen to' esenumenka'pi
miriri esenyaka'manto' kupitonkon menka

tluya'nikon pi'". 3 Mirirl ye'nen ta'pi to'ya:
—Asaki'ne mia' pona tiimo'tai warayo'’kon
menkapai'nikon. Warayo'kon manni'kan

epu'nenan yairi tiwe'sanon to' yeseru innape Jesus
kunenan, Mori Yekaton Wanni maimu yawiri
tiwe'sanon menkapainikon. Insamoro pia Siriri
esenyaka'manto' rumakapai'nikon man iku'to'pe
to'ya. 4 Tiise annaya irumaka pepin tiise wei ti'ka
annaya e'pai awani epireman pi' kure'ne moropai
itekare ekaremeki pi' —ta'pi to'ya.

5 Inkamoro Jesus naiponti'san maimu eta
tluya'nikon yai inna ta'pi tami'nawironkonya.
Miriri ye'nen Estévdo mo'ka'pi to'ya. Miikiri

eturumakasa’ wani'pi Mori Yekaton Wanni
yenya' ipoitirl pe tiwe'to'pe. Moropai tiaronkon
menka'pi to'ya niri ipokonpe. Filipe moropai
Prdcoro, Nicanor, Timado, Pdarmenas, Nicolau
Antioquia pon. Miikiri wani'pl Judeu pe pra tiise
Judeuyami' epiremato’ yawiri tiwe'sen pe awani'pi.
6 Miriri tipo inkamoro warayo'kon enepi'pl
to'ya Jesus naiponti'san pia. Moropai inkamoro
epirema'pl to' pu'pai pona tenyakon tirl'pl to'ya
Paapa esenyakamato' ku'to'pe to'ya kai'ma.
7 Mirirl waranti Paapa maimu esekaremeki'pi
innape Jesus ku'nenan wenai. Miriri yai ini'
panpl' innape Jesus ku'nenan ena ko'mannipi'pi
arinike Jerusalém po. To' kore'ta marari pra
teepiremasanonya nirl innape Jesus kupi'pi.

Estévdo Yapisi To'ya

8 Miikiri warayo' Estévdo wani'pl kure'ne Paapa
nipiika'tl'pl pe. Mirirl ye'nen Paapa meruntiri
wani'pi iipia. Mirirl wenai 1' ikupi eserikan
pepin moropai kure'nan esenumenkanto’
kupi'pliya pemonkonyami' nera'maton pe.
9 Tilse mirirl wenai Estévdo winikii tiaronkon
iipl'san Judeuyami' Cirene cidaderi poi moropai
Alexandria cidaderi poi wo'ma'ta pia'tl'pl
Inkamoro wani'pl epere'nito' yewi' tawonkon
pena to' poitirl pe si'san. Taripai to' poitiri pe pra to'
enasa’. Inkamoro moropai tiaronkon Judeuyami'
iipi'san Cilicia pata poi moropai Asia pata
poinokon, inkamoro wo'ma'ta pia'ti'pi Estévdo
pi'. Mirirl ye'nen iteseru anepu'pai to' wani'pi
yairi pra awe'to’, imakui'pi pe awe'to’, ' kupikonpa
kai'ma yarakkirl. 10 Tiise Estévaoya tami'nawiri

yapitanipi'pl yairi to' maimu yuuku'piiya. Maasa
pra Mori Yekaton Wanni wani'pi iipia. 11 Miriri
yenen inkamoroya tiaronkon pemonkonyami'
ye'ma'pi eeseurimatonkon seru'ye’ pe iwinikii.

—Inna era'ma'pi annaya. Imakui'pi pe Moisés
yeseru winikii eeseurima'pi. Moropai Paapa
winikii eeseurima'pi eta'pl annaya kai'ma —ta'pi
to'ya.

12 Miriri waranti inkamoroya Judeuyami'
esanon moropai Moisés nuri'tlya yenupato'
pl' yenupatonkon moropai pemonkonyami'
meruntitannipi'pi ini' panpi', Estévdo winikii
i' ku'to'pe to'ya kaima. Moropai mirirl tipo
Estévdo yapisi'pl to'ya moropai yari'pi to'ya.
Judeuyami' esanon pe tiwe'sanon rawirl yari'pi
to'yva. 13 Moropai tiaronkon pemonkonyami'
yuwa'pi to'yva ini'ri iwinikii eseurimatonkon
seru'ye' pe. Inkamoroya ta'pi: —Miriri eta'pi
annaya eeseurimato' eplremanto' yewi' winikii
moropai Moisés nuri'tliya yenupanto' winikii.
Miriri pi' teeseurima pi' aako'mami. 14 Jesus
Nazaréponya epiremanto' yewi' yanmaka moropai
tami'nawiri Moisés yeseru mo'tanipiiya kupi
sirirl taapitliya eta'pi annaya. Miriri waranti to'
eseurima'pi seru'ye' pe.

15 Miriri yai tami'nawironkon emurukunti'sanya
Estévdo era'ma’pi mori pe. Miikiri yenpata wani'pi
inseri yenpata waranti era'ma'pi to'ya.

7

Estévao Eseurimato’ To' P’

1 Miriri tipo teepiremasanon esanon yepotoriya
Estévao ekaranmapo'pl: —Inna pi' ri to' eseurima
mirirl? —ta'pliya.

2 Yuuku'pi Estévaoya: —Uyonpayami'
uyuntonon, eseurima etatl —ta'piliya. —Pena
mori pu'kuru a'ka pe tiwe'sen Paapa esenpo'pi
utamokon Abrado nuri'tl pia, maasa Mesopotamia
pata po aako'mami tanne, Hard pona iko'manse
atti pra tiise. 3 Miikirlya ta'pi Abrado pi"

“Apata yapai epa'kaki.

Apemonkonoyami' kore'tapai atiki,

o'non pata apata'se’ ton ekaremekiuya manni' pata
ya'”’, Gnli2.1

ta'pliya. 4 Miriri ye'nen Abrado witi'pi Caldéia

poi iko'manse Hard pata pona. Miriri tipo, itun
sa'mantasa’ tipo, Paapaya miikirl enepi'pi siriri
pata pona o'non pata uuri'nikon ko'mami manni'
pata ya'. > Miikiri pia Paapaya iwaikkatoi pe siriri
pata tiisa' pra man mirirl yai. Tiise tami'nawiri
itiri tluya taasai'ya wani'pi. Moropai apayanri'san
pata’'se’ pe awani kupi siriri, taasai'ya wani'pl in-
muku ton pra tiise. ¢ Miriri tipo Paapaya ta'pi

Abrado pi"

“Inkamoro apayanyami' ri'san ko'mami pe man
tiaron pata po ka'ran pe.

Miriril pata ponkon poitiri pe to' ko'mami pe man
400 kono' kaisari.

Inkamoro e'taruma'tt pe man mararl pra
tiaronkon poitirli pe miriri to' pata ya'
si'ma”,

ta'piiya.

7Moropai Paapaya ta'pi Abrado pi":

“Inkamoro amiri'nikon taruma'tiponkon
taruma'tiuya pe wai”,
ta'piiya.

“Upemonkonoyami' mo'kauya pe wai sirirl pata

po si'ma upoitirl pe to' e'to'pe”, Gn15.13,14
ta'pliya Abrado pi'. 8 Miriri ye'nen Paapa es-
eta'pi Abrado yarakkirl. Moropai Abrado nikupl
ton tirl'pliya, tinmukukon esenposa' yai tiwin se-
mana kaisari aako'mansa’ tipo Abradoya Isaque
mere pi'pi pottl ya'tito'pe. Miriri yawiri Abradoya
ikupl'pi. Miriri waranti Isaqueya niri ikupi'pi
tinmu Jaco yarakkirl. Moropai JacOya manni'kan
tinmukuyami' pi' ikupi'pi mirirl waranti —ta'pi
Estévaoya.

9 Inkamoro pi' Estévao eseurima ko'mannipi'pi.
Ta'pliya: —Manni'kan penaronkon utamokon
ri'san JacO munkiyami' nuri'tiya tonpakon José
yewanmiri'pl maasa pra tentainikon tiyunkonya
yapuril ye'nen. Miriri ye'nen ike to' e'repa'pi Egito
ponkon pia to' poitirl pe awe'to'pe kai'ma. Tilse
miikirl yarakkiri Paapa wani'pl. 10 Miriri ye'nen
Paapaya iplika'tl'pl awe'taruma'tito' yapai. Egito
pata esa' rei Farad pia José wani yai Paapaya
miikirli kupi'pi tiwakiri pe era'mato’'pe Faraoya.
Mirirl ye'nen Faraoya ta'piipi': “Epu'nen pe awani
wenai, taripai pata esa’' pe eena pe naikai'ma. Pata
esa' pe eena pe nai moropai uyewi' tawonkon esa’'
pe nirl eena pe nai”, ta'pliya José pi'.

11 Miriri tipo kure'ne iwan wani'pi Egito pata
po moropai Canad pata po. Mirirl yai utamokon
nuri'tiya kure'ne iwan epu'ti'pi. 12 Miriri yai Jaco
nuri'tiya yekkari wani yekare eta'pi Egito po trigo

wani. Miriri ye'nen tinmukuyami' yarima'piiya
tekkarikon ton yennai. 13 Itakon te'ka pe to' witisa'
yai José esekaremeki'pi ani' pe tiwani tonpayami'
pi'. Miriri waranti José yonpayami' epu'ti'pi
Faradya. 14 Moropai ta'pi Joséya Jacd nuri'ti
witito'pe Egito pona. Miriri ye'nen Jaco witl'pi 75
kaisari tipemonkonoyami' pokonpe. 15 Miari Egito
po miikirl utamokon Jacé ko'mami'pi tiisa'manta
pikiri. 16 Miriri tipo inmukuyami' ri'san utamokon
e'ti'ka'pl.  Miriri tipo to' esa'rl'pl menna'po'pl
to'yva Siquém pata pona to' yumna'ti. Maasa
pra miarl utamokon Abrado nuri'ti nenna'pi pe
awani'pi. Hamor payanyami' ri'san pi' mirirl pata
yenna'piiya moropai ye'ma'piiya tiniru ke tipata pe
awe'to'pe.

17 Abrado pi' 1' kupi tluya ta'pi tiuya kupi Paa-
paya pra tiise miriri weiyu esepori tanne, uta-
mokon epansa' wani'pi marari pra Egito pata
po. 18 Mirirl yai tiaron Farad ena'pi pata esa' pe
José epu'nen pepin. 19 Miikiriya utamokon nuri'ti
yenku'ti'pi moropai to' taruma'ti'pliya kure'ne.
Miriri yai to' munkiyami' teesenposanon yenpa'ka
me'po'pliya to' e'tl'kato'pe. 20 Miriri kore'ta Moisés
esenpo'pi mori more. Miikiri tiwarikka'pi isanya
itunya eseuriwi'ne kapoi kaisarl. 21 Miriri tipo
milkiri yenpa'kasa' to'yva tanne Moisés epori'pi
pata esa’ Farao yensiya. Miikiri tiwarikka'pliya tinre
pe. 22 Mirirl ye'nen miikiri esenupa'pi tami'nawiri
Egito ponkon esenupato’ pi'. Epu'nen pe awani'pi.
Ipikku pe awani'pl. Moropai teeseurima epunen
pe awani'pi. ' ri kupiiya yai mori pe awani'pl —
ta'pi Estévaoya.

23 —Miriri tipo a'yeke'ton pe teenai asaki'ne
pemonkon kono' kaisari tiwanl ye'ka pe Moisés
esenumenka'pi ipemonkonoyami' anera'mapai
tiwani pi'. 24 Mirirl yai teepisanon era'ma'piiya,
Egito pon moropai tonpa Judeu yarakKkiri.
Miikiri taruma'tinen pi' eese'ma’pl, moropai
iwl'pliya. 25 Mirirl pi' Moisés esenumenka'pi, uuri
wenai upemonkonoyami'ya epu'ti tipiika'tikon
Paapaya kai'ma, tilse epu'ti to'ya pin. 26 Miriri
tipo erenma'sa’ pe ini'ri tiaronkon teepisanon
erama'pliya. Inkamoro pia atti'pi. Inkamoro
wani'pi itonpayami' Judeuyami' pe. Inkamoro
piika'tl kai'ma eesenumenka'pi. To' rataikai atti'pi.
Mirirl ye'nen ta'pliya: “Warayo'kon, amiri'nikon
uyonpayami', ayakon yarakKkiri eekore'ma miriri
I'wani' awani ye'nen?” ta'pliya to' pi'.

27 Tilse manni' tiwanilyakon taruma'tinenya
Moisés tukka'pi. Ta'pliya: “Amiri e'’kupl miriri
anna yepuru pe. O'non ye'ka pe anna esa' pe
akupi annaya kai'ma awani miriri?” ta'piiya ipi'".
28 “Uuri anwipai awani miriri, ko'manpara Egito

pon warayo' wi'plya waranti?” Ex2.14
ta'pliya ipl'. 29 Mirirl eta tiuya pe Moisés epe'pi.
Atti'pl Egito pata poi Midid pata pona ko'manse.
Miari Moisés munkiyami' ton esenpo'pi asaki'ne —
ta'pi Estévaoya.

30 —Asaki'ne pemonkon kono' (40) kaisari
Moisés ko'mansa’ tanne, inseri esenpo'pi
iipia.  Miikirl esenpo'pi keren po apo’ mi'ni
ye' taransen ya', manni' wi' itese' Sinai miriri
pia. 31 Mirirl ye'nen Moisésya erama'pi mirirl
apo' teesewankono'mai kure'ne teesenumenkai.

Miriri era'mai awe'rennuku'pi ini' panpi' mori
pe eramapa kai'ma. Mirirl yai Paapa maimu
eta'pliya.

32 “Uuri atamokon nuri'ti yepotori, Abrado nuri'ti

napuri'pi,
moropai Isaque nuri'ti napurl'pi, moropai Jaco
nuri'tl napuri'pi”, Ex3.6

ta'piiya. Mirirl taiya eta tiuya yai, Moisés esi'nipi'pi
awe'titika'pl kurene. Eranne' pe tiwanl ye'nen
eramaiya pin. 33 Moropai Paapa eseurima'pi.
Ta'pliya ipi":
“A'sa'sa’ mo'kaki, maasa pra sirirl pata wani mori
pe maasa pra uuri wani ye'nen tari”,

ta'pliya.
34 “Upemonkonoyami' e'taruma'ti
era'ma pi' wai kure'ne Egito po.
To' karau eta pi' wali.
Mirirl ye'nen inkamoro piika'tli
awenna'popa Egito pona.
Ayarimauya siriri”, Ex3.5,7,8,10
ta'piiya. Miriri warantl Paapa eseurima'pl Moisés
yarakkirl —ta'pi Estévaoya.

35—Miikirl Moisés manni' innape ikupito'ya pra
awani'pl. Ta'pito'yaipl': “Anna yepotori pe kai'ma
awani? Anna yepotori pe akupi annaya pra man
tiwin kin”, ta'pi to'ya ipi'. Tiise Paapaya iku'sa’
wani'pi to' plika'tito'peiya kai'ma. Manni' mi'ni ye'
taransen yawon esenpo'pi winipai Paapaya taasa'
epu'tl'piiya. 36 Miikiri Moisésya tipemonkonoyami'
Judeuyami' mo'ka'pi Egito poi. Miriri yai ikupi es-
erikan pepin kupi'piiya, kure'nan esenumenkanto’

kupi'piiya, manni' tuna Suuyu tuna kure'nan nu-
urukkuti to'ya yai. Moropai asaki'ne pemonkon
kono' titko'mami yai, keren po Moisésya ikupi'pi
to' nera'maton pe —ta'pi Estévaoya. 37 —Miikiri
Moisésya ta'pi tipemonkonoyami' pi':
“Apiika'tinenkon ton yarima Paapaya pe man,
timaimu ekareme'nen uyarima'pi tiuya waranti”,
ta'pliya to' pi'.

“Ayonpakon peri tiwe'sen iipi pe man”, Dt 18.15
ta'pliya to' pi'. 3% Miikiri Moisés ko'mami'pi
keren po inkamoro tipemonkonoyami' pokonpe.
Miari miikiri wani'pi utamokon nuri'ti pokonpe,
moropai manni' inserli warainon ponkon
pe awani'pi wi' itese' Sinai pia yarakKiri
eeseurima'pl. Miriri yai miikiri Moisésya Paapa
winipainon itekare ipatikari enen ko'mannito' pi'
teeseurimasen yapisi'pl. Miriri ekaremeki'pliya
uuri'nikon pi'.

39 Miari keren po tiwanikon yai, innape Moisés
kupi utamokon ri'sanya pra awani'pi tesa'’kon pe
awani. Miriri ye'nen itentai to' ena'pl. Mirirl
ye'nen enna'popai to' wani'pi Egito pona. 40 Ta'pi
to'ya Ardo pi"

“Unapurikon ton konekaki e'mai' pe tuutisanonya
yaato'pe,

to' wenairi witinto'pe. Maasa pra Moisés onon
poro renamo atti'pl miriri,

uuri'nikon mo'ka'tipon Egito pata poi.

O'non pata awani esepu'ti pra awani siriri”,  Ex
32.1

ta'pi to'ya. 41 Mirirl ye'nen Ardoya ikoneka'pi to'

napuri ton. Paaka more waranti ikoneka'piiya.

Moropai miikiri paaka more yapuri'pi to'ya.

Yapuri tluya'nikon wenai tekinkon wi'pl to'ya
yapurikonpa kai'ma. Festa pi' to' wani'pl moropai
kure'ne to' atausinpa'pi miikiri tikoneka'pikon
yapuri tiuya'nikon pi'. 42 Miriri ye'nen Paapa
atarima'pi to' pia pai moropai to' rumaka'pliya
sirikkiyami' yapurito'pe to'ya. Miriri kupi'pi to'ya

Paapa maimu ekareme'nenanya taasa' yawirl.

See waranti imenuka'pi to'ya pena. Paapaya ta'pl

inkamoro Judeuyami' pi“

“Uyapurikonpa ayekinkon wilsa'ya'nikon pepin
mirirl

asaki'ne pemonkon kono' kaisari (40) keren po
awanikon yai?

43 Amiri'nikonya anapurikon pe ankoneka'pikon

itese' Moloque yari'pi itewi' ton tappii tikonekai.

Miriri waranti ri nirl anapurikon Renfd
yari'piya'nikon.

Mirirl ankupi'pikon kaiwano' warainon awani'pi
yapurikonpa.

Miriri wenai apatakon yapai amiri'nikon yari
me'pouya kupi siriri aminke, Babilénia mil
winikii”, Amb5.25-27

ta'pi Paapaya. Mirirl waranti penaron Paapa

maimu ekareme'nenanya imenuka'pi —ta'pi

Estévaoya.

44 —Pena utamokon nuri'sanya tappii koneka'pi
miriri ta si'ma Paapa yapurikonpa. Miriri tappii
ta Paapa wani'pl to' yarakkiri keren po. Miriri
tappli koneka'pi to'ya iku'to'pe Moisésya ta'pi Paa-
paya yawiri. Moisés pia Paapa nenpo'pi manni'
waranti ikoneka'pi to'ya. 45 Mirirl tappli yapi'sa’
to'ya wani'pl. Moropai titamokon nuri'ti sa'manta
yal ipayanyami' ri'san pia awe'nimi'pi. Tuutikon

yai miriri tappii yari'pi to'ya Josué pikiri siriri
pata pona. Miriri yai to' eseya'nama'pi siriri pata
ya tiiko'mansenon yarakkiri. Inkamoro mo'ka'pi
to'yvamaasa pra Paapaya to' yenpa'ka'piinkamoro
pata'pi ya' tipemonkonoyami' ko'manto'pe. Miriri
tipo miriri tappli e'nimi'pi tari to' kore'ta tesa'kon
pe Davi wani pikiri. 46 Miikiri Davi era'ma'pi
Paapaya tiwakiri pe. Miriri ye'nen Daviya Paapa
pi' esati'pi epiremanto' yewi' ton konekapa kai'ma,
utamokon Jaco nuri'ti napuri'pi yapuripa kai'ma.
47 Tiise ikonekaiya pin. Inmuri'pl Salomdoya
neken Paapa yapurito' yewi' ton koneka'pi —ta'pi
Estévaoya.

48 —Tiise miriri witti itenya ke warayo'
nikoneka'pi ta pl' Paapa ko'mami eserike
pra awani. Maasa pra kure'nan miikirl
tami'nawironkon yentainon. 49 Miriri pl' Paapa
maimu ekareme'nen eseurima'pl. Ta'pliya pena

see waranti: A
“Uuko'manto’ wani ka' po,

miari si'ma tami'nawiron ko'mannipiuya.
Mirirl ye'nen sirirl pata wani si'mirikki pe.
Ipona u'pu tiriuya eserike awani.
50 Kure'ne itentai waniye'nen,
i' ye'ka see wittl konekaya'nikon ita uuko'manto’
ton?

O'non pata pata nai uuri eri'ka'to' ton?
Tami'nawiri unkoneka'pi pe awani
epu'tiya'nikon pra naati?” Is 66.1,2
ta'pi Paapaya ta'pi Profetaya.

51 Moropai Estévio eseurima ko'mannipi'pi.
Ta'pliya: —I' wani' awani ye'nen yuukuya'nikon
pra awanikon miriri? Paapa epu'nenan pepin

waranti awanikon. I' wani' awani ye'nen sa'me
pu'kuru ayewankon kupiya'nikon? I' wani' awani
ye'nen Paapa maimu anetapai pra awanikon?
Atamokon nuri'ti waranti awanikon. Inkamoroya
Mori Yekaton Wanni yewanmiri'pi waranti
yewanmiriya'nikon. 52 Inkamoroya pena Paapa
maimu ekareme'nenan taruma'ti'pi. Mori Paapa
poitirl iipi pi' teeseurimasanon ti'ka'pi to'ya niri.
Mirirl waranti niri amiri'nikonya miikirl rumaka'pi
iwito'pe to'ya. 53 Paapa winipainon ankupikon
ton yapisi'plya'nikon inseriyami' wenai tiise miriri
yawirl pra aako'mamikon miriri —ta'pl Estévaoya.

Estévdo Wii To'ya Ti' Ke Tipa'tipl'se

54 Eta tiuya'nikon ya teepiremasanon wani'pi
teekore'mai kure'ne Estévdo winikii, 55 Miriri
yai Mori Yekaton Wanni wani'pi Estévdo esa'
pe. Mirirl yai ka' yekaya era'ma'pliya. Paapa
erama'piiya aka pe awani. = Moropai Jesus
erama'piliya Paapa meruntiri wini aapita'pi'sa’
satippe. 56 Miriri ye'nen ta'piiyaz —Aki, ka'
esettapurukasa' era'ma pi' wai. Moropai Paapa
narima'pi manni' pemonkon pe era'ma pi' wai
imeruntiri wini —ta'piiya.

57 Tiise anetapai pra tiwanikon wenai tipanakon
yettapuri'pl to'ya. Moropai meruntl ke
tiwentaimepitikon ye'ka pe Estévao winikii to' iipi'pl.
58 Moropai inkamoroya yapisi'pi yenpa'ka'pi to'ya
cidade poi. Miikiri pa'ti'pi pia'tl'pi to'ya ti'kon
ke. Mirirl yai tiponkon mo'ka'pi to'ya miikiri
warayo' maasaron Saulo pia irumaka'pi to'ya
eramato'peiya kai'ma Estévdo pa'ti tiuya'nikon
tanne. 59 Miriri yai tipa'tipiti to'ya tanne Estévaoya

Jesus yanno'pi. Ta'piiya: —Uyepotori Jesus,
uyekaton yapi'ki aapia uuko'manto'pe —ta'piiya.
60 Miriri tipo awe'sekunka'pi moropai miikiri
entaime'pi merunti ke. Ta'piiya: —Uyepotori,
insamoro Kitaruma'tli imakui'pi to' nikupi wenai.
Miriri taa tipo Estévdo sa'manta'pl. Miriri era'ma'pi
manni' maasaron Sauloya. Estévdo wii taa to'ya
pi'inna taasai'ya wani'pl.

8

Innape Jesus Ku'nenan Taruma'ti Sauloya

1-2 Estévdo wil to'ya tipo tiaronkon innape
Jesus ku'nenan Jerusalém ponkon karawa'pi
mararipra. Moropai inkamoroya Estévao esa'ri'pi
yu'na'tl'pi. Miriri weiyu yaiinnape Jesus ku'nenan
manni'kan Jerusalém ponkon e'taruma'ti pia'ti'pi
innape Jesus kupi to'ya wenai. Moropai kure'nan
inkamoro ataimerunpa'pi moropai to' witlpiti'pi
Judéia pata pona moropai tiaron Samaria pata
pona. Tiise Jesus naiponti'san neken ko'mami'pi
miari Jerusalém po.

3 Miriri yai Sauloya innape Jesus ku'nenan
taruma'tipiti'pl. Innape Jesus Kku'to' to'ya
anareti'kapai awe'piti'pi. Miriri wenai to'
yuwapitl'pliya to" yewl'kon ta pi' tewonpi'se
to' yapi'pitl'pliya. To' tiworoka'pi'se to'
yenpa'kapiti'piiya to' yewl' tapai atarakkannito'
yewl' ta to' yaripa.

4 Miriri wenai innape Jesus ku'nenan
pemonkonyami' ataimerunpa'pi moropai to'
e'paraipika'pl. To' witipitl'pl patakon kaisari.

Miari tuutisa'kon yai itekare ekaremeki'pl to'ya,
tiwi ikupi to'ya pra.

Filipe Witi Samaria Pona Itekare Ekareme'se

> Inkamoro yonpa Filipe witi'pi Samaria pata
pona. Miari itekare pi' eeseurima'pl niri. Jesus
wani Paapa nimenka'pi pe ekareme'pitl'pliya.
6 Moropai miarironkon pemonkonyami'ya imaimu
eta'pi mori pe tiiti'napanse to' wani'pi. Moropai
Paapa meruntiri ke 1' ikupi eserikan pepin kupi
Filipeya erama'pi to'ya. 7 Imakui'pi yekaton
yarakKkiri tiwe'sanon pemonkonyami' inkamoro
yapai imariwa'yami' yenpakaiya era'ma'pi
to'yva. Moropai tiaronkon pri'yawonkon pepin
eke'nankon moropai asakoi'’kon pepin inkamoro
yepi'ti Filipeya erama'pi to'ya. 8 Miriri ye'nen
kure'ne taatausinpai miriri cidade ponkon
pemonkonyami' wani'pi.

Pia’san Pe Tiwe'sen Simdo Yekare

9 Miaril mirirl cidade po tiiko'mansen warayo'
wani'pi itese' Simdo. Miikiri Simdo e'piti'pi pia'san
pe tiwe'sen. Miari Samaria pata ponkonya Simdo
yeseru eramapiti'pl. I' ikupl eserikan pepin
ku'pitiiya. To' esenumenka'pl kurene. Miriri
yenen ipikku pe Simdo atapuri'pi to' rawirl
10 Miriri ye'nen taapiti'pi Samaria pata ponkonya,
ipikkukon moropai I' ton pinon, tami'nawironkonya
taapiti'pi ipi: —Aki, miseri warayo' yeseru
wani miriri. Paapa meruntiri ke ikupi eserikan
pepin ku'pitliya kai'ma. Merunti miikiri anna
napuriton taa pi' to' ko'mami'pi. 11 Kure'ne to'
esenumenka'pi ipi'. Maasa pra pena pata pai 1'
kupliya era'mapiti'pi to'ya Samaria pata po. Miriri

ye'nen iwenairi to' witipiti'pi 1' ikupi eserikan
pepin ku'pitiiya yenen. 12 Miriri kore'ta Filipe
maimu eta'pl to'ya, Jesus yekare ekaremekiiya
yenen. Paapa wani tami'nawironkon esa' pe
taa Filipeya wenai innape ikupi'pi to'ya. Miriri
eta tluya'nikon wenai innape ikupi'pl to'ya.
Moropai warayo'kon pi' moropai wiri'sanyami'
pi' nirl, innape Jesus kupi to'ya wenai to'
yenpatakona'pliya. 13 Inkamoro kore'ta nirl
miikirl Simdo pia'sanya innape ikupi'pl. Miriri
yenen eesenpatakona'pi niri. Mirirl tipo Filipe
yarakKkiri aasari'pi itekare ekaremeki pi' Filipe
wani tanne. Miriri yai ikupi eserikan pepin
ku'pitl Filipeya era'ma'pliya. Moropai Simdo
esenumenkapiti'pi ipl' kure'ne. —Filipe niri ka'rl
ikupi eserikan pepin ku'nen —taapiti'pliya ipi'".

14 Mirirli yai Jerusalém ponkon Jesus
naiponti'sanya Samariaponkonya innape Jesus
ku'sa' yekare eta tiuya'nikon ye'nen, Pedro Jodo
yarima'pl to' yekare etai, innape to' wani etai.
15-16 Miriri yai Pedro Jodo yarakkirl teerepamikon
yai inkamoro innape Jesus kupitipono'san epori'pi
to'ya. To' pona to' epirema'pi Mori Yekaton Wanni
enasa' pra awani ye'nen to' esa’. Innape Jesus
ku'sa' to'ya neken awani'pi, mirirl wenai to'
esenpatakonasa’ wani'pi. 17 Mirirl ye'nen to'
pu'pai pona tenyakon tirl'pl to'yva. Moropai to'
epirema'pl Mori Yekaton Wanni enato'pe to' esa’
pe.

18 Miriri era'ma'pi Siméoya. Warayo' pu'pai pona
mia' tifsa' yai Mori Yekaton Wanni iipi kai'ma
eesenumenka'pi. 19 Miriri ye'nen ta'pliya Pedro
pi': —Mirirl nirl merunti yu'se wai. Ani' pu'pai

pona uyenya tiisau'ya ya, Morl Yekaton Wanni
enato'pe itesa' pe —ta'pliya. Miriri ye'nen tiniru
kainumi'pliya Pedro pia, miriri yepe' ton pe.

20 Tiise imaimu yuuku'pi Pedroya: —Atiki apo'
ya' atiniruri yarakkirl, maasa pra Paapa meruntiri
anennapai wai kai'ma eesenumenka yairi pra —
ta'pliya. 21 —Anna pokonpe Paapa esenyaka'mato'
pi' eesenyaka'ma eserike pra nai. Maasa pra yairi
pra ayeseru awani ye'nen, Paapa winikii seru'ye'
pe awani ye'nen. 22 Esewankono'maki yairon
pepin eesenumenkato’ winipai irumakaki Paapa
pi' tilwanmira iku'to'peiya —ta'piiya. 23 —Maasa
pra anna pi' kinmuwani pi' nai kure'ne anna
winikii, I' kupi annaya era'maya ye'nen —ta'pi Pe-
droya ipi'. —Kure'ne imakui'pl pe ayeseru wani,
ayentai imakui'pi enasa' man, —ta'pliya. Taripai
eesenumenka'pi mirirl ta'pi Pedroya pi', Paapaya
ayenumi apo' ya' ta'piiya pi'.

24 Miriri ye'nen Simdoya ta'pl: —Moriya esa'tl
uuri ton pe Paapa pi' —ta'piiya. —Esa'tl apo' ya'
uyenumiiya namai, manni' taaya'nikon manni' ya'
—ta'pi Simadoya.

25 Miriri tipo, Paapa maimu ekaremeki tipo Pe-
dro Jodo enna'po'pi Jerusalém pona Samaria poi.
Miriri pe, tuutikon pe e'ma taawiri Samaria pata
poronkon pi' itekare ekaremeki'pi to'ya.

Etiopia Pon Yarakkiri Filipe Eseurima

26 Samaria po Filipe wani tanne, Uyepotorikon
narima'pi inseri eseurima'pl Filipe yarakkiri.
—Ekonekaki moropai atiki e'ma taawiri —
ta'pl inserlya. Filipe ekoneka'pi moropai atti'pi
Jerusalém poi tuutisen e'ma Gaza pona taawirl.

Miriri e'ma wani'pi tu'ke pemonkonyami' witito'pe
pra. 2728 Moropai Filipe witi'pi miari ya'
Mirirl e'ma ta warayo' epori'pi Filipeya. Paapa
yapurii witl'pl Jerusalém pona miikirl epori'pliya,
tiwenna'posen tipata Etiopia pon. Rainha poitiri
pe tiwe'sen, miarl tiniru konekanen pe awani'pi,
teesenyaka'masanon pia itiinen pe. Miriri ye'nen
Rainha Candace poitirl pe awani'pi kure'ne.
Miikiriya Paapa maimu ekareme'nen profeta
Isaias nuri'tl kaaretari erenka'pi tuuti pe tararan
po si'ma. 29 Miriri yai Mori Yekaton Wanniya ta'pi
Filipe pi: —Ka'ne' pe erennu'ki iipia —ta'piiya.
—Atiki yarakkiri —ta'pi Mori Yekaton Wanniya.

30 Miriri ye'nen Filipe eka'tumi'pl kane' pe.
Moropai miriri profeta Isaias kaaretarl erenka
milkiri warayo'ya eta'pi Filipeya. Moropai
ekaranmapo'piiya. =~ —Mirirl erenkaya manni'
epu'ti pi' nan? —ta'pi Filipeya ipi'.

31 Tiise miriri yuuku'pi warayo'ya: —O'non
ye'ka pe epu'tiuya e'painon ani'ya ekaremeki
pra tiise? —ta'pliya Filipe pi'. —Enu'ki uupia
eereutapa —ta'piiya. 32 Miikirl warayo' nirenka'pi
profeta Isaias nuri'ti kaaretarl wani'pl see
waranti:

Carneiro yapisi to'ya moropai yari to'ya iwito'
pata'se'ya'.

Miikiri itekin wani moo,

1I' ku'nenan tisi'po ya'tinenan winikii.

Miriri waranti niri miikiri wani,

i' taiya pepin tiwinikii imakui'pi ku'nenan pi'".

33 Miikirl wani itaruma'tisa' pe

tlise anl'ya taa pra awani ipi'.

Mori miikirl I' imakui'pi kupitipon pepin,

taa ani'ya pra awani.
Tariaako'manto' atareti'ka inmuku ton pra tiise.
Mirirl ye'nen ani' eseurima eserike pra awani
inmukuyami' ri'san pi', moropai ipayanyami' ri
san pi'. Is53.7,8
Miriri waranti ekaremeki'pi Isaias nuri'tlya pena.
34 Miriri ye'nen warayo'ya ta'pl Filipe pi: —
Moriya, upi' ekareme'ki siriri ani' pi' kin miikiri
profeta Isaias eseurima miriri? Tipi' ri ka'ri,
tiaron p1' ka'rl eeseurima? —ta'pi warayo'ya Filipe
pi'. 35 Mirirl ye'nen Filipeya ekaremeki pia'ti'pl
mirlrl profeta Isaias kaaretari eseurima manni'
wani miriri. —Jesus yekare pi' teeseurimasen
pe. Miikiri taruma'ti'pl to'ya tiise miikiriya i' taa
pin titaruma'tinan pi' tiwinenan pi'. Tami'nawiri
miikiriya api'tanipi'pi 1' tikai pra —ta'pi Filipeya.
Miriri waranti Jesus yekare ekaremeki'pi Filipeya.
36 Tuutikon ye'ka pe teeseurimakon pe to'
erepami'pl tuna ena pona. Miriri ye'nen ta'pl
miikirl warayo'ya: —A'ki tuna tari man, —ta'pi
warayo'ya. Miriri ye'nen ta'piiya: —Esenpatakona
ya, I' wani' awani pepin? 37 Ta'pi Filipeya: —
Tami'nawiri ayewan ke innape ikupi pi' nan?
—ta'pi Filipeya. —Inna, innape Jesus Cristo
kupi pi' wai Paapa munmu pe awani —ta'pi
warayo'ya Filipe pi'. 38 Moropai miikiri warayo'ya
tararan emi'pannipi me'po'pi moropai to' auti'pi
sa'nirl. To' ena'pl tuna ka, moro yenpatakona'pi
Filipeya. 39 Miriri tipo tuna kapai to' eseu'ka
pe, Morl Yekaton Wanniya Filipe yari'pl. Ini'
eesera'ma pra eena'pl. Warayo'ya ini' era'ma pra
eena'pl tilse miriri tipo warayo' witi'pi tipata pona

kure'ne taatausinpai. 40 Miriri tipo tiwinari Filipe
esepu'ti'pl. Azoto cidaderi po tiwani epu'ti'pliya.
Moropai miikirlya tuuti pe itekare ekaremeki
pinunpa'pi patakon poro Paapa wani piika'titon
pe, Cesaréia cidaderi pona teerepami tipose.

9

Sauloya Innape Jesus Kupi
(At22.6-16;26.12-18)

1Jerusalém po tiwani yai Sauloya innape Jesus
kunenan taruma'tipiti'pi. = Taapiti'piiya to' pi"
—Innape Jesus Kku'to'yvakon rumakayanikon
pra awanikon vya, ati'kauya'nikon —ta'pliya.
Moropai atti'pi teepiremasanon esanon yepotori
pia. 2 Miikiri witi'pi kaareta esa'se imaimu
yaponse' tiaronkon innape Jesus ku'nenan
taruma'tii Damasco po Judeuyami' epere'to’
yewl' ta tuutipa kai'ma. Maasa pra miriri
kaareta wenai Jesusya tenupato'’kon yawiri
tiiko'mansenon ekaremeki Judeuyami' esanonya
ya, to' yaripa Jerusalém pona, warayo'kon
moropai wiri'sanyami' atarakkannito' yew1' ta.

3 Miriri tipo atti'pl. Aminke pra eerepami winikii
Damasco pona e'ma ta a'ka ena'pl Saulo pona.
4 Miikirl esenumi'pi non pona. Moropai mai
teeseurimasen eta'pliya.

—Saulo, 1' wani' ye'nen utaruma'tiya miriri? —
ta'pl maiya. 5 Moropai Sauloya ta'pi: —Ani' kin
amiri, uyepotori? —ta'pi Sauloya. Moropai Maiya
ta'pi: —Uuri Jesus. Itaruma'ti pi' aako'mami

manni' —ta'pl maiya. ¢ Moropai ta'piiya: —
E'mi'sa'kaki, erepanki Damasco pona. Miari 1'
ankupi ton ekaremeki to'ya.

7 Moropai warayo'kon yarakkirl tuutisanon
emi'pami'pl tiise I' taa to'ya pra awani'pi. Mai
teeseurimasen eta'pl to'ya tiise ani' era'ma to'ya
pin. 8 Moropai Saulo e'mi'sa'ka'pi non poi moropai
tenu yenponka'piiya tiise ani' era'maiya pra
awani'pi. Enkarune eenasa' wani'pi. Mirirl
yenen itonpayami' yarakkironkonya itenya pi'
yari'pi Damasco pona. 9 Miikiri ko'mami'pi
eseuriwi'ne wei kaisari 1' tera'mai pra. Mirirl
yai ta're' yonpaiya pin moropaii' enirliya pin.

10 Miari wani'pi Damasco po warayo'
Jesus nenupa'pi itese' Ananias. Miikiriya
Uyepotorikonya tannoto' eta’pl tliwe'ne'piti
waranti maasa pra iwe'nasa' pra tlise. Ta'pi
Uyepotorikonya ipi" —Ananias —ta'pliya.
Yuuku'piiya: —Tari wai —ta'pi Ananiasya.

11 —Ekonekaki moropai atiki miriri ito'saron
e'ma taawirl Judas yewi' ta. Miari warayo'
yuwata Tarso pon itese' Saulo. Miikirl man
teepirema pi' —ta'pliya. 12 —Teepirema kore'ta
tiwe'ne'pitl waranti warayo' esenpo era'ma’pliya.
Amirl erama'piiya mirirl. Tenya tiriiya ipu'pai
pona ini'ri era'mato'peiya kai'ma —ta'pl Uyepo-
torikonya Ananias pi'.

13 Tiflse Ananiasya Uyepotorikon maimu
yuuku'pi see waranti: —Miikiri warayo' yekare
pi' tu'kankon eseurima etasau'ya wai. Innape
amiril ku'nenan winikii, Jerusalém ponkon innape
tepotorikon ku'nenan taruma'tiiya etasau'ya wai.

14 Miikirl erepansa’ siriri Damasco pona kaareta
yarakkirl.  Tarironkon innape Jesus ku'nmenan
ekareme'sa’' Judeuyami', teepiremasanon esanonya
ya, to' yariiya Jerusalém pona. Inkamoro api'
esanenan yariiya atarakkannito' yewi' ta —
ta'pliya.

15 Tiise Uyepotorikonya ta'pl Ananias pi: —
Atiki maasa pra miikiri warayo' menkasau'ya siriri
uuri ton pe, eesenyaka'mato’pe uuri ekaremeki
pil' manni'’kan Judeuyami' pepin pi' moropai to'
esa'’kon pl' moropai Judeuyami' pi' niri. 16 Uuriya
ekaremeki siriri miikiri Sauloya timoron epu'to'pe
uwenai, tami'nawiri umaimu ekaremeki tiuya we-
nai—ta'pliya.

17 Mirirl ye'nen Ananias witi'pl ito'saron e'ma
taawiri Judas yewl' ta. Miari miikiri warayo'
epori'pliya. Saulo pu'pai pona tenya tiri'pliya mo-
ropai ta'piiya: —Uyakon Saulo, Uyepotorikonya
uyarima pi' man aapia. Manni' Jesus Damasco
ye'mari ta era'maya ne'tikiniya uyarima pi' man
ini'rl eramapa kai'ma, moropai Mori Yekaton
Wanni enato'pe ayesa' pe —ta'piiya. 18 Miriri taiya
pe itenu yapai moro' pi'pi warainon e'soroka'pi.
Moropai Sauloya era'ma pia'ti'pl ini'ri. Miriri
pe ri awe'mi'sa'ka'pi moropai eesenpatakona'pi.
19 Mirirl tipo tekkari yonpa'piliya moropai pena
tiwani'pi waranti merunti ke eena'’pl. Moropai
miikirl ko'mami'pi tu'ke pu'kuru pra wei kaisari
innape Jesus ku'nenan kore'ta Damasco po.

Sauloya Itekare Ekaremeki Pia'ti Damasco po

20 Mirirl pe ri Damasco po miikiri Sauloya
itekare ekaremeki pia'ti'pl Judeuyami' epere'to’

yewi'kon ta pil'. Miikiriya ekaremeki e'piti'pi: —
Jesus wani Paapa munmu pe —taapiti'pliya.

21 Miriri eta tiuya'nikon wenai to' wani'pi
teesenumenkai ipl'. Ta'pi to'ya: —Aki, manni'
miikirl Saulo Jesus yapurinenan inkamoro
taruma'tipititipon. Miikirlya to' taruma'tipiti'pl.
Taripai miikiri iipl'pl tariwaya innape Jesus
ku'nenan taruma'tipa kai'ma to' yapi'se, inkamoro
yaripa teepiremasanon esanon pia to' rumakapa
kai'ma —ta'pi to'ya ipi'. 22 Tiise ekaremeki'piiya
inl' panpi' merunti ke: —Miikiri Jesus Paapa
nimenka'pl plika'titon pe wani yairon pe. Merunti
ke ekaremeki'piiya. Miriri ye'nen Judeuyami'
Damasco ponkonya imaimu wa'ti eserike pra
awani'pi. Kure'ne to' esenumenka'piipi'.

23 Miriri tipo tiko'man pe wei tiiko'mami
tipo, inkamoro Judeuyami' emurukunti'pi
teeseurimakonpa. Inkamoroya teeserukon
koneka'pi i' kupikonpa iwinikii. Ta'pi to'ya: —
Iwipai awani sirirl —ta'pi to'ya. 24 Tiise miriri
yekare eta'pi Sauloya. Mirirl ye'nen i' kupi to'ya
kupi tiwinikli epu'ti'pliya. Inkamoro ko'mami'pi
miriri cidade yewa'to'’ woi mana'ta erama pi'
Saulo epa'ka ya yapisikonpa, iwikonpa kai'ma.
Miikiri nimiki pi' to' ko'mami'pi ewaron wei
iwikonpa kai'ma. 25 Tilse ewaron ya innape Jesus
kunenan Saulo nenupa'sanya Saulo yeka'ma'pi
kure'nan waikara'pi ya'. Miriri ya' tiise yenu'ti'pi
to'ya cidade iwa'to’ poi winikii poro pona. Miriri
waranti Saulo wiito' to'ya esuwa'ka'pi.

Jerusalém Po Saulo Wani

26 Moropai miikiri witi'pl Jerusalém pona. Miari
innape Jesus ku'nmenan anepu'pai awani'pi to'
pokonpe tiwanipa maasa pra innape Jesus ku'sa'
tluya ye'nen. Tiise eranne' pe to' wani'pl ipl' maasa
pra tenku'tiiya'nikon nama tiuya'nikon ye'nen.
27 Tiise Barnabé erepami'pi. Saulo yari'piiya
Jesus naiponti'san pia moropai eerepami'pi.
Ekaremeki'piiya to' pi: —Sauloya Jesus era'ma'pi
e'ma ta. Moropai yarakkirl eeseurima'pl. Mirirl
yenen Saulo wanl taripai Jesus maimu pe
teesenyaka'masen pe. Damasco po merunti ke
itekare ekareme'piti'pliya—ta'pl Barnabéya to' pi'.
28 Miriri pata pai Sauloya Uyepotorikon maimu
ekaremeki pia'ti'pi Jerusalém poro merunti ke.
29 Moropai grego maimu ta teeseurimasanon
yarakkirl eeseurimapiti'pl. Tilse to' wakiri pe
pra eeseurima'pl. Miriri ye'nen iwi tiuya'nikon
pi' to' esenumenka'pi. 30 Miriri yekare etasa'
tluya'nikon ye'nen innape Jesus ku'nenanya Saulo
yari'pl Cesaréia cidaderl pona. Miriri pata pai
yarimakonpa kai'ma Tarso cidaderi pona attito'pe
to'sari.

31 Miriri tipo innape Jesus ku'nenan
e'taruma'tito' ti'napansa' wani'pl Judéia pata po
moropai Galiléia pata po moropai Samaria pata
po. Mirirl ye'nen inl' panpi' arinike innape
Jesus kunmenan ena ko'mannipi'pi, maasa pra
Mori Yekaton Wanniya tiplika'tikon wenai. Miriri
waranti kure'ne Uyepotorikon namapiti'pi to'ya.

Enéias Yekare
32 Pedroya innape Jesus ku'nenan era'mapiti'pl
patakon kaisari. Miriri yai atti'pi Lida cidaderi

pona to' era'mapi'se. 33 Miarl warayo' epori'pliya
eke'nepami'pi itese' Enéias. Aako'mansa’ wani'pl
eseuriwi'ne mia' pona tiimo'tai kono' kaisarl
tiwe'mi'sa'kai pra. 3% Miikirl pi' ta'pl Pedroya:
—Enéias, Jesus Cristoya ayepi'ti. Mirirl ye'nen
e'mi'sa'kaki.  Ayette' yanmako'maki —ta'pliya.
Mirirl eta tiuya pe Enéias e'mi'sa'ka'pl. Moropai
eesepi'tisa' wani'pl. 35 Mirirl yai miikiri e'mi'sa'kasa’
erama tiuya'nikonya yai Lida ponkonya innape
Jesus kupi'pi. Moropai Sarona ponkonya niri
innape ikupi'pl.

Dorcas Yekare

36 Jope cidaderi po awani'pl wiri' innape Jesus
kunen. Miikirl ese' wani'pi Tabita, Grega maimu
ta Dorcas. Miikirl e'piti'pl mori ku'piti'pliya.
Tiwe'taruma'tisanon piika'tipiti'pliya. 37 Miriri
kore'ta, tiwin wei pri'ya pra Dorcas ena'pl
Moropai aasa'manta'pi. Miikiri esa'ri'pi rona'pi
to'yva. Miriri tipo yari'pi to'ya kawinpan witti
ta. 38 Tilse Pedro yekare eta'pi innape Jesus
ku'nenanya Lida cidaderi po, aminke pra Jope
pi'. Miriri ye'nen asaki'ne warayo'kon yaiponti'pi
to'ya ekareme'se Pedro pi'. To' witl'pl. Moropai
Pedro epori'pl to'ya miari. Ta'pi to'ya ipi"

—Pedro, aase ka'ne' pe Jope pona —ta'pi to'ya.
39 Moropai Pedro ekoneka'pi. Atti'pi to' pikiri.
Eerepami'pi miari, miriri ita to' e'to’ witti ta. Tiise
kawinpan pe wittl wani'pl. Miriri ye'nen onon
pata miikiri isa'manta'pi yaasa' to'ya pata' Pedro
yawonnipi'pi to'yva. Miari wiri'sanyami' wani'pi,
inyo isa'manta’'san. Inkamoro karawa'pi kure'ne.
Ta'pito'ya Pedro pi': —A'ki Tabita nisi'pimi'pi upon

seeni' pena enen tiwani yai—ta'pito'yaipi'. Maasa
pra inyo isa'manta'san pon ton si'pinpitl'pliya
miito'pe.

40 Moriya ta'pi Pedroya to' pi: —Epa'kati
poro pona. Mirirl tipo to' epa'ka'pl tanne, Pedro
e'sekunka'’pl moropai eepirema'pl. Mirirl tipo
teepirema atareti'ka pe, eera'ti'pi isa'manta’pi
winikii. Moropai ta'pliya ipi": —Tabita, e'mi'sa'kaki
—ta'pliya. Moropai tenu yarakkamo’ p1 Tabltaya
moropai Pedro erama tiuya pe awe'mi'sa'ka'pi
timaikko pona. Pedro era'ma'pliya. 4! Moropai
Pedroya itenya pi' yapisi'pi. Ipiika'ti'piya i'mi'sa'ka
pi'. Miriri tipo pemonkonyam1 mnape Jesus
ku'nenan yanno'pi Pedroya, 1nyo isa'manta’'san
pokonpe. Moropai Dorcas yenpo'piiya to' yenu ya'
enen. 42 Miriri yekare eta tiuya'nikon wenai innape
Uyepotorikon kupi'pi tu'’kankon Jope cidaderi
ponkonya. 43 Mirirl tipo Pedro ko'mami'pi paaka
pi'pl sakari'manen Simdo yewl' ta. Tu'ke wei
kaisari aako'mami'pi Jope po.

10

Cornélioya Pedro Yanno Me'po

1 Cesaréia cidaderi po warayo' wani'pi itese'
Cornélio. Miikiri wani'pi 600 kaisaronkon
surarayami' Itdlia ponkon esa’ pe tiwe'sen
pe. 2 Miikiri wani'pi Paapa yapurinen pe.
Tipemonkonoyami' pokonpe si'ma Paapa yapuri'pi
to'ya. Moropai tu'ke mori ku'piti'pliya, Judeuyami'
I' ton pinon tipakkori'tasanon plika'tipiti'pliya.
Moropai wei kaisari eepiremapiti'pi Paapa pi'.

3 Tiwin wei ko'mamiiya Cornélio wemne'piti
waranti awani'pi iwe'nasa’ pra tiise. Era'ma'piiya
Uyepotorikon narima'pi. Inseri wani tlipia
erama'pliya. ~ Miikirlya ta'pi ipi: —Cornélio.
4 Eranne' pe si'ma inseri era'ma'piiya. Moropai
ekaranmapo'pl Cornélioya:  —I' wani' nai,
uyepotori? —ta'piiya. Inseriya yuuku'pi. Ta'piiya
ipl": —Paapaya tiwakiri pe eepiremato' etasa’ man,
maasa pra 1' ton pinon plika'tisa'ya ye'nen. Api'
Paapa atausinpasa' man —ta'pi inseriya ipl'. > —
Miriri ye'nen apemonkonoyami' yarimaki Jope
cidaderi pona to' witito'pe, warayo' itese' Simao
Pedro yannoi to' witito'pe —ta'pliya. 6 —MIiikiri
wani Paaka pi'pl sakari'manen, tuna ena po
aako'mami manni' Simdo yewi' ta —ta'piiya.

7 Miriri tipo inseri witi'pi Cornélio piapai. Miriri
yenen Cornélioya asaki'ne tipoitiritonon yanno'pi
kane' pe, moropai tiwin surara to' pokonpe.
Miikiri surara wani'pi Paapa yapurinen pe niri.
Moropai Cornélio esenyaka'mato’ kumnen pe
awani'pi. Inkamoro yarima'piiya Jope cidaderi
pona. 8 Cornélioya to' pi' tami'nawirii' ta'piinseriya
tipi' ekaremeki'pi to' pi': —A'K1 siriripe uyewl' ta
ko'mamiliya epirema tanne, Paapa narima'pi inseri
esenpon pi' man—ta'piiya to' pi'. —Miikiriya taa pi'
man upl “Asaki'ne apemonkonoyami' yarimaki
to' witito'pe warayo' itese' Pedro yannoi Jope
cidaderi pona”, taa pi' man —ta'piiya. —Mirirl
ye'nen atiti —ta'piiya.

9 Tiaron wei yai to' witi'pl Jope cidaderi pona
aminke pra to' erepami tanne, Jope cidaderi
pl' ineka'ta pairi wei tiise, Pedro enuku'pi witti

neka'ta pona epiremai. Miari eepirema tanne
inkamoro warayo'kon erepami'pi Jope cidaderi
pona. 10 Moropai Pedroya eminan epu'ti'pi
tekkari anonpapai ena'pi. Maasa pra tekkarikon
ton koneka wiri'ya tanne Pedro we'ne'piti waranti
awani'pi. 11 Tiiwe'ne'pi'to’ ya' era'ma'piiya ka'
esettapurukasa'. Miririya kure'nan kamisa
warainon auti'pl ewa'tisa' pe asakirirl yaretikon
pi'. Miriri auti'pi non tipose iipia. 12 Mirirl ya'
tu'ke si'’kore'ta kamoyami' moropai o'ma'kon
tiro'takon po taasa'senon moropai toronyami'
wani era'ma'pi Pedroya. 13 Miriri yai Pedroya mai
eta'pi, Paapa eseurimato'. Ta'pl maiya Pedro pi': —
E'mi'sa'kaki ayo' ton wiiki insanan yonpa moropai
entamo'kaki —ta'piiya ipi'".

14 Tiise Pedroya yuuku'pi: —Kaane Uyepo-
torl. Maasa pra inkamoro ye'kakon anna nanikon
pepin. Yaniuya eserike pra wai—ta'pi Pedroya.

15 Moropai ini'ri Paapa eseurima'pi Pedro
yarakkiri. —Inkamoro ye'ka anna nanikon pepin
tikai pra e'kl uuri nikupi'san pi' —ta'pl Paapaya
Pedro pi'.

16 Miriri waranti Paapa eseurima'pl eseuriwi'ne
ite'’ka. Ta'pliya: —Insanan yonpa wiiki, en-
tamo'kaki —ta'pliya. Miriri tipo miriri kamisa
warainon menna'po'pi Paapaya ka' pona.

17 Miriri tipo Pedro esenumenka'pi miriri
tiwe'ne'pl'to’ pi'. I' taato’ pe epu'tiiya pra awani'pl.
Miriri ye'nen awani'pi yairi ma're eena'pl
Miriri tanne, warayo'kon Cornélio narima'san
erepami'pl. Onon pata Simdo yewil wani
ekaranmapo tiuya'nikon tipo to' emi'pami'pl

mana'ta pia. 18 To' emi'pami'pi wittl esa’ yanno'pi
to'ya. Moropai ekaranmapo'pi to'ya.

—O'non pata warayo' nai Pedro itese' tari nai?
—ta'pi to'ya. 19 Pedro esenumenka ko'mannipi
tanne tiwe'ne'pi'to' pi', Mori Yekaton Wanniya
ta'pl: —Pedro, a'ki, eseuriwi'nankon warayo'kon
erepanni pi' man. Inkamoroya ayuwa pi' man
—ta'pi Mori Yekaton Wanniya ipi'. 20 Moropai
ta'piiya Pedro pi: —Ekonekaki autiki to' pia.
Tilwanmira atiki teesewankono'mai pra, uuti naka
ta'ye' tikai pra atiki. Maasa pra uuriya to' yarimasa'
sirir], to' ii'to'pe tariwaya aapia —ta'pi Mori Yeka-
ton Wanniya.

21 Miriri ye'nen Pedro auti'pi to' pia. Moropai
ta'piiya warayo'kon pi: —Uuri Pedro, tari wai.
Miikiri yuwayanikon manni' uurl —ta'pliya. —I'
kai aai'sa'kon siriri? —ta'pliya to' pi'".

22 Inkamoroya yuuku'pi: —Surarayami' esa'
Cornélioya anna yarimasa' siriri —ta'pl to'ya. —
Miikirl warayo' wani mori pe pu'kuru maasa pra
Paapa yapuriiya ye'nen. Miriri ye'nen kure'ne
tilnamasen pe awani Judeuyami' rawirl. Miikiri
wenai Paapa narima'pi inseriya taasa' ipl' ayanno
me'poto'peiya tewl' ta attipa kai'ma. Moropai
' kai'ma amiri eseurima anetapai awani —ta'pi
to'yaipi'. 22Moropai Pedroya ta'pito' pi': —Ewonti
—ta'pliya warayo'kon pi'. Moropai to' ewomi'pi.
Tiwin ewaron yuwa'ka'pi to'ya miari yarakkiri.

Eerenma'sa’ pe Pedro ekoneka'pi. Moropai to'
pikirl atti'pi. Moropai tiaronkon Jope ponkon
innape Jesus ku'nenan Judeuyami' witi'pl niri
to' pokonpe. 24 Moropai tiaron wei yai to'

erepami'pl Cesaréia cidaderi pona. Miriri yai
Cornélio moropai itonpayami' nepu'tikon emu-
rukuntisa' wani'pi miari itewl' ta. Maasa pra
to' etasai'ya wani'pl Pedro erepami nimikikonpa
kai'ma. 25> Miriri yai Pedro erepami'pi. Eewomi
tanne Cornélioiipi'piiponaya. Miikiri e'sekunka'pi
Pedro epori tiuya pe yapuripa kai'ma. 26 Tiise
Pedroya ta'pi ipi': —E'mi'sa'kaki. Maasa pra uuri
awarainon warayo', Paapa warainon pepin uuril
—ta'pi Pedroya ipi'.

27 Moropai teeseurimakon ye'ka pe, Pedro
ewomi'pi Cornélio yewl' ta. Miari arinike
pemonkonyami' emurukuntisa' wani'pl itewi' ta.
Moropai Pedro eseurima pia'ti'pi to' pi'. Ta'piiya:
—Epu'nenan amiri'nikon anna Judeuyami' yeseru.
Anna emurukunti eserike pra awani amiri'nikon
Judeuyami' pepin pokonpe —ta'pi Pedroya to'
pi'. 28 —Tiise Paapaya ekareme'sa’ siriri upfi', ani'
kupiuya namai tiaronkon yentai. Anil' menkauya
namai tami'nawiri se' kaisari to' konekato'peuya,
mori pe to' ku'to'peuya ta'pliya upi' —ta'pi
Pedroya. 29 —Mirirl ye'nen uyannosa'ya'nikon
ye'nen uui'sa’ sirirl uwakiri pe pu'kuru —ta'piiya.
—Miriri ye'nen anepu'pai wani siriri kure'nei' ton
pe uyannosa'ya'nikon —ta'pliya to' p1'.

30 Miriri yuuku'pi Cornélioya: —Eseuriwi'ne wei
esuwa'kasa’ man. Mirirl rawiri epirema tanne,
uyewi' ta ko'mamiiya tiwinari warayo' esenpo'pi
aimutun ipon uupia —ta'pliya. 31 —Miikiriya ta'pi
upi “Cornélio, Paapaya eepiremato' etasa’ man
tiwakiri pe maasa pra tilpakkori'tisanon piika'tisa'ya
wani mori pe”, ta'piiya upi'. 32 Moropai ta'pliya:

“Pemonkonyami' yarimaki Jope cidaderi pona to'
witito'pe warayo' itese' Pedro yannoi. Miikiri
wani paaka pi'pi sakari'manen Siméo yewd' ta,
tuna ena po titko'mansen”, ta'plinseriya upl' —ta'pi
Cornélioya. 33—Miriri ye'nen ayanno me'po'piuya.
Mori pe pu'kuru awani sirirl aai'sa’ ye'nen anna
kore'ta. Anna epere'sa’ sirirl tarl Paapa pia
pu'kuru. Mirirl ye'nen i' kai'ma Uyepotorikonya 1'
taasa' api' ekaremekiya etato'pe annaya kai'ma —
ta'pl Cornélioya Pedro pi'.

Pedro Eseurimato' To' Pokonpe

34 Mirirl ye'nen Pedro eseurima pia'ti'pi. —
Uyonpayami' —ta'piiya. = —Eseurima siriri 1'
kaima wuyarakkiri esekaremeki'pi une'ta’pi
ekaremekiuya siriri. Anna Judeuyami' piika'tl
Paapaya epunenan uuri'nikon. Amiri'nikon
Judeuyami' pepin piika'tiiya pepin kai'ma
esenumenkakoi'’kon anna. Tiise siriri pata pai
epu'ti pi' wai taripai Paapa wani tami'nawironkon
piika'tinen pe. 35 Tami'nawironkon wakimanen
pe se' kaisari, e'sentai pra. Mirirl ye'nen tauya
siriri amiri'nikon pi'. Tami'nawironkon innape
tiku'nenan, yairl tiiko'mansenon wakima Paapaya
pata kaisaronkon. 36 Siriri itekare ekaremeki'pi
Paapaya anna pi', tipemonkonoyami' Judeuyami'
pi'. Ekaremeki'piiya 1I' kai'ma tipemonkono pe
uuri'nikon kupiiya innape Jesus Cristo ku'sa'
uuri'nikonya wenai.  Miikiri wanl tami'nawiri
e'nl tanne uyesa'’kon pe. 3738 Epu'tlya'nikon
I' e'ku'sa’ tari Israel pata poro. E'mai' pe
Judéia pata po Jodo Batistaya ekaremeki'pi siriri
itekare. Taapiti'piiya: “Imakui'pi pe awe'to'’kon

rumakati moropai esenpatakonati”, taapiti'piiya.
Miriri tipo tami'nawirl Israel pata poro itekare
esekaremeki'pi. Mirirl yai Paapaya timeruntiri
tiri'pl Jesus Nazaré poinon pia. Morl Yekaton
Wanni wenai itiri'piliya. Mirirl merunti yarakkiri
Jesus esenyaka'ma pia'ti'pi Galiléia pata po. Miriri
yai mori Kku'piti'pi Jesusya pemonkonyami'
pi'. Makui nitaruma'tl'san piika'tl'pliya maasa
pra Paapa wani ye'nen tiipia. Mirlri ku'pitl'pi
Jesusya tari tiwani yai. 39 Miriri era'ma’pi annaya.
Tami'nawiri inkupi'pi tarl anna pata po, Jerusalém
po erama'pi annaya. Mirirl tipo Judeuyami',
ipemonkonoyami'ya iwi'pi, ipokapiti'pi to'ya
paki'nan pona.

40 Miriri tipo, eseuriwi'ne wei tilko'manse Paapaya
i'mi'sa'ka'pi. Paapa meruntiri yai awe'mi'sa'kasa'
eesenpo'’pl anna kore'ta. 41 Miikirl era'masa’
tami'nawironkon pemonkonyami'ya pra man,
tiise Paapa nimenka'san annaya neken era‘'ma’pi.
Anna yekkarl yonpa'pi annaya. Anna wuku
eniri'pi annaya ipokonpe si'ma awe'mi'sa'kasa’
tipo. 42 Miikirlya anna menka'pl moropai anna
yaiponti'pi itekare ekareme'to'pe annaya. Miriri
yaiitekare ekaremekiannaya yai taato'pe annaya
pemonkonyami' pi'. Paapaya Jesus ku'sa' ipikku
pe tami'nawironkon esa' pe. Miikiriya taa kupi
sirirl ani' witl ka' pona, ani' witi apo’' ya'. Mirirl
waranti ikupi'pi Paapaya. 43 Siriri ekaremeki'pi
penaronkon, Paapa maimu ekareme'nenan
profetayami' nuri'sanya. Mirirl eseposa’ siriri.
Mirirli ye'nen ani'ya innape Jesus kupi ya
tami'nawirl imakui'pl inkupi'pi kupl Paapaya

tliwanmira tinmu Jesus Cristo wenai. Mirirl waranti
ekaremeki'pi to'ya pena —ta'pi Pedroya to' pi'".

Judeuyami' Pepin Esa’ Pe Mori Yekaton Wanni
Ena

44 Mirirl yai Pedro eseurima tanne, itekare
pi' etanenan pemonkonyami' Judeuyami' pepin
Cornélio yewl' ta tiwe'sanon esa' Mori Yekaton
Wanni ena'pi. 45-46 Mirirl ye'nen Judeuyami' pepin
eseurima tiaron mai ta, eta'pl Judeuyami' Pedro
yarakkKiri iipi'sanya Paapa yapuri'pi to'ya. Mori
pe anna piika'tisa' Paapaya siriri taa to'ya eta'pi
Judeuyami'ya. Miriri pi' innape Jesus ku'nenan
Judeuyami' Jope poi iipi'san Pedro yarakkiri ese-
wankono'ma'pi kure'ne to' pi'. Ta'pi to'ya: —AKi,
Paapaya Judeuyami' pepin pia nirl Mori Yekaton
Wanni tiri ka'rl uuri'nikon waranti —ta'pi to'ya.
Miriri ye'nen Pedroya ta'pito’ pi"

47 —Insamoro Judeuyami' pepin esa' pe Mori
Yekaton Wanni enan pi' man uuri'nikon esa' pe
tiwani manni' warantil. Mirirl ye'nen ani'ya taa es-
erike pra awanito' esenpatakona pepin taa eserike
pra awani—ta'pi Pedroya.

48 Moropai to' esenpatakona'pl innape Jesus
Cristo ku'sa' to'ya yenen. Miriri tipo ta'pi to'ya
Pedro pi': —Anna kore'ta ako'manki 1' warapo ri
wei kaisarl —ta'pi to'ya Pedro pi'.

11
Judeuyami' Pepin E'piika'tisa’ Wani

Ekaremeki Pedroya Jerusalém Ponkon Pt'



Atos 11:1 Ixiii Atos 11:8

1 Cesaréia po Pedro wani tanne, Judéia pata
ponkon Jesus naiponti'san moropai tiaronkon in-
nape Jesus ku'nenanya Judeuyami' pepin yekare
etapl. I' kai'ma Paapaya to' piika'ti'pl eta'pi
to'yva. Miriri kore'ta Pedro erepami'pi. 2 Miriri
yai Jerusalém pona Pedro erepami pe, Pedro
pi' to' o'ma'ta pia'ti'pl. Ta'pi to'ya ipi: 3 —
Inkamoro uuri'nikon yeseru warainonkon pepin
kore'ta aako'mansa’ miriri. I' ton pe inkamoro
yekkari enasa' ya yairi pra to' yeseru era'mai'ma
—ta'pito'ya. —Yairi pra awe'sa' mirirl uyeserukon
yawirl pra kai'ma to' o'ma'ta'pi Pedro pi'.

4 Miriri tipo Pedroya tami'nawiri tarakKkiri
e'kupi'p], tinera'ma'pi ekaremeki'pi eta to'ya tanne,
iki'pi pata pai. Miriri eta'pl to'ya tami'nawirl 1'
kai'ma Pedro eseurima. Ta'piiya: > —A'ki Jope
cidaderi po si'ma uuril we'ne'piti waranti wani'pi,
uuri epirema tanne era'ma'piuya ka' esettapuruka
moropai kamisa waraino kure'nan auti'pi ka'
poi asakiriri yareti pi' ewa'tisa' pe. Mirirl auti'pi
non pona uupia —ta'pi Pedroya to' pi'. 6 —
Moropai era'ma'piuya. Mirirl ya' tu'ke kamoyami'
wani'pi moropai o'ma'kon, non poro tiro'takon
po taasa'senan wani'pi, moropai toronyami'
wani'pl —ta'pliya. 7—Miriri yai mai, Paapa maimu
eta'piuya. Ta'piiya upi': “Pedro, e'mi'sa'kaki ka'ne'
pe ayo' ton wiiki moropai entamo'kaki”, ta'pi
Paapaya upfi' eta'pluya —ta'pi Pedroya.

8 —Tiise yuuku'piuya: “Kaane, Uyepotordi,
inkamoro ye'kakon yaniuya eserike pra wali,
anna Judeuyami' nanikon pepin, nura pe to' wani
ye'nen”, ta'pluya —ta'piiya.

9 —Tiise ini'ri Paapa maimu eta'piuya. See
warantl: “Inkamoro ye'kakon pi' nurakon yaniuya
pepin tikai pra e'ki. Uuri nikupi'san inkamoro
tansenonkon pe”, ta'pl Paapaya upl' —ta'pi Pe-
droya. 10 —Eseuriwi'ne ite'ka Paapa eseurima'pl
upi'. Ta'pliya: “E'mi'sa'kaki, ayo' ton wiiki, en-
tamo'kaki unkupi'san pi' nura tikai pra”, ta'pliya.
Miriri tipo miriri kamisa yanu'nipi'pl Paapaya ka'
pona —ta'pi Pedroya.

11 —Miriri tanne eseuriwi'nankon warayo'kon
uyannoi iti'san erepami'pi Cesaréia poi. Miriri ita
uuri e'to’ wittl Simdo yewl' ta to' erepami'pl —ta'pi
Pedroya. 12—Miriri ye'nen upi' ta'pi Mori Yekaton
Wanniya. To' pikiri uutito'pe teesewankono'mai
pra, tiiwanmira uutito'pe, ta'pliya. Moropai to' pikiri
uuti yai insamoro tiwin mia' pona tiimo'tai kaisari
innape Jesus ku'nenan witl'pl niri uyarakkiri Jope
poi. Miriri yai tami'nawirl anna erepami'pl. Mo-
ropai anna ewomi'pi Cornélio yewl' ta. 13 —
Miikiriya ekaremeki'pi anna pi' i' kai'ma tiwinari
inseri esenpo'pl tewi' ta eepirema tanne Ta'pliya
ipi “Pemonkonyami' anarimaki to' witito'pe
Jope cidaderi pona warayo' yannoi itese' Pedro”,
ta'pi inseriya ipl' —ta'pl Pedroya. 14 —“Miikiriya
1' kai'ma Paapaya taasa' ekaremeki yai innape
Jesus kupiya'nikon moropai Paapaya aplika'tikon
tami'nawiri apemonkonoyami' pokonpe”, ta'pi in-
seriya ipl' —ta'pi Pedroya.

15—Moropai eseurima pia'ti'pl to' kore'ta si'ma,
miriri pe ri Mori Yekaton Wanni ena'pi to' esa’
pe tami'nawirl e'mai' pe uuri'nikon Judeuyami' esa’
pe tiwanl waranti —ta'pi Pedroya. 16 —Miriri



Atos 11:17 Ixv Atos 11:21

yal enpenata’pl pena Jodoya ta'pi pi'. “Uuriya
amiri'nikon yenpatakona tuna ke, tiise uye'ma'pl
pi' aaipl manni'ya Mori Yekaton Wanni ke yen-
patakona, miriri warantli Mori Yekaton Wanni
ena ayesa'kon pe”, ta'pi Jodoya wani yairi —ta'pl
Pedroya. 17 —Pena ta'pi Jodoya yawiri innape
Judeuyami' pepinya Paapa winipainon Mori Yeka-
ton Wanni ko'mami to' esa’ pe. Miikirl uuri'nikon
esa' pe awani manni' innape Uyepotorikon pe Je-
sus Cristo kupi yai uyesa'’kon pe eena'pi. Mirirl
ye'nen ani' kin uuri Paapa yentai e'’ku'to'pe? —
ta'pi Pedroya.

18 Mirirli eta tiuya'nikon pe Pedro pf'
tiwo'ma'tato'kon ti' napannipi pi to'ya. Tarlpai Paapa
yapurl pl to'ya. Ta'pito'ya: —Paapaya ]udeuyaml
pepinya 1nnape tiku'to’ welyu ton tifsa', imakui'pi
to' nikupi'pl ku'sai'ya tliwanmira. Miriri ye'nen
ipatikari enen ko'mannito' eposa' to'ya, kai'ma
Paapa yapuri'pi to'ya.

Innape Jesus Ku'menan Antioquia Ponkon
Yekare

19 Innape Jesus ku'nenan e'paraipikasa’ wani'pl
titaruma'tikon to'ya wenai, Estévio sa'manta'pi
pata'’pi ya.  Tiaronkon witi'pi Fenicia pona
moropai Chipre pona, moropai Antioquia pona.
Miriri waranti Paapa maimu ekaremeki'pi
to'ya Judeuyami' pi' neken. 20 Tiise tiaronkon
Judeuyami' Chipre po tiwe'sanon moropai Cirene
ponkon witi'pl Antioquia pona. Miari itekare
ekaremeki pia'ti'pi to'yva Judeuyami' pepin
pi'. Inkamoroya Uyepotorikon pe Jesus wani
ekaremeki'pl Judeuyami' pepin pi'. 21 Inkamoro

yarakkiri Uyepotorikon meruntiri wani'pi. Miriri
itekare eta tiuya'nikon yai tu'ke pemonkonyami'ya
innape Jesus kupi'pi. Miriri ye'nen Uyepotorikon
pia to' eturumaka'pi.

22 Mirirl tipo siriri itekare Judeuyami' pepin
yekare, eta'pl innape Jesus ku'nenan Jerusalém
ponkonya. Mirirl ye'nen Barnabé yarima'pi
to'ya, to' yekare etai Antioquia pona. 23 Miari
Antioquia pona teerepansa’ pe Barnabéya 1'
kai'ma Judeuyami' pepin pilika'tisa' Paapaya
eramapi. Kureme mori pe Paapa e'to’ pt'
aatausinpa'pi. Mirirl ye'nen ini' panpl' to'
panama'pliya yairi tewankon ke Uyepotorikon
yapuri pi' to' ko'manto'’pe kai'ma. 24 Miikiri
Barnabé esa' pe Mori Yekaton Wanni wani'pl.
Innape Jesus ku'nen pe awani'pi. Miriri ye'nen
mori pe awani'pi innape iteseru wani'pl. Miriri
wenai tu'’kankon eturumaka'pi Uyepotorikon pia
innape yapurikonpa.

25 Moropai miriri tipo Barnabé witi'pi Tarso
cidaderi pona Saulo yuwai. 26 Miikiriya Saulo
eposa’ tiuya yai enepi'pl Antioquia pona.
Inkamoro Saulo Barnabéya innape Jesus
kunenan muurukuntipiti'pi tiwin kono'to' kore'ta
tiwanikon yai. Miari arinikon pemonkonyami'
yenupapiti'pi to'ya. Miari Antioquia po innape
Jesus ku'nenan esati pia'ti'pl pemonkonyami'ya
e'mai' pe crente kai'ma.

27 Miriri yai tiaronkon profetayami' Paapa
maimu ekaremenen witisa' wani'pl Jerusalém
poi Antioquia pona. 28 Tiwin wani'pi itese' Agabo.
Miikiri e'mi'sa'ka'pl eseurimai Mori Yekaton Wanni

meruntiri yai. Ta'pliya: —Awani pe man kure'nan
iwan tami'nawiri pata po —ta'piiya. Miikiriya taasa’
yawirl awe'kupi'pl pena pata esanon reiyami' esa'
pe Cldudio wani yai. 29 Mirirl ye'nen innape Jesus
ku'nenan esenumenka tiaronkon innape Jesus
kunenan Judéia ponkon plika'ti tiuya'nikon pfi".
miriri tiniru yarima'pi to'ya Barnabé moropai
Saulo pi', mirirl tiito'pe to'ya soosi esanon pia
Jerusalém po.

12

Pedro Epa’ka Atarakkannito' Yewl' Tapai

1 Miriri yai pata esa' rei Herodesya innape
Jesus ku'nenan taruma'tl pia'ti'pi. 2 Miikiriya
Tiago Jodo rui wil me'po'pi kasupara ke. 3 Miriri
waranti Judeuyami'ya tiwakirikon pe miriri kupi
miikiri Herodesya era'ma'pi. Mirirl ye'nen
Herodesya Pedro yapisi me'po'pl atarakkannito'
yewl' ta yarakkamopa kai'ma. Miriri kupi'piiya
tifestarikon weiyu yai. 4 Miikirl yapisl me'posa’
tluya yarakkamo'pi Herodesya atarakkannito'
yewi' ta. Miriri yai era'manenan ton surarayami'
yaiponti'pi asakiriri'ne. = To' wani'pl asaki'ne
Pedro yarakkiri ita. Tiaronkon wani'pi asaki'ne
mana'ta pia si'ma era'manenan pe. Miriri waranti
ikupl'pi Herodesya maasa pra miriri tifestarlkon
Pascoa itese' pata'pi pe anekareme'pai awani'pi
pemonkonyami' pi'.

> Miriri yai Pedro wani'pi atarakkannito' yew?'
ta. Miikiri era'manenan wani'pi iipia. Miriri tanne

innape Jesus ku'nenan epirema ko'mannipi'pi Pe-
dro pona. Kure'ne to' epirema'pl eepa'kato'pe
kai'ma. 6 Tiise miriri tanne ta'pi Herodesya: —
Penane1' kai'ma Pedro eseurima etauya kupi siriri
pemonkonyami' pi' to' rawiri si'ma. Moropai 1'
taa pemonkonyami'ya etauya Pedro winikii —ta"pi
Herodesya.

Mirirl ewarono' ya, Pedro we'na'pi asaki'nankon
surarayami' yarappana. Ewa'tisa' to'ya wani'pl
sa'man ferro ke itenya pi' se' yataimiri. Tiaronkon
wani'pl mana'ta pia si'ma era'manenan. 7 Mirirl
pe ri ka'ne' pe Uyepotorikon narima'pi Inseri es-
enpo'pi atarakkannito' yewi' ta. Kurenan a'ka
wani'pi. Miririya Inseriya Pedro yapi'pi iratai wini
tenmakai. Ta'pliya:

—Ka'ne' pe e'mi'sa'kaki. Mirirl taiya pe sa'man
ferro emo'ka'pi tilwarirl itenya poi.

8 Ta'piinseriyaipi: —Aworimiatunnu'ki, a'sa'sa’
yeka'maki, aya'san yanunki, aase uyarakkiri
—ta'pliya. 9 Miriri ye'nen Pedro epaka'pi
atarakkannito' tapai atti'pi inseri wenairi.
Tilse epu'tiiya pin, tenpa'ka inseriya pe awani.
Tiiwe'ne'pitl waranti ikupi'piiya. 10 To' witi'pi
mana'ta piawonkon iwaka'pi to'ya. Moropai
kureman mana'ta ferro ke ikonekasa', epori
to'yva pe aatarakkanmoka'pi tilwarirl. Moropai
to' epa'ka'pi. To' witl'pl kure'nan e'ma taawirl.
Tuutikon pe ka'ne' pe inseri esera'ma pra eena'pi.
Tiwinsari Pedro enimi'pl.

11 Pedroya ta'pi tiiwarirl: —Taripai epu'ti pi'
wai, innape awani. Uyepotoriya inseri yarimasa'
umo'kato'peiya Herodes yenya yapai. Moropai

tami'nawiri 1I' anku'pai Judeuyami' esanon wani
uyarakkiri esuwa'kasa'’ sirirl —ta'pliya.

12 I' esuwa'kasa' epu'tl tiuya tipo, tarakkirl
Pedro witi'pl Maria, Jodo Marcos yan yewl' ta.
Miari arinike pemonkonyami' epere'sa’ tanne
epiremai eerepami'pi. 13 Miikirlya mana'ta pa'ti'pi.
Ka'ne' pe to' poitiripa' Rode itese' witi'pl ani' pe
awani eramai. 14 Tilse Pedro maimu pe epu'ti
tluya ye'nen, aatausinpa'pi kure'ne. Eeka'tumi'pi
kane' pe ekareme'se teepiremasanon pi' mana'ta
tarakkanmokai pra. —Pedro pe man —ta'pliya.
15 T1ise innape ikupi to'ya pra awani'pi.

—Aseruku, 1' pi' aataka'ma —ta'pi to'ya ipi".
Tiise yuukuiya pra. —Inna, useruku pepin —
ta'piiya. Moropai ta'pi to'ya: —Moriya Pedro pia
tiwe'sen inseri pe awani miriri —ta'pi to'ya.

16 Mirirli tanne Pedroya mana'ta pa'tipitl
ko'mannipl'pl. Moropai mana'ta arakkanmoka'pi
to'yva. Innape Pedro pe awani era'ma tiuya'nikon
ye'nen, teesi'ni'se to' wani'pi. 17 Miikirlya tenya
ke ta'pi moo, to' ati'napanto'pe. = Moropai 1'
kai'ma uyepotorikonya timo'kasa' atarakkannito'
yewi' tapai ekaremeki'piiya to' pi". —A'K],
Uyepotorikonya inseri yarimasa' wani'pi umo'kai.
Miriri ekareme'tanti Tiago pi' moropai innape
Jesus ku'nenan uyonpayami' pi' —ta'pliya. Miriri
tipo eepa'’ka'pi atti'pl tiaron pata pona.

18 Moropai erenma'sa’ pe surarayami' wani'pl
mori pe pra, teesiyu'pi'se tataimurunpai to'
wani'pi. I' e’kupi'pl epu'ti to'ya pra awani'pl Pedro
yarakkiri. —I' kai'ma see eepa'ka'pi miriri? —ta'pi
to'ya. 19 Inkamoro yaiponti'pi Herodesya yuwai

to' witito'pe kai'ma. Tiise epori to'ya pra awani'pi.
Miriri anepu'pai Herodes wani'pi tiaronkon
mana'ta era'manenan winipai. Tami'nawiri epu'sa’
tluya tipo, to' ti'ka me'po'pliya. Miriri tipo Herodes
witi'pi Judéia pata poi Cesaréia cidaderi pona.
Miari miikirl ko'mami'pi marari.

Herodes Sa'manta

20 Miriri yai miikiri pata esa’ Herodes
ekore'masa’ Tiro cidaderi po tiiko'mansenon
pi' moropai Sidom ponkon pi'. Miriri ye'nen
inkamoro wani'pi iipia itiipai, yarakKiri
eeseurimapai. = Maasa pra mori pe yarakkirl
ekonekapai to' wani'pi. Maasa pra miari pai
ipata yapai tekkarikon ton yapinenan pe
to'" wani'pi miito'pe. Miriri ye'nen tiaronkon
menka'pl to'ya to' witito'pe iipia. Tiise e'mai’
pe to' eseurima'pl Blasto miikirli Herodes poitiri
pe tiwe'sen yarakkirl. = Miriri ye'nen miikiri

eseurima'pi Herodes yarakkiri. Miriri yai
Herodesya to' yarakkiri teeseurima weiyu ton
mo'ka'pi. 21 Miriri teeseurimato' weiyu pe

tinmo'ka'pl eseposa’ yai Herodes eponti'pi. Pata
esa' pe tiwani pon yeka'ma'piiya. Moropai miikirl
ereuta'pi taponse' pona pemonkonyami' rawiri.
Eeseurima'pl. 22 Miikirl eeseurima eta tiuya'nikon
yal pemonkonyami' entaimepiti'pi: —A'Ki,
warayo' pe neken awani pepin tilse unapurikon
pe nirl awani —ta'pi to'ya. Miriri taa to'ya pfi/,
—Kaane, anapurikon pepin uuri. Mirirl waranti
uuri tapurii pra e'ti, Paapa neken yapuriti —taiya
pra awani'pi.



Atos 12:23 Ixxi Atos 13:3

23 Miriri ye'nen Uyepotorikonya inseri yarima'pi
miikiri yeparantito'peiya kai'ma. Mirirl ye'nen
miriri pe ri yeparanti'piiya. Mo'yami'ya isiwisikki
yani'pi. Moropai aasa'manta'pi.

24 Tilse Paapa maimu  esekaremeki
ko'mannipl'pi. Mirirl ye'nen ini' panpi' tiaronkon
pemonkonyami'ya innape ikupi'pl. = Moropai
arinike to' ena'pi.

25 Miriri tipo Barnabhé Sauloya
teesenyaka'mato'kon yareti'ka'pl moropai
inkamoro enna'po'pi Jerusalém poi Antioquia
pona. Mirirl yai inkamoroya Jodo Marcos yari'pi
tarakkiri'nikon.

13

Barnabé, Saulo Yarima To'ya

Paapa Maimu Ekareme'se

IMiariinnape Jesus ku'nenan kore'ta Antioquia
po Paapa maimu ekareme'nenan profetayami'
moropai yenupatonkon wani'pi. Barnabé, Simdo
meekoro kai'ma tesa'sen moropai Lucio Cirene
pon, Manaém manni' pata esa' Herodes yarakkiri
arenta'pi moropai Saulo. Inkamoro wani'pl in-
nape Jesus ku'nenan kore'ta Antioquia po. 2 Tiwin
weil inkamoroya Paapa yapuri tanne tekkarikon
tonpai pra, Mori Yekaton Wanniya ta'pi to' pi": —
Barnabé Saulo nikupi ton ku'sau'ya wai. Miriri
ye'nen inkamoro mo'kati akore'tapai'nikon miriri
ku'to'pe to'ya —ta'piiya to' pi'. 3 Mirirl ye'nen to'
epirema'pl tekkarikon tonpai pra. Barnabé Saulo
pu'pai pona tenyakon tiri'pi to'ya to' yarimakonpa
kai'ma. Miriri tipo to' esekaremeki'pi.

Chipre Wono Po Itekare Ekaremeki To'ya

4 Mori Yekaton Wanniya Saulo Barnabé yarima
yai, inkamoro witi'pi Seléucia cidaderl pona.
Miari teerepansa’kon tipo inkamoro asara'tl'pi
apo'yen ya' tuutikonpa Chipre wono pona. To'
asara'ti'pi to' witi'pi Salamina cidaderl pona.
> Miari teerepansa’kon yai inkamoro eseurima
pia'tl'pl Paapa maimu ekaremeki pi'. Judeuyami'
epere'pi'to'kon Kkaisarl to' eseurima pia'tl'pl
Paapa maimu ekaremeki pi'. Miriri yai Jodo
Marcos wani'pl to' pokonpe. ¢ Mirirl tipo ini'ri
to' ese'ma'ti'pi. Inkamoro witl'pi mirirl iwono
Kki'piya tiwe'sen Pafos cidaderi pona.

Miari teerepansa'’kon yai pia'san epori'pl to'ya,
1' e'’kupi kupi siriri ekareme'nen pe, tiise seru'ye'
Judeu itese' Barjesus. 78 Tilse grego maimu
ta Elimas kai'ma esati to'ya. Miikirl Barjesus
wani'pi miariron pata esa' pe tiwe'sen waniyakon
pe awani'pi. Miikiri pata esa' ese' wani'pl Sérgio
Paulo. Miikiri wani'pl epu'nen pe. Miriri wenai
Saulo Barnabé yanno me'po'piiya Paapa maimu
anetapai tiwani ye'nen to' winipai. Inkamoroya
itekare ekaremeki'pi. Tilse mirirl pi' inna taiya
yu'se pra miikirl pia'san wani'pl. Miriri waranti
Jesus naiponti'san maimu wa't'pliya. 9 Tiise Saulo,
tiaron itese' Paulo wani'pi Mori Yekaton Wanni
yarakkKiri tiwe'sen pe. Miriri ye'nen miikiri pia'san
yenu pikiri Paulo wani'pi. 10 Ta'piiya ipl": —Amiri
wani Makui munmu pe —ta'piiya. —Amirl wani
seru'ye' pe tiaronkon yenku'ti pi' titko'mansen pe.
Amiri wani tami'nawiron mori yewanmirinen pe. I'
ton pe see yairon Uyepotorikonya uyenupato'kon



Atos 13:11 Ixxiii Atos 13:15

miakanmaya seru'ye' pe —ta'pi Pauloya. 11 —
Taripai Paapaya ataruma'ti sirirli —ta'pi Pauloya
ipi'. —I' warapo wei kaisari i' era'maya pepin a'ka
eramaya pepin. Enkaru'ne eena siriri taripai —
ta'pi Pauloya ipi'.

Mirirl taiya pe miikiri yenu ewaronpami'pi 1'
era'maiya pra eena'pi. Miikiri ataka'ma pia'ti'pi.
Miriri ye'nen itenya pil' taanen ton yuwa'pi
miikirlya. 12 Mirirl era'ma tiuya yai miikirl pata
esa' Sérgio Paulo miikiriya Paapa maimu kupi'pl
innape. Kure'ne eesenumenka'pi iI' kai'ma
uyenupato'kon Uyepotorikonya pi'.

Antioquia Cidaderi Pona To' Witi, Pisidia Pata
Pona

13 Paulo moropai itonpayami' inkamoro
asara'ti'pi apo'yen ya', Pafos cidaderi poi. To'
erepami'pl Perge pona. Mirirl Perge wani'pl
Panfilia pata po tiwe'sen pe. Miari pai Jodo Marcos
enna'po'pi Jerusalém pona. 14 Tilse tiaronkon
witl'pl Perge poi Antioquia cidaderi pona. Miriri
Antioquia wani'pi Pisidia pata po tiwe'sen pe. Miari
Antioquia po Sabado yai Judeuyami' epere'to'’kon
yewl' ta to' witl')pi. =~ Moropai to' ereuta'pi
15 Miari inkamoroya Moisés nuri'tl kaaretari
erenka'pi moropai Paapa maimu ekareme'nenan
profetayami' nuri'ti kaaretari niri erenka'pi to'ya.
Miriri tipo miriri Judeuyami' epere'nito' yewi'kon
esa' pe tiwe'senya pemonkonyami' eseurimato'pe
to' yarakkirl ta'pi. Mirirl ye'nen ta'pi to'ya to' pi"
—Uyonpayami', amiri'nikon pi' tauya i' ri ankapai
awanikon ya eseurimapai awanikon ya, eseurimati

pemonkonyami' yausinpato' ton ekareme'ti —
ta'pito'yato' pi'.

16 Mirirl ye'nen Paulo e'mi'sa'ka'pl. Tiwe'mi'sa'ka
pe tenya ke ta'pliya. Maasa moo e'ti. Moropai
ta'piiya: —Uyonpayami', eseurima etati maasa
amiri'nikon tarl awanikon Judeuyami' moropai
Judeuyami' pepin Paapa yapuri pi' awanikon —
ta'piiya. 17 Moropai Paulo eseurima pia'ti'pl: —
Pena Paapaya utamokon menka'pi Egito pata po
to' wani yai. Miarl arinike to' epanto'pe to'
menka'pi Paapaya. Moropai miikirl Paapaya yari
to' mo'ka'pi Egito poi tipemonkonoyami' kure'nan
timeruntiri ke. 18 Inkamoro yari'pliya to' pata
ya' to' enna'po yai. Tilse to' yapitanipl'pl miikirl
Paapaya keren po asaki'ne pemonkon (40) kono'
kaisari. 19 Miriri tipo tipemonkono pata ton tiri'pliya.
Miikiriya Canad po tilko'mansenon asaki'ne mia’'
pona tilmo'tai pata ponkon ti'ka'pi. Miriri wenai
miriri pata esa' pe inkamoro ipemonkonoyami'
enato'pe kai'ma Canad pata po. 20 To' ko'mami'pl
450 kono' kaisari siriri tipatakon esa' pe teenakon
pikiri.

Miari pemonkon niri menka'pi Paapaya T1'
pensa tiaronkonya to' taruma'ti yai to' plika'tinen
ton. Mirirl waranti pemonkon menka pi' Paapa
ko'mami'pl Samuel esenpoto’ weiyu erepami
pikiri. 21 Ipemonkonoyami'ya tesa'kon ton esati
yai Paapaya imenka'pi Saul itese'. Quis munmu
pe awani'pl. Benjamim payanni'san yonpa pe
awani'pi. Miikiri Saul ko'mami'pi pata esa' pe
asaki'ne pemonkon (40) kono' kaisari. 22 Miriri tipo
Paapaya imo'ka'pi. Moropai tiaron pata esa' ton

menka'pliya, Davi. Miikiri pi' Paapa eseurima'pi.
“Miikiri Davi wani Jessé munmu pe. Miikirl wani
uwakiri pe pu'kuru maasa pra tami'nawiri iku'ki
tauya ikupiiya” ta'piiya.

23 Miikiri payanni'san kore'ta Paapaya Jesus
tirl'pl Judeuyami' piika'tinen ton pe taasa' tiuya
yawirl, 24 Tilse miikirl iipi rawirl e'mai' pe
Paapaya Jodo Batista nuri'tl yarima'pi. Miikiriya
Paapa maimu ekaremeki'pi Judeuyami' pi"
Ta'pliya: “Amakuyikon rumakati moropai
esenpatakona'ti”, taapiti'pliya. 25 Mirirl
teesenyaka'mato' yareti'ka tiuya kupl yai Jodo
Batistaya ta'pi pemonkonyami' pi: “Ani' kai'ma
uuri pi' eesenumenkakon? Manni' annimikikon
kai'ma upi' awanikon, Paapa naiponti ton kai'ma”,
ta'piiya. “Tiise miikirl pepin uuri. Maasa pra miikiri
wani kure'ne uyentai ipikku pe tiwe'sen pe. Miriri
ye'nen i'sa'sa’ yewa yeukauya eserike pra wani 1'
pe pra ri wani ye'nen”, ta'pi Jodo Batistaya.

26 Uyonpayami', Abrado payanni'san —
ta'pi Pauloya. —Amiri'nikon Judeuyami'
moropai Judeuyami' pepin, Paapa yapurinenan.
E'piika'tinto' yekare ekaremekiuya etati —ta'piiya.
—Siriri itekare wani tami'nawironkon ton pe. Siriri
itekare esekaremeki Jerusalém po tami'nawiri
Judeuyami' pi' moropai to' esanon pi'. 27-28 Tiise
miriri epu'tl to'ya pra to' wani. Piika'titon pe
Jesus wani epu'ti to'ya pra wani. Teuren sdbado
kaisari eta to'ya Paapa maimu ekareme'nenan
profetayami' kaaretarl erenka to'ya epu'ti to'ya
teuren. Mirirl waranti tiise ikupi'pi to'ya tepu'se
pra. Miiwini tiise Jesus yewanmiri to'ya itu'se

pra to' wani. I' ri see imakui'pi inkupi'pi ton pra
tiise, milkirl rumaka'pi to'ya Poncio Pilatosya iwi
me'poto'pe kai'ma. Tami'nawirl awe'menukasa’
Paapa kaaretariya taasa' yawirl ikupi'pi to'ya
tepu'se pra. 29 Miriri tipo miikirl esa'ri'pl mo'ka'pi
to'ya paki'nan poi. Miriri yu'na'ti'pi to'ya. 30 Tiise
miikiri pimi'sa'ka'pi Paapaya. Miriri tipo tu'ke wei
tilko'mami yai, eesenpopiti'pi tinaiponti'san pia.
Galiléia poi tuutisanon Jerusalém pona tipokon
pe pia eesenpo'pl. 31 Miriri ye'nen inkamoroya
ekaremeKki sirirl Judeuyami' pi' tami'nawiri Jesus
e'mi'sa'kasa’.

32 Anna wani siriri tarl akore'tanikon —
ta'pi Pauloya. —Mirirl mori yekare pi' anna
eseurimato'pe api'nikon ekareme'to'pe annaya
—ta'pliya. 33 —Pena utamokon pi' 1' ta'pi tiuya
kupi'pl Paapaya amen uuri'nikon ton pe. Jesus
pimi'sa'ka'pliya. Pena miriri e'menukasa’ Salmo
kaaretari ya' capitulo 2. Ta'pi Paapaya:

“Unmu amiri.

Siriripe ayun pe wani

ekaremekiuya siriri tami'nawironkon pi'.” St2.7
ta'pi Paapaya. Jesus pi' Paapa eseurima'pi miriri —
ta'pi Pauloya.

34 Sirirl Paapa eseurima'pl Jesus e'mi'sa'’ka pi'
itesa'ri'pi kata pepin kai'ma eeseurima'pi. Ta'pliya
see waranti:

“I' ta'piuya yawirl Davi p1', miriri kupiuya”, Is55.3
ta'pliya. 35 Moropai ini'ri Paapa maimu
e'menukasa’ ya eesepori miriri, Salmo kaaretari
ya'. Ta'pi Paapa maimu ekareme'nenya, see
waranti:

“Apoitirl sa'manta

tiise miikiri esa'ri'pi
kupiya pepin tiwi aakatato'pe”, Sl16.10
ta'piiya.  Tilse Davi pi' eeseurimasa' pra awani'pi.,

36 —Maasa pra tilko'mami yai Daviya ikupi'pi
i' kupliya yu'se Paapa wani'pi. Mirirl tipo Davi
sa'manta'pl moropai yu'na'ti'pi to'ya itesa'ri'pi ita-
mori'san nuri'tl uruwasi pia. Moropai itesa'ri'pi
kata'pi. 37 Tiise Paapa nimi'sa'ka'pi miikiri esa'ri'pl
kata pra awani'pi. Aako'mami ipatikarl —ta'pi
Pauloya.

38 Uyonpayami', tami'nawiri amiri'nikonya
sirirl epu'ti e'pai man, Jesus wenai imakui'pl
ankupi'pikon kupiiya tiilwanmira. Epu'tiya'nikon
e'pai man Jesus wenai imakui'pi ton pra enan
innape ikupi ya. 39 Moisés yeseruri'pi kupi pi'
aako'mamikon ya aplika'tikon pepin amakuyikon
mo'ka pepin tiise tauya manni' api'nikon. 40 Paapa
maimu ekareme'nen profeta nekaremeki'pi
epu'tiya'nikon e'pai man, mirirl waranti awanikon
namai.

41 Mirirl ekaremekiuya api'nikon. Ta'pi Paapaya:
“Aka, upl' tiilwo'ma'tasanon eranne’ pe e'tl.
Esenumenkati, tiwari e'ti.

Maasa pra anera'makon ton kupiuya kupi siriri,
innape ikuplya'nikon yentai,

miriri etaya'nikon tiise”. Hc1.5
ta'pi Paapaya. Miriri waranti Paulo eseurima'pl.

42 Paulo Barnabé epa'ka yai miriri Judeuyami'
epere'to’ yewi' tapai to' epa'ka yai inkamoro
pemonkonyami'ya to' eta'pl ini'ri to' ii'to"pe tiaron
sdbado yai ini' panpi' itekare ekareme'se. 43 Miriri
tipo Judeuyami' moropai Judeuyami' pepin
Judeuyami' yeseru yawiri ena'san, inkamoro

witl'pl to' pikiri. Inkamoro yeurima'pi to'ya 1'
kaima to' ko'manto'pe innape Paapa kupi'pi
tirumakai pra to' ko'manto'pe maasa pra mori pe
tiwe'to' ke to' piika'tisa' Paapaya ye'nen. Miriri
waranti to' yeurima'pi to'ya.

44 Miriri tipo tiaron sdbado yai to' witl'pl Saulo
Barnabé. Miriri yai arinike to' wani'pi tami'nawiri
yonpa cidade ponkonya Paapa maimu etato'pe.
45 Miriri yai to' era'ma tiuya'nikon yai Judeuyami'
esenumenka'pi imakui'pi pe. To' kinmuwa'pi.
Miriri ye'nen imakui'pi pe Paulo winikii to'
eseurima'pi1' kai'ma eeseurimato' wenai.

46 Imakui'pl pe tiwinikii'nikon Judeuyamf'
eseurima epu'tl tiuya'nikon ye'nen Paulo Barnabé
eseurima'pi ini' panpi' merunti ke. Ta'pl to'ya to'
pi': —A'K], siriri Paapa maimu ekaremeki annaya
e'pai awani e'mai’ pe amiri'nikon Judeuyami'
pi'. Tiise I' wani' awani ye'nen miriri yu'se
pra awanikon siriri. Innape ikuplya'nikon pra
awanikon. Miriri ye'nen ipatikari enen ko'mannito'
iwanmiriya'nikon mirirl. Miriri ye'nen anna witi
manni'’kan Judeuyami' pepin pi' ekareme'se.
47 Maasa pra siriri ekareme'to'pe annaya ta'pi
Paapaya pena. Paapaya itiri'pi. Ta'piiya:

“Amiri kupiuya siriri a'’ka waranti

manni'kan Judeuyami' pepin kore'ta.

Itekare pl' eeseurima wenai

Paapa maimu eta tami'nawironkonya.

Miriri waranti tiwe'plika'tito'kon eporito'ya”, Is
49.6

ta'pl Paapaya pena.

48 Mirirl ye'nen mirirl eta tluya'nikon vyai
Judeuyami' pepin atausinpasa’ wani'pi maasa

pra innape Jesus ku'sa’ tiuya'nikon ye'nen.
Mori pe erama'pl to'ya miriri Paapa maimu
Paulo nekaremeki'pi yapuri'pi to'ya. Inkamoro
menkasa" Paapaya wani'pi ipatikari to'
komanto'pe. Miriri ye'nen innape ikupi'pi to'ya.

49 Miriri warantl Paapa maimu esekaremeki'pi
tami'nawiri mirirl pata po. 50 Tilse Judeuyami'ya
tesa'kon pe tiwe'sen pl' ta'pl imakui'pi ku'to'pe
to'yva Paulo winikii. Miriri ye'nen wiri'sanyami'
ipikkukon Judeuyami' yeseru ya' ena'san
meruntitannipi'pl to'ya imakui'pi ku'to'pe to'ya
Paulo Barnabé winikii.  Mirirl ye'nen Paulo
Barnabé taruma'tl pia'ti'pi to'ya. Moropai to'
yenpa'ka'pi to'ya mirirl pata yapai. >! Moropai
inkamoro Jesus naiponti'sanya non atapi'sa’
ti'sa'sa'kon pi' soroka'pi teserukon ta Paapa
yenya' to' rumaka tiuya taato', maasa pra itekare
anetapai pra to' wani'pi. Mirirl ye'nen inkamoro
witi'pi IcOnio cidaderi pona. 52 Tilse innape Jesus
ku'nenan Antioquia ponkon wani'pi taatausinpai
kure'ne maasa pra Mori Yekaton Wanni wani'pi
to' esa' pe.

14

Iconio Cidaderi Po

Paulo Barnabéya Itekare Ekaremeki
1Iconio cidaderi po tiwanikon yai mirirl waranti
rl Paulo Barnabé wani'pi Judeuyami' epere'to’
yewi'kon ta. To' ewomli'pl. Meruntl ke Paapa
maimu ekaremeki'pi to'ya. Miriri ye'nen tu'ke
Judeuyami' pepin moropai Judeuyami'ya innape
Jesus kupi'pl. 2 Tiise Judeuyami' innape iku'nenan

pepin eseurima'pi Judeuyami' pepin yarakkiri
innape Jesus ku'menan taruma'tito'pe to'ya.
3 Miriri yai Paulo Barnabé ko'mami'pi tu'ke
wel kaisari miari Paapa maimu ekaremeki
pi' merunti ke. I' kai'ma mori pe tiwe'to'
wenai, unkupi'pikon wenai pra Uyepotorikonya
uplika'tikon pi' to' eseurima'pi. Mirirl ye'nen
Paapaya merunti ke Jesus naiponti'san e'to’ ton
tirl'pl. Maasa pra era'mato'pe pemonkonyami'ya
yairon pe e'plika'tinto' yekare wani. Mirirl ye'nen
tinaiponti'san pia merunti tiri'pliya. I' ikupi eserikan
pepin moropai kure'nan esenumenkanto' ku'to'pe
to'yva kai'ma Paapaya itirl'pl. 4 Miriri yai to'
e'menkasa’ wani'pi.  Tiaronkonya inna ta'pl
Judeuyami' maimu pi' moropai tiaronkon wani'pi
Jesus naiponti'san winikii tiwe'sanon pe. 5 Miriri
yenen Jesus naiponti'san winikii tiaronkon
eseurima'pi Judeuyami' moropai Judeuyami'
pepin Paulo yu'se pra tiwanikon ye'nen. Moropai
inkamoro esanon pokonpe 1' anku'pai tiwe'to'kon
kupi'pl to'ya.  Miriri ye'nen ta'pl to'ya: —
Iwipai'nikon awani siriri ti'kon ke —ta'pi to'ya.
6 Moropai miriri yekare eta tiuya'nikon yai Paulo
Barnabé epe'pl Listra cidaderl pona moropai
Derbe cidaderi pona. Mirirl wani'pi Licadnia pata
po tiwe'sen pe. Miriri patakon poro to' witi'pl.
7Miari mirirl waranti Paapa maimu ekaremeki'pi
to'ya.

Listra Cidaderi Po Moropai Derbe Cidadert Po
Itekare Ekaremeki To'ya

8 Miari Listra cidaderi po teerepansa'’kon yai
warayo' epori'pl to'ya. Ma'taki pe eesenpo'pl

Teesenpo'pl pata pai asakoi pe pra awani'pl.
Maasa pra eke'nan pe awani'pi. 2 Miikiriya Paapa
maimu ekaremeki Pauloya eta'pi. Moropai miikiri
erama tluya pe Pauloya epu'ti'pi, innape Paa-
paya tepi'tli kupi'pliya. 10 Miriri ye'nen ta'pliya
ipl', merunti ke: —E'mi'sa'kaki satippe. Asaki
taiya pe miikiri warayo' arapumi'pi. Moropai
awe'mi'sa'ka'pl satippe eena'pi. Moropai aasari
pia'tl'pl.

11 Mirirl kupi Pauloya era'ma tiuya'nikon yai ar-
intkon pemonkonyami' insamoro entaimepiti'pi
timaimukon ta. Ta'pito'ya: —Paapayami' erepansa’
man ukore'tanikon warayo'kon waranti —ta'pi
to'yva. 12 Miriri ye'nen inkamoro ese' ton tiri'pi
to'ya to' kaisari Jupiter kai'ma Barnabé esati'pi
to'va. Moropai Paulo esati'pl to'ya, Mercurio
kai'ma. Maasa pra teeseurimasen pe awani'pl.
13 Miikirl Jupiter soosirl wani'pi cidade poro
po. Miriri ye'nen Jupiter pi' teepiremasenya tintiri
ton yenepi'pl miriri cidade ewonto' pia to' ya-
purikonpa. Mori yenepi'pliya yei yari'’ku moropai
coroa to' pia tintiri ton to' yapuripa kai'ma. Mo-
ropai tekinkon anwipai to' wani'pl teserukon ta
Paulo Barnabé yapurikonpa.

14 Tiise miriri yekare etasa' tiuya'nikon yai Paulo
Barnabéya teesewankono'makon pe tiponkon
karakapitl'pl. = Moropai to' eka'tumi'pi kane'
pe arinikon kore'ta. To' entaime'pl merunti
ke. 15 Ta'pi to'ya: —Pemonkonyami', i' ton pe
miriri waranti ikupi yu'se awanikon anna winikii.
Anna wani pepin Paapa waranti, Paapa pe. Tiise
anna wani amiri'nikon waranti warayo'kon

pe —ta'pl to'ya. —Tiise anna wani siriri tari
akore'tanikon Paapa maimu ekareme'to'pe
annaya. Ini'ri miriri ye'ka yapuriya'nikon namai
irumakakonpa sirirl Paapa maimu ekaremeki
annaya api'nikon —ta'pl to'ya. —Tiise Paapa
pia neken enna'poti. Paapa yapuritl ipatikari
tilko'mansen. Manni' ka' koneka'tipon moropai
pata koneka'tipon tuna koneka'tipon tami'nawiron
sirirl pata po tiiko'mansen Paapa nikoneka'pl. Mirirl
koneka'tipon pia enna'poti —ta'pi to'ya to' pi".
16 —Pena Paapaya ikupi'pi pemonkonyami'
ko'manto'pe itu'se tiwe'to'kon yawirl. Maasa pra
tepu'ti to'ya pra awani ye'nen. 17 Miriri tanne
Paapaya ani' pe tiwani ekareme'piti'pi tiwirl mori
kupi tiuya wenai epu'to’pe to'ya kai'ma. Miikiri
Paapaya kono' yarima ka' poi. Miikiri Paapaya
uyekkarikon emisa' mo'ka weiyu ton tiri. Miikiri
Paapaya uyekkarikon ton tirl. Miikirl Paapaya
atausinpanto' tirl uyewankon ya' —ta'pl to'ya.
18 Miriri taa tipo tekinon anwipai to' ko'mami'pi
inkamoro yapuripa, mirirl namai to' esekanunka
tiise.

19 Miriri tipo iipi'san Antioquia cidaderi poi
moropai Iconio cidaderi poi inkamoroya arinikon
meruntitannipi'pi Paulo taruma'tito'pe to'ya. Miriri
ye'nen Paulo pa'tipiti pia'ti'pl to'ya ti'kon Kke.
Iworoka'pi to'yva moropai poro pona cidade poi
aasa'mantasa’ kai'ma. 20 Tiise miikiri pia innape
Jesus ku'nenan emurukunti'pi iwoi. Moropai
miikiri e'mi'sa'ka'pl ini'rl. Ini'ri eewomi'pl miriri
cidade ta. Moropai tiaron wei yai Paulo Barnabé
witl'pl Derbe cidaderi pona.

Antioquia Pona Paulo Barnabé Enna'’po

21 Miari Derbe cidaderi pona teerepansa'’kon
pe Paapa maimu ekaremeki'pi Paulo Barnabéya.
Miriri yai tu'ke innape Jesus kupi'pl to'ya. Miriri
tipo to' enna'po'pl Listra cidaderl pona Iconio
cidaderi pona moropai Antioquia Pisidia pata po
tiwe'sen pona. 22 Miarl innape Jesus ku'nenan
panama'pi to'yva inil' panpi' merunti ke innape
iku'to’' to'ya e'to'pe to' piika'ti'pi to'yva. Maasa
pra uyesa'kon pe Paapa yu'se eni ya, marari
pra e'taruma'tinto' yapitanipi e'pai awani kai'ma
to' yeurima'pl to'ya. 23 Miriri tipo soosi esanon
ton menka'pi Jesus naiponti'sanya soosikon
kaisari. Inkamoro pona to' epirema ko'mannipi'pi
tekkarikon tonpai pra esati'pi to'ya Paapa pi"
Manni' innape to' nikupl'pi pi' esati'pi to'ya, to'
plika'tito'peiya to' meruntiri ton tiito'peiya kai'ma.
24 Mirirl tipo Paulo Barnabé enna'po'pi Pisidia
pata poro to'sari to' witi'pi Panfilia pata pona
teerepamikon pikiri. 25 Miari inkamoroya Paapa
maimu ekaremeki'pl nirl Perge po. Miriri tipo to'
witl'pl Atalia peyaki pona to' erepami'pi.

26 Taripai inkamoro asara'tl'pi miriri Atdlia
peyaki po apo'yen ya' tuutikonpa Antioquia
cidaderi pona Siria pata po tiwe'sen pona. Mirirl
pata wani'pi pena inkamoro Paulo Barnabé
rumaka to'ya Paapa esenyaka'mato’ ku'to'pe
to'ya pata'pi pe. Mori pe Paapa e'to' wenai miriri
teesenyaka'mato'kon areti'kasa' to'ya wani'pl.
27 Mirirl ye'nen miari teerepanse tami'nawironkon
pemonkonyami' muurunkunti'pli to'yva innape
Jesus ku'nmenan moropai inkamoro pi' 1

kupi'pi Paapaya ekaremeki'pi to'ya. Inkamoro
eseurima'pi ekaremeki'pi to'ya 1' ku'sa' Paapaya
tiwenai'nikon. Miriri ekaremeki'pi to'ya. Moropai 1'
kai'ma Paapaya Judeuyami' pepin plika't'pl, miriri
ekaremeki'pl to'ya to' pi'. 28 Miriri tipo inkamoro
Paulo Barnabé ko'mami'pl kure'ne miarl innape
Jesus ku'nenan kore'ta.

15

Jesus Naiponti'san Moropai Soosi Esanon
Pokonpe Paulo Barnabé Emurukunti.

1 Antioquia po tiwanikon yai tiaronkon
Judeuyami'ya Judéia poi iipi'sanya innape Jesus
ku'nenan yenupa'pi teserukon ta. Ta'pi to'ya to'
pi' see waranti: —Ani'ya timere pi'pl potti ya'tisa'
pra awani ya, awe'piika'tl eserike pra awani.
Maasa pra Moisésya ta'pl yawiri ikupi ani'ya pra
awani ye'nen awe'plika'tl eserike pra awani —
taapiti'pl to'ya. 2 Miriri eta tiuya'nikonya yai Paulo
moropai Barnabéya inna taa pra awani'pl. Miriri
ye'nen inkamoro to' yenupatiponkon pokonpe to'
eseurima'pi. —Miriri ye'ka pepin —ta'pi to'ya.
Tilse inkamoroya yuuku pra awani'pi. Maasa
pra teserukon yawiri ikupi to'ya yu'se tiwanikon
ye'nen. Miriri yeseru koneka tiuya'nikon pra awani
ye'nen innape Jesus ku'nenanya Paulo moropai
Barnabé moropai tiaronkon innape Jesus
ku'nenan yarima'pi Jerusalém pona to' witito'pe
ini' panpi' miriri yekare epu'se to' witito'pe kai'ma
Jesus naiponti'san pia, moropai soosi esanon pia.
3Inkamoro ese'ma'ti'pi Antioquia poi. Tuutikon pe
to' witi'pl Fenicia pata poro, moropai Samaria pata



Atos 15:4 IxxxVv Atos 15:8

poro. Miriri yai inkamoroya 1' kai'ma Judeuyami'
pepinya innape Jesus ku'sa' ekaremeki'pl miari to'
pi'. Miriri yekare eta tiuya'nikon ya yai to' ena'pi
kure'ne taatausinpai miriri pi'.

4 Miriri yai Jerusalém pona to' erepami yai
inkamoro pata'se’ ton tiri'pi innape Jesus
kunenanya, moropai inaiponti'sanya moropai
soosi esanonya to' pata'se’ ton tiri'pl. Inkamoroya
mirlri pe ri 1I' kupi'pi Paapaya ekaremeki'pi
tiwenai'nikon. Judeuyami' pepinya innape Jesus
kupi'pl imaimu eta tluya'nikon wenai.  Miriri
ekaremeki'pi to'ya to' pi'. 5> Miriri tanne moro to'
wani'pi fariseuyami' innape Jesus kupitiponkon.
Inkamoroya ta'pi: —Judeuyami' pepinya timere
pi'pi potti ya'ti to'ya e'pai awani miriri. I' kai'ma
Moisésya taasa' yawirl ikupl e'pai awani miriri
—ta'pi fariseuyami'ya. —Mirirl waranti pra to'
wani ya, to' e'plika'tl pepin —ta'pi to'ya.

6 Miriri ye'nen inkamoro Jesus naiponti'san,
moropal soosi esa' pe tiwe'sanon pokonpe to'
emurukunti'pl, miriri yeseru konekakonpa
kai'ma. 7 Miriri pi' kure'ne teeseurimakon areti'ka
pe, Pedro e'mi'sa'ka'pi moropai ta'pliyas —
Uyonpayami', epu'nenan amiri'nikon mori pe
i' kai'ma Paapaya umenka'pi akore'tapai'nikon
pena pu'kuru pra, sirirl timaimu ekareme'to'peuya
kai'ma Judeuyami' pepin pi', miriri Jesus yekare
eta tluya'nikon yai innape iku'to'pe to'ya. & A'ki,
Paapaya tami'nawironkon yewan epu'nenya
Mori Yekaton Wannil yarima'’pl to' esa' pe
aako'manto'pe uuri'nikon pia yarima'pi tiuya
waranti. Miriri wenai epu'ti pi' uuri'nikon man

innape to' e'piika'tisa' man. 9 Maasa pra imakui'pi
to' nikupi'pl mo'ka'pi Paapaya innape tikupi to'ya
wenai. Miriri waranti niri uuri'nikonya innape
ikupl yai unkupi'pikon imakui'pi mo'ka'pliya.
Miriri ye'nen Paapaya uuri'nikon era'ma se'
kaisari, e'sentai pra. 10 Tiise i' wani' awani ye'nen
taaya'nikon tiaronkon pi', “Moisésya taasa' yawiri
e'pai awanikon,” miriri yawirl pra e'ni tanne,
mirlri yawirl pra utamokon nuri'tiyami' e'sa’
tanne. Tiise I' wani' awani ye'nen tiaronkonya
miriri amli'ne yari yu'se awanikon yari yentainon.
Mirirl waranti taaya'nikon wenai Paapa ekore'ma
yu'se ka'rl awanikon api'nikon. 11 Miriri ye'ka pe
pra neken. Maasa pra e'piika'tinsa' epu'ti ti'noko'pi
pe Jesusya uuri'nikon ku'sa' wenai. Miriri mori pe
Paapa e'to’ wenai niri inkamoro Judeuyami' pepin
e'plika'tisa' man —ta'pi Pedroya.

12 Tiise miriri tipo Pedro eseurima eta tiuya'nikon
tipo moo to' wani'pl, ini'ri Paulo moropai Barn-
abé eseurima etakonpa. Inkamoroya 1' kai'ma
ikupi eserikan pepin kupi'pi moropai kure'nan es-
enumenkanto' kupi'pl Paapaya to' wenai. Mirirl
ekaremeki'pl to'ya. Judeuyami' pepin piika'tisa'
Paapaya ekaremeki'pi to'ya. 13 Paulo Barnabé
eseurima atareti'kape, Tiago e'mi'sa'ka'pl. Moropai
ta'piiya: —Uyonpayami', maasa eseurima etati —
ta'pliya. 14 —Amenri Simdo eseurima atareti'ka
eta'nikon man. Paapaya tiaronkon menkasa' timirl
ton pe Judeuyami' pepin kore'tapai tipemonkono
pe to' e'to'pe kai'ma. Miriri ye'nen epu'ti'nikon
Judeuyami' pepin sanmamanen pe Paapa wani.
15 Pena siriri pi' Paapa maimu ekareme'nenan

profetayami' nuri'ti eseurima'pl. Imenuka'pito'ya
see waranti: 16 Paapaya ta'pi:

“Maasa uuipi kupi sirirl Judeuyami',

Davi payani'san piika'tli.

I' pe pra ri inkamoro wani,

tiise mori pe to' konekauya kupi sirir],

pena to' e'sa’ waranti.

.Maasa pra inkamoro esa' ton

tiriuya kupi siriri to' yonpa ke ri,

inkamoro ko'manto'pe mori pe.,

17 Miriri unkupi'pi era'ma tiuya'nikon wenai
uyuwa Judeuyami' pepinya.

Inkamoro wani unmenka'san pe

uuri ton pe to' e'to'pe.” Am9.11,12
Siriri pi' Paapa eseurima'pi ikonekatipon. 18 '
kai'ma ikupi tluya ekaremeki'piiya pena timaimu
ekareme'nenan wenai —ta'pi Tiagoya.

19 —Miriri ye'nen uuri esenumenkato' wani
uuri'nikonya taa e'pai pra awani Moisés maimuya
taasa' yawirl to' ko'mannito'pe. Miriri waranti
awani ya, same awani Judeuyami' pepin pia,
innape Jesus ku'nenan pia. 20 Uuri esenumenka
kaareta anmenukapai awani siriri to' pia. Taato'
to' pi', to' yeseru penaro' rumakato'pe to'ya, mia'
ke ikonekasa' pia, to' napuri ton pe to' nitirl'pi
sararu yani to'yva namai. Moropai taapal awani
nirl to' pi', se' tapairi wiri'sanyami' yarakkiri to'
waninamai, moropai wiri'sanyami' wani namai se'
tapairi warayo'kon yarakkirl. Taapai awani niri
i'miye'pi waiki'sa' yani to'ya namai min epa'kasa’
pra tiise. Ini'ri imini yarakkiri yani to'ya namai.
21 Maasa pra mirirl waranti to' wani ya, inkamoro

yewanmiri to' yeseru yairi pra to' wani ye'nen.
Maasa pra miriri yekare epu'ti Judeuyami'ya
pena pata pai Moisés maimuya taasa' eta pi' to'
ko'manpiti sdbado kaisari to' epere'to’ yewi'kon ta.
Miriri ye'nen miriri teserukon rumakato'pe to'ya
—ta'pi Tiagoya.

Judeuyami' Pepin Pia Kaareta Yarima To'ya

22 Tiago eseurimasa' tipo, Jesus naiponti'sanya
moropai soosi esanonya, tami'nawiron innape
Jesus ku'nenan pokonpe si'ma Antioquia pona
kaareta yaritonkon warayo'’kon menka'pi, Paulo
moropai Barnabé pokonpe attitonkon. Judas itese’
waikatoi Barsabdas, moropai Silas asaki'ne neken
to'menka'pito'ya. Insamoro epu'ti'plinnape Jesus
ku'nenanya yairi to' yeseru wani. 23 Inkamoro
yaipontl'pi to'ya miriri kaareta yaato'’pe to'ya
kai'ma. Ta'pito'ya:

Anna Jesus naiponti'san moropai so00si
esanonya taa anna wani ayonpakon pe innape
Jesus kupi'nikon wenai. Miriri ye'nen anna
maimu man amiri'nikon Judeuyami' pepin
Antioquia ponkon moropai Siria ponkon
moropai Cilicia ponkon pia.

24 Akore'ta'nikon anna yonpayami' witisa'
yai Kkureme ayewankono'ma'pikon to'ya
epu'ti pi' anna man. Inkamoroya i' kai'ma
ayenupasa'’kon ya anna maimu pe pra awani
miriri. 25 Mirirl ye'nen annaya tami'nawirl
si'ma teesetai insamoro warayo'kon yarima
sirirl aapia'nikon, uyonpayami'. To' witl
siriri  uwakirikon pu'kuru uyonpayami'
Paulo, Barnabé pokonpe. 26 Insamoro Paulo

Barnabéya itekare ekaremeki pi' to' ko'mami'pi.
Mirirl wenai to' anwipai tiaronkon wani'pl
Uyepotorikon Jesus Cristo yekare ekaremeki
to'yva wenai. 27 Mirirl ye'nen Judas moropai
Silas yarima annaya sirirli amiri'nikon p1a
ayarakkiri'nikon to' eseurimato'pe mori pe sirirl
kaareta anna nimenuka'pl pi'. Inkamoroya
ekaremeki mori pe api'nikon. 28 Siriri yekare
koneka'pi Mori Yekaton Wanniya moropai
annaya. Ini'rl Moisés maimuya taasa' yawirl
awanikon e'pai pra awani. Maasa pra miriri
yawirl awanikon ya sa'me awani. Tiise
ankupikon ton ekaremeki annaya epu'tikonpa.
29 Miriri ye'nen mia' ke ikonekasa' to' napuri
ton pe pia to' nitiri'pi sararu yaniya'nikon
namai. Moropai i'mi ye'pi tiwaikki'se iwisa'
yaniya'nikon namai, imini yarakkirl. Moropai
imakui'pi kupi pi' eesenumenkakon namai,
se' tapairi wiri'sanyaml' yarakkiri awanikon
namai. Moropai wiri'sanyami' wani namai se'
tapairl warayo'kon yarakkiri. Miriri waranti
ikupiya'nikon ya, mori pe awanikon.
Miriri waranti kaareta menuka'pi to'ya.

30 Miriri tipo inkamoro Paulo Barnabé moropai
Judas Silas ese'ma'ti'pl Antioquia pona. Miriri
kaareta yarl'pi to'ya. Miari teerepansa'kon
pe innape Jesus kunenan muurukunti'pi
to'ya moropai miriri kaareta rumaka'pl to'ya
to' pia. 31 Moropai miriri kaareta erenkasa'
tiuya'nikon tipo taatausinpai to’ wani'p. I' taasa'
kaaretaya epu'tl'pi to'ya miriri yai. Miriri ye'nen
kure'ne to' atausinpa'pi. 32 Miriril tipo Paapa

maimu ekaremenenan Judas, Silas eseurima'pl.
Inkamoroya to' meruntitannipi'pi ini' panpi'.
Miriri ye'nen taatausinpai to' wani'pl. 33 Miriri
tipo to' ko'mami'pi marari wei kaisari moropai
to' enna'po'pi Jerusalém pona taiponti'tiponkon
pia. Mirirl ye'nen to' esekaremeki'pl. Moropai
inkamoroya ta'pl: —Inna, mori pe atiti —ta'pi
to'ya to' pi'. 34 Tiise teesekaremeki tipo e'nimipai
Silas wani'pi. Mirirl ye'nen awe'nimi'pi.

35 Moropai Paulo Barnabé enimi'pi nirl Antio-
quia po. Innape Jesus ku'nenan yenupa'pi to'ya.
Moropai tiaronkonya nirl to' yenupa'pi Paapa
maimu pi'.

Paulo Moropai Barnabé Epantaka

36 Mirirl tipo Pauloya ta'pi Barnabé pi: —
Enna'ponpai awani siriri uyonpakon innape Jesus
kupitipono'san yekare etapi'se cidadekon poro —
ta'piiya. —Manni' o'non poro uuri'nikonya itekare
ekaremeki ne'tikini miriri poro witinpai awani
sirirl —ta'piiya. —Morl pe to' ko'mami yekare
etai —ta'pliya. 37 Mirirl yai Barnabéya ta'pi:
—]Jodo Marcos yaapai man —ta'pliya. 38 Tiise
Pauloya yuuku'pi: —Kaane, atti e'pai pra man.
Maasa pra pena uupiapainikon Panfilia pata poi
awenna'po'pl. Tami'nawirl uuri'nikon asato' poro
aasa'sa’ pra wani'pi —ta'pliya. Tilse, —Kaane —
ta'pi Barnabéya. —Atti e'pai man. Tiise yuukuiya
pra Paulo wani'pi. 39 Miriri pi' to' eseurima'pi
mirirli wenai. Mirirl tipo to' epantaka'pl Paulo
Barnabé yarakkiri. Miriri ye'nen Barnabéya Jodo
Marcos yari'pi tarakkiri. To' asara'tl'pi apo'yen
ya' tuutikonpa Chipre wono pona. 40 Tiise Pauloya

Silas menka'pi tarakkiri attito'pe kai'ma. Moropai
inkamoro pona to' epirema'pi. Ta'pl to'ya: —
Paapa, mori amiri. Mirirl mori pe awe'to’ wenai
insanan piika'tiki mori pe to' witito'pe —ta'pi to'ya.
Miriri tipo to' ese'ma'ti'pi. 41 Miriri yai Paulo Silas
witi'pi to'sari Siria pata poro moropai Celicia pata
poro. Inkamoroya mirirl waranti innape Jesus
ku'nenan yausinpa'pl miriri yai tuutisa'kon yai,
taatausinpai to' ko'manto'pe kai'ma.

16

Timoteo Witi Paulo, Silas Yarakkiri

1 Moropai Paulo witi'pi Derbe cidaderi pona
moropai Listra cidaderi pona. Miari Listra
po Timoteo ko'manpiti'pi.  Paapa yapurinen
pe awani'pi. Miikiri yan wani'pi Judeupa' pe
moropai innape Jesus ku'nen pe. Tiise iyun
wani'pl Judeu pe pra tiise grego pe. 2 Mori pe
Timoteo ko'manpiti'pi, tami'nawironkon innape
Jesus ku'nenanya epu'ti'pi Listra ponkon moropai
IcOnio ponkonya. —Morl pe Timoéteo yeseru
man —taapiti'pl to'ya. 3 Timédteo anapai Paulo
wani'pl tarakkiri'nikon. Tiise imere pi'pl potti
ya'tlsai'ya pra iyun wani'pl. Maasa pra Judeu pe
pra awani'pi. Mirirl epu'ti'pl tami'nawironkonya
Judeuyami' yeseru yawirl pra awani ye'nen
to" kore'ta aasari eserike pra awani'pi., Miriri
ye'nen imere pi'pl potti ya'ti me'po'pl Pauloya
tarakkiri'nikon attito'pe. 4 Moropai Paulo, Silas
witl'pl Timoteo yarakkirl, To' witl'pi. Tu'ke
cidadekon poro to' witi'pi. Kaareta pinunpa'pi
to'yva. Miriri kaareta wani'pl Jerusalém ponkon

eseurimato'. Miriri kaareta pona Jesus naiponti'san
nekaremeki'pl moropai innape Jesus kunenan
esanon nekaremeki'pi. Mirirl pinunpa'pi Paulo
pokonya. —Miriri kaaretaya taasa' yawiri
ko'mannipai'nikon —taapiti'pi to'ya. > Miriri
warantl merunti ke innape Jesus ku'nenan ena'pi.
Ini' panpi' epu'tl'pl to'ya moropai ini' panpi'
innape ikupi'pi to'ya. Moropai tu'ke panpi' to'
epami'pl wei kaisarl.

Paulo We'ne'pitt Macedoénia Pon Warayo'
Yarakkiri

6 Moropai Paulo pokon witl'pl.  Miriri yai
Mori Yekaton Wanniya ta'pl to' pl: —Katiti
Asia pata pona Paapa maimu ekareme'se —
ta'piiya. Mirirl ye'nen to' witi'pi Frigio-Galacia
pata poro. 7 Moropai to' erepami'pi Misia pata
pona. Mirirl yai Bitinia pata pona itlipai to' wani'pi
teuren. Tiise ini'ri Mori Yekaton Wanniya to'
witi tirl pra awani'pi. 8 Miriri ye'nen Misia pata
yuwa'ka'pi to'ya moropai to'sari to' witi'pi Trbade
pona. 9 Mirirl ewarono' ya' Paulo wene'piti
warantl wani'pi. Mirirl tilwe'ne'pl'to' ya' warayo'
era'ma'pliya, MacedOnia poinon. Miikiri warayo'ya
Paulo yekanunka'pi. Taapiti'piliya: —Asi'ki
Macedonia pona, anna plika'tli asi'ki —kai'ma
taapiti'pliya, miikiri warayo'ya. Mirirl waranti
Paulo we'ne'piti'pi. 19 Moropai Paulo wene'piti
tipo anna ekoneka'pi Maceddnia pona anna
witito'pe. Maasa pra anna witi yu'se Paapa wani
epu'ti'pl annaya, itekare ekareme'se to' pi'.

Lidia, Filipos Ponya Innape Jesus Kupi

11 Miriri ye'nen anna asara'ti'pl apo'yen
ya' Trbade poi. Miari pai anna witl'pl to'sari
Samotracia wono pona. Moropai tiaron wei yai
anna witi'pl anna erepami'pi Nedpolis peyakil
pona. 12 Miari pai anna witi'pl Filipos pona.
Miriri Filipos cidaderi wani'pl ipikku pe tiwe'sen
Macedonia pata pon. Romanoyami' ko'manto'pe
awani'pi. Moro anna ko'mami'pl marari.

13 Moropai sdbado yai anna epa'ka'pi cidade
yapai iren ena pona. Moro Judeuyami' epiremato'
pata wani kai'ma anna esenumenka'pi. Miriri
ye'nen anna witi'pi. Moropai moro anna ereuta'pi
moropai anna eseurima'pl wiri'sanyami' itl'san
epiremai yarakkiri. 14 Miriri ya wiri' wani'pl
itese' Lidia, Tiatira cidaderi pon. Miikiri wani'pi
teesenyaka'masen suuyu kamisa morikon ke
tiwe'repa pil'. Miikirl wani'pi Paapa yapurinen
pe. Miririya anna eseurima eta'pliya. Moropai
Paapaya eesenumenkato' ton tiri'pi 1' taasa'
Pauloya ku'to'peiya innape. 15 Miriri tipo miikiri
moropai itewi' tawonkon esenpatakona'pl. Miriri
tipo ta'pliya anna pi: —Innape Uyepotorikon
kunen pe wani taripai, epu'tiya'nikon ya, maai'tli
uyewi' ta iko'manse —ta'pliya anna pl'. Miriri
ye'nen imaimu wenai anna witi'pi itewi' ta.

Atarakkannito' Yewi' Ta Paulo Silas Yari To'ya
16 Miriri tipo tiwin wei yai epiremanto' pata pona
anna witi tanne, ikaraiwari poitiripa'ya anna
epori'pi. Miikirl wani'pl o'ma’ yarakKkiri tiwe'sen pe.
Miikiri eseurimapiti'pi pemonkonyami' yarakkiri
maasa awe'kupiton pi' to' yarakkiri. Mirirl wenai
miikiri karaiwaritononya tu'ke tiniru yapi'piti'pi.

17 Miikirlya anna wenaimepiti'pl tiwentaimepi'se.
Taapiti'piiya: —Insanan warayo'kon wani Paapa
ipikku poitiritonon pe.  Api'nikon e'plika'tinto'
yekare ekareme'nenan insamoro —Kai'ma
taapiti'piiya. 18 Tu'ke wei kaisarl aako'manpiti'pi
mirirl taa pi'. Mirirl pi' Paulo eseta'ka tu'ka'pi.
Moropai teera'tii ta'pliya o'ma’ pi': —Tauya api',
Jesus Cristo maimu pe epa'kaki miikiri yapai —
ta'pliya. Miriri taiya pe ri o'ma’' epa'ka'pi tiwinari.

19 Moropai miikiri karaiwaritononya epu'ti'pl.
Ini'rl tiniru yapisi to'ya pepin maasa pra ini'ri
awe'kupiton pi' miikiri aurino'pl eseurima eserike
pra awani'pl o'ma’ epa'’kasa’ ye'nen. Miriri ye'nen
Paulo, Silas yapisi'pi to'ya. Yari'pl to'ya miriri
cidade esanon pia, ipikkukon pia. 20 Moropai to'
enepi tiuya'nikon pe, ta'pi to'ya ipikkukon pi":
Judeuyami' insamoro, imakui'pi kupi to'ya tari
upatakon po. 21 To' yeseru uyeserukon waranti
pra man. To' yeseru yawirl uuri'nikon ko'mami
eserike pra man, Romanoyami' uuri'nikon miito'pe
—ta'pito'ya tesa'kon pi'.

22 Miriri pi' tami'nawironkon pemonkonyami' en-
taimepiti'pi Paulo moropai Silas winikii. Mo-
ropai to' esanonya to' pon mo'ka'’pl to' po'piti
me'pokonpa. Moropai to' po'piti me'po'pi to'ya
yei ke. 23 Marari pra to' po'pitl tiuya'nikon tipo
to' yarakkamo'pi to'ya atarakkannito' yewi' ta.
Moropai ta'pi to'ya atarakkannito' ko'manni'nen
pi": —Insanan warayo'kon ko'manni'ki mori pe to'
epa'’ka namai—ta'pito'ya ipi'. 24 Miriri eta tiuya pe
atarakkannito' ko'manni'nenya Paulo, Silas yari'pl
quarto ta, itu'nakan ta moropaito' puu yeka'ma'pi

to'ya yei amii'ne yai. Mirirl waranti ikupi'pliya to'
epa'’ka namai maasa pra itesa'ya ta'pl —Mori pe
to' ko'manni'ki —kai'ma miito'pe.

25 Miririya anoinna yairi Paulo, Silas epirema'pi
moropai to' eserenka'pi, Paapa yapurl'pi
to'yva tiaronkon tarakkironkonya eta tanne.
26 Miriri yai tiwinarl pata e'tititikka'pi kure'ne.
Moropai atarakkannito' yewi' e'tititikka'pi
mana'takon esettapuruka'pi tami'nawirl. Moropai
tami'nawironkon yewa'tito'kon atarakkanmoka'pi.
27 Miriri yai to' ko'manni'nen paka'pi. Moropai
mana'takon esettapurukasa' era'ma tiuya yai
eranne' pe eena'’pl. Tami'nawironkon ama'ye'kon
epen pi' man kai'ma eesenumenka'pi. Mirirl
yenen tikasuparai mo'ka'piiya tiwe'wipa kai'ma.
28 Tiise Paulo entaime'pl aronne: —Aawarirl
ke'wii tami'nawiri anna man tarl —ta'pliya.

29 Miriri eta tiuya pe ta'piiya ipoitiri pi': —Uweiyu
ton era'mata —ta'pliya. Moropai eeka'tumi'pi
Paulo, Silas pia. Tiwe'titi'ka pe awe'sekunka'pi
to' pia eranne' pe tiwani ye'nen. 30 Moropai to'
yari'pliya atarakkannito' yewi' tapai. Moropai
ta'pliya to' pi: —Uyonpayami', i' ku'to'peuya
e'piika'tito'pe —ta'piiya.

31 Moropai yuuku'pi Paulo, Silasya: —Jesus
ku'ki innape —ta'pl to'ya ipi'. —Innape ikuplya
ya, aplika'ti Paapaya, amiri moropai ayonpayami'
—ta'pl to'ya. 32 Moropai Uyepotorikon maimu
pi' miikiri yeurima'pl to'ya tiaronkon itewd'
tawonkon pokonpe. 33 Moropai miriri yai
Paulo, Silas ye'netikon rona'pliya.  Miriri tipo
miikiri esenpatakona'pi tonpayami' yarakKkiri.

34 Teesenpatakonasa' tipo Paulo, Silas yari'piiya
tewl' ta. Miari to' ya're' ton yenpo'pliya. Moropai
kure'ne aatausinpasa’ wani'pi miikirl moropai
tonpayami' innape Paapa ku'sa’ tiuya'nikon ye'nen.

35 Eerenma'sa’ pe surarayami' yarima'pl
cidade ponkon esanonya atarakkannito' yewti' ta.
Teerepansa'kon pe ta'pi to'ya: —Inkamoro Paulo,
Silas yenpa'kaki to' witito'pe —ta'pi surarayami'ya.
36 Miriri ye'nen atarakkannito' ko'manni'nenya to'
maimu ekaremeki'pl Paulo, Silas pi'. Ta'pliya: —
Surarayami' yarimasa' cidade ponkon esanonya
man tari amiri'nikon rumakato'peuya —ta'piiya.
—Miriri ye'nen attikon eserike awani tiilwanmira
—ta'pliya.

37 Tiise ta'pl Pauloya: —Kaane, anna witi pepin.
Anna po'piti'pi to'ya tami'nawironkonya era'ma
tanne, anna Romanoyami' tiise. Moropai ama'
pe anna anarimapai to' wani taripai, tiaronkonya
epu'ti namai. Tiise tiwi to' naiipii anna ru-
makato'pe to'ya tilwariri'nikon —ta'pi Pauloya.

38 Moropai 1I' taasa’ Pauloya ekaremeki'pi
surarayami'ya tesa'’kon pi'. Moropai Paulo, Silas
wani Romanoyami' pe eta tiuya'nikon pe to' esa'
ena'pi eranne' pe. 39 Miriri ye'nen to' witl'pi Paulo,
Silas pia. Mori pe to' eseurima'pl to' yarakkiri:
—1I' wani' pra man, taripai —ta'pi to'ya. Moropai
atarakkannito' yewi' tapai Paulo, Silas yari'pl
to'ya. Moropai cidade yapai to' epa'kato'pe
yeka'nunka'pi to'ya. 40 Atarakkannito' yewd'
tapai teepa'’kakon ya to' witi'pi Lidia yewl' ta.
Miari innape Jesus ku'nmenan era'ma'pl to'ya.

Moropai to' meruntitannipi'pi to'ya. Miriri tipo to'
ese'ma'ti'pl mirirl Filipos cidaderi poi.

17

Tessalonica Cidaderi Pona Paulo, Silas Witi

1 Inkamoro witi'pi Anfipolis cidaderi poro
moropai Apoldnia cidaderi poro. Moropai to'
erepami'pl TessalOonica cidaderl pona. Miarl
Judeuyami' epere'to’ yewi'kon ta to' witi'pl
teserukon ta. 2 Seuriwine sdbado kaisari to'
witlpiti'pi. Miriri ya Paapa maimu e'menukasa’ pi'
pemonkonyami' yeurima'pl to'ya miari, teserukon
yawirl. 3 Pauloya ekareme'piti'pi 1' kai'ma
plika'titon Paapa nimenka'pi e'taruma'tipai awani'pi
ekaremeki'pliya. Mirirl tipo aasa'mantasa’ tipo,
Paapaya i'mi'sa'ka ekaremeki'pliya niri. Miikiri
Jesus yekare pi' eeseurima'pi: —Miikirl Jesus
piika'titon Paapa narima'pi tauya sirirl api'nikon
—ta'piiya. 4 Miriri yai Paulo, Silas teurimakon
yai, innape ikupi'pi arinikon pemonkonyami'ya.
Tiaronkon Judeuyami'ya moropai Paapa
yapurinenan gregoyami'ya moropai arinikon
Wiri'sanyami' ipikkupa' pe tiwe'sanonya niri ikupi'pi
innape.

> Tiise innape iku'nenan pepin Judeuyami'
inkamoro kinmuwa'pi to' winikii. Inkamoroya
pemonkonyami' se' tapaironkon ri eseporo ri
tiwe'sanon warayo'kon yanno'pi. I' ri see imakui'pi
ku'to'pe to'ya Paulo winikii. Inkamoroya marari
pra pemonkonyami' ekore'ma emapu'ti'pi Paulo,
Silas winikii. Miriri yai to' ekatumi'pi Paulo, Silas
yuwai Jasom yewi' ta. Miriri yai tI' yenunpiti'pi

to'ya marari pra Jasom yewi' pona inna'ta
ya'morikka'pi to'ya, tiise Paulo epori to'ya pin.
6 Miriri ye'nen epori tiuya'nikon waranti pra
Jason woroka'pi to'ya. Yari'pl to'ya ipikku pe
tiwe'sen rawirl, pemonkonyami' rawiri. Moropai
tiaronkon innape Jesus ku'nenan pokonpe to'
yari'pl to'ya. Ta'pi to'ya: —Insamoro warayo'kon
imakui'pi kupi pi' to' wani siriri cidade po.
Ikupi'pi to'ya sinporo taripai to' erepansa’ tariwaya
imakui'pi ku'se —kai'ma to' eseurima'pi. 7 —
Inkamoro wani'pi Jasom yewd' ta tiise 1' kai'ma
yairl ipikkukon yeseru yawirl ikupi to'ya pepin.
Yairi pra to' ko'mami —ta'pl to'ya. —Tiaron
uyesa'’kon moro man taa pi' to' ko'mami, itese'
Jesus —taa to'yva. 8 Miriri eta tiuya'nikon ya
arinikon pemonkonyami' moropai to' esanon
wani'pl ini' panpi' iri pe to' winikii.  Mirirl ye'nen
ipikkukonya ta'’pl Jason moropai tiaronkon pfi/,
tiniru ye'mato'pe to'ya kai'ma. Miriri tipo to'
rumaka'pi to'ya.

Beréia Cidaderi Pona Paulo, Silas Witl

10 Mirirl tipo eewaronpansa' pe tiaronkon
innape Jesus kumnenanya Paulo, Silas yari'pi
Beréia cidaderi pona. Miari eerepansa’kon
yai to' witi'pi Judeuyami' epere'to’ yewi'kon ta.
11 Miari pemonkonyami' wani'pi mori pe panpfi'
Paapa maimu anetapai to' wani'pl TessalOnica
ponkon waranti pra. Paapa maimu eta'pi
to'ya tiwakirikon pe. Mirirl ye'nen wei kaisari
to' esenupa'piti'pl Paapa maimu e'menukasa’
pi', anepu'pai tiwanikon ye'nen. Innape Paulo
nekaremeki'plwanianepu'paito’ wani'pi kure'ne.



Atos 17:12 XCix Atos 17:18

12 Miriri waranti tu'’kankon Judeuyami'ya innape
Jesus kupi'pi. Moropai tu'ke gregoyami' moropai
Wiri'sanyami' gregayami' ipikkupa'konya innape
ikupl'pl niri.

13 Mirirl yai Beréia po Paulo, Silasya Paapa
maimu ekaremeki eta’pl Tessalonica ponkon
Judeuyami'ya. Mirirl ye'nen to' witi'pi miari ya to'
yekare pi'. Inkamoroya pemonkonyami' pi' ta'pi
imakui'piku'to'pe to'ya to' winikii. 14 Miriri yekare
eta tiuya'nikon yai, innape Jesus ku'nenanya Paulo
yari'pl tuna ena pona apo'yen ya' aasara'to'pe
tiise Silas moropai Timoteo enimi'pl Beréia po.
15Inkamoro innape Jesus ku'nenan mori pe Paulo
yarakKiri tiwe'sanonya yari'pi Atenas pona. Miriri
tipo inkamoro Paulo pokonpe iti'san enna'po'pi
Beréia pona. Inkamoroya Paulo maimu yari'pi
Silas moropai Timoteo pia to' yannoto'. Ka'ne' pe
to' witito'pe tepose Atenas pona ta'pi Pauloya.

Atenas Cidaderi Po Itekare Ekaremeki To'ya

16 Silas, Timoteo pokon eerepami nimiki pf'
Paulo ko'mami'pi Atenas po sima. Mirirl yai
to' napurikon mia' ke ikonekasa' era'ma'pi
Pauloya miari. Mirirl pi' eesewankono'ma'pi
kure'ne Paapa yapuri to'yva pra awani ye'nen.
17 Miriri ye'nen Judeuyami' epere'to’ yewi' ta
eeseurima'pl Judeuyami' moropai Judeuyami'
pepin yarakkiri, Paapa yapurinenan. Moropai wei
kaisari eeseurimapiti'pi tami'nawironkon epere'to’
cidade arakkita tiwe'sen to' pata'se'. Miari arinikon
erepami. Miriri yenen Paulo eseurimapiti'pl
to' pokonpe moril pe. Ekareme'piti'piiya
itekare. 18 Mirirl yai yenupatonkon wani'pi

tiaronkon pemonkonyami', inkamoro wani'pi
Epicureuyami' moropai Estoicoyami'. Inkamoro
eseurima'pi Paulo yarakkiri niri. Miriri Paulo
eseurima'pl epu'ti to'ya pin. Mirirl ye'nen to'
esekaranmapo'pl.  Ta'pi to'ya: —I' see taa
yu'se miseri wani sirirl, epu'tl pra tiise? —ta'pi
to'yva. —Pakko pe ka'ri awani —ta'pi to'ya ipi".
Tiaronkonya yuuku'pi. Ta'pi to'ya: —Paapa ani'
nepu'tl pepin pi' eeseurima miriri —ta'pl to'ya.
Maasa pra Paulo eseurima'pi Jesus piika'titon pi'.
Jesus wani piika'titon pe ekaremeki'pliya. Moropai
miriri tipo Paapaya i'mi'sa'ka'pl pi' eeseurima'pi.
19 Miriri ye'nen Paulo yari'pi to'ya tiaron ipikkukon
eperepi pata'se’ ya'. Miriri wani'pi AreoOpago
ta. Moropai ta'pi to'ya Paulo pi: —Anepu'pai
anna man miriri anekaremeki'pl kai'ma amenan
esenupanto’ ekaremeki manni' —ta'pl to'ya.
20 —Miriri amirl eseurima manni' wani mirirl
epu'ti annaya pra man. I' pl' eeseurima? —ta'pl
to'ya. —Mirirli ye'nen anetapai anna man —
ta'pi to'ya. 21 Miriri waranti ta'pi to'ya maasa
pra tami'nawironkon wani'pli amenan yekare
anetapaino pe. Inkamoro wani'pi Atenas ponkon
moropai tiaronkon pata poinokon, moropai
miari titko'mansenon pe. Inkamoroya i' ri yekare
ekareme'piti'pi tiwakirikon pe.

22 Miriri yai Paulo e'mi'sa'ka'pi miriri to' pata'se'
ArelOpago ta tami'nawironkon pemonkonyami'
rawiri. Ta'pliya: —Warayo'kon, Atenas po
titko'mansenon, ayera'makon pi' wai wei kaisari
tami'nawiri awanikon mia" ke ikonekasa'
yapurinenan pe, yapuriya'nikon eepiremakon yai.
23 Maasa pra cidade poro uuipi yai, eepere'to'’kon

yewi' pata'se’kon kaisari erama pi' wai tiwin
ayekinkon wiisa'ya'nikon yai, po'ti'ya'nikon yaponse'
pi'. Miriri pi' awe'menukasa’ era'ma pi' wai —ta'pi
Pauloya. —PAAPA ANI' NEPU'TI PEPIN taato'.
Inna, seru’ pepin ani' nepu'tikon pepin pi' yapuri
pi' ko'manni pi' naatli, epu'tii'ma pra. Miriri ye'nen
miikiri ekaremekiuya manni' epu'tiya'nikon yu'se
wai —ta'piiya.

24 —Miikirl Paapa wani pata koneka'tipon pe
moropai tami'nawirl siriri pata po tiiko'mansen
koneka'tipon. Miikirl wani uyepotorikon pe ka'
ko'manni'nen pe, pata ko'manni'nen pe. Miikiri
Paapa ko'mami pepin warayo'kon nikoneka'pi witti
ta. 25 Mirirl ye'nen miikirl Paapa wani pepin 1'
koneka yu'se timirl ton pe. Maasa pra miikiri
Paapaya uuri'nikon ko'manto’ ton tiri. Miikiri Paa-
paya uyettapusinkon ton tiri. Tami'nawiron tirliya
uupia'nikon. 26 E'mai'non warayo' koneka'pliya
miikiri ko'manto'pe sirirl pata po. Miikirl we-
naitami'nawironkon pemonkonyami' ko'manto'pe.
Maasa pra to' weiyu ku'ne'ti'pi Paapaya enen to'
ko'manto’ weiyu. Moropai to' pata ton ekare-
meki'pl Paapaya tiwin pi' to' ko'manto'pe tipatakon
ya. Tami'nawiri ikupi'pliya. 27 Miikirl Paapaya
ikupi'pi tiwa'to'pe kai'ma yuwa yai epoto'pe'nikon.
Maasa pra aminke pra miikirl wani uuri'nikon pi'
tiwin pi' e'nitanne. 28{' wani' awaniye'nen maasa
pra ipi' ko'manni ye'nen. Ipikinsa' ko'manni siriri.
Manni'kan ayonpakon epu'nenanya taa manni'
waranti. “Uuri'nikon wani inmukuyami' pe niri”
taa to'ya.

29 Inmuku pe e'nil ye'nen, 1' ton pe mia' ke

ikonekasa' anapurikon ton konekayanikon? Miriri
waranti eesenumenkakon e'pai pra man. Maasa
pra Paapa wani pepin miriri ouro prata moropai
ti' konekasa' waranti. 30 Pena Paapaya tiwil
anapurikon yapurikonpa ikupi'pi, epu'tiya'nikon
pra awanikon ye'nen. Maasa pra tepu'tiya'nikon
yu'se awanli taripai. Tiise siriri pata pai Paapaya
tami'nawironkon pemonkonyami'ya imakui'pi
tinkupi'pikon rumaka yu'se awani. 31 Maasa
pra wei ku'ne'tisai'ya 1I' pensa pemonkonyami'
imakui'pl rumaka'tiponkon pepin yenumi tiuya
weiyu ku'mne'ti'pliya. Miriri kupliya miikirl
tiwin warayo' tinmenka'pl wenai. Mirirl epu'ti
tami'nawironkonya maasa pra miikiri warayo'
sa'mantasa’ pimi'sa'’ka'pi Paapaya. Miriri ta'pl
Pauloya to' pi'.

32 Mirirl eta tiuya'nikon yai Jesus e'mi'sa'ka'pi
yekare tiaronkon siira'pi ipi'. Tiise tiaronkonya
ta'pl: —Mirirl ekaremekiya e'pai man ini' panpi'
maasa epu'to'pe annaya —ta'pi to'ya. 33 Miriri tipo
Paulo witi'pi miari pai. 34 Mirirl yai tiaronkon
warayo'konya innape Jesus kupi'pi. Inkamoro
kore'ta warayo' wani'pl Dionisio itese'. Areodpago
ponkon kore'ta tiwe'sen. Moropai wiri' niri itese'
Déamarisya innape ikupi'pl moropai tiaronkon.

18

Corintio Cidaderi Po Itekare Ekaremeki To'ya
1 Miriri tipo Paulo witi'pl Atenas cidaderi poi
Corintio cidaderi pona. 2 Miari Corintio cidaderi
po Judeu wani'pl itese' Aquila. Miikirl wani'pi
Ponto pata po esenpo'pi pe. Pena pu'kuru pra ri

erepami'pl pe to' awani'pi Italia poi tino'pi Priscila
yarakkiri. Inkamoro ii'sa’ wani'pl maasa pra
reiyami' esa’' pe tiwe'sen Claudioya tami'nawironkon
Judeuyami' yenpa'ka ye'nen. Epaka'pi pe
awani'pl Roma poi. 3 Miikiri era'mapi'se Paulo
witl'pl eesenyaka'mato’ ya'. Miriri yai Pauloya
era'ma’pi teesenyaka'mato’ kupiiya. Miriri ye'nen
miari iipia Paulo esenyakama'pl tappiikon ton
konekapiti p1' to' esenyaka'ma'pi. 4 Tiise sdbadokon
kaisari attipiti'pi Judeuyami' epere'to’ yewi'kon
ta Paapa maimu ekareme'piti'pliya merunti
ke. Maasa pra innape Jesus kupi Judeuyami'ya
moropai Gregoyami'ya yu'se Paulo wani'pi.

5 Moropai Silas, Timdteo pokon erepansa'
yal MacedOnia pata poi mirirl ye'nmen Paulo
esenyaka'ma pra eena'pl ini'ri. Tiise Paapa
maimu ekaremeki pil' neken eesenyaka'ma'pi
wei kaisarl. Taapiti'pliya: —Jesus wani Paapa
nimenka'pi pe uplika'tinenkon pe —taapiti'pliya.

6 Tiise miarironkon wani'pl itu'se pra. To'
ekore'ma'pi Paulo pi' itu'se pra tiwanikon
ye'nen. Mirirl ye'nen tipon pi' atapisi'pi

kutupan tu'ma'pliya, moropai ta'piiya to' pi: —
Aataka'masa'’kon ya aawariri'nikon awanikon
wenai. Innape ikupiya'nikon pra awanikon wenai
aataka'masa'kon. Tiise uwenai pra —ta'pliya to'
pi'. —Taripai itu'se pra awanikon ye'nen uuti siriri
Judeuyami' pepin pi' Paapa maimu ekareme'se
—ta'pliya.

7 Mirirl warantl to' nimi'piiya. Paulo witi'pi
Ticio yewi' ta. Miikiri ko'mami'pi miari. Ticio
wani'pl tiaron itese’ wani'pi Justo kai'ma

esatl to'ya. Miikirl wani'pi Judeu pe pra tiise
Paapa yapurinen pe awani'pi. Miikiri yewl' ta
aako'mami'pl. Miikiri yewi' wani'pl Judeuyami'
epere'to’ yewl' pia aminke pra tiwe'sen pe. 8 Miari
Crispo itese' wani'pi Judeuyami' epere'to’ yewt'
esa' pe tiwe'sen. Miikiriya innape Jesus kupi'pl
tami'nawirl tipemonkonoyami' pokonpe si'ma.
Moropai tu'’kankon Corintio cidaderi ponkonya
Paapa maimu eta'pi moropai innape ikupi'pi
to'ya. Mirirl wenai to' esenpatakona'pi.

9 Miriri tipo tiwinan ewarono' ya' Paulo
we'ne'pitl waranti Paapa eseurima eta'pliya. Ta'pi
Paapaya: —Eranne' pe pra e'ki. Tiise itekare
ekaremeki pi' ako'manki pemonkonyami' pft'
maasa pra tu'ke upemonkonoyami' man tari
sirirl cidaderi po —ta'pi Paapaya. 10—Maasa pra
uurl ko'mami aapia. Ani'ya I' ri imakui'pi kupi
eserike pra awani aapia wani tanne —ta'piiya. —
Eseurimaki teeseta'kai pra. 11 Mirirl ye'nen Paulo
ko'mami'pl tiwin kono' arakkita pairi kaisari
miari Paapa maimu ekaremeki pi' to' kore'ta.

12 Miriri yai pata esa' Claudioya Galio tirl'pl
pata esa’ pe awe'to'pe Grécia pata po. Miriri
yai Judeuyami' emurukunti'pi iipia. Inkamoroya
Paulo yapisi'pi. Miikiri yari'pi to'ya pata esa' Galio
pia. 13 Ta'pi to'ya ipi: —A'ki miseri warayo' man
pemonkonyami'ya Paapa yapurl yu'se tilse uye-
serukon yawiri pra —ta'pito'ya.

14 Miriri yai Paulo eseurima pia'ti tanne, Galioya
ta'pi Judeuyami' pi': —Siriri miseri warayo'ya 1'
kupi epu'tiuya pra wai. Pemonkon wiisai'ya pra
man tiise eeseurima neken wenai enesa'ya'nikon

uupia. 15 Miriri ye'ka pi' apiika'ti tluya'nikoni' tauya
eserike pra wai. Aawarirl'nikon ayeserukon ta
ikonekaya'nikon miriri —ta'piiya to' pi'. 16 Moropai
to' yenpa'ka'piiya. 17 Taripai miikirl Judeuyami'
epere'to’ yewi' esa' pe tiwe'sen miikirl SOstenes
yapisi'pl to'ya moropai i'po'piti'pi to'ya, miikiri
pata esa' Gdlio rawiri si'ma. Miikirl pl' —Aka
sane —taiya pra Gdlio wani'pi, era'mapiti'pliya
ipiika'tiiya pra.

Aquila Witi Efeso Cidaderi Pona Tino'pi Yarakkiri,

18 Miriri yai Paulo ko'mami'pi tu'ke wei kaisari
innape Jesus ku'nenan pokonpe Corintio cidaderi
po. Miriri tipo eesekaremeki'pi to' pi'. Moropai
aasara'ti'pi apo'yen ya' Siria pona tuutipa, Aquila
moropai Priscila pokonpe. Moropai apo'yen
ya' taasara'ti rawirl Cencréia po tiwani ye'ka pe
Paulo epirema'pi.  Eesekaremeki'pi Paapa es-
enyaka'mato' koneka tiuya ekaremeki'piiya. Ee-
turumaka'pi itenya'. Miriri ye'nen tipu'pai si'po
ya'tl'pliya, mirirl ekareme'to’ tiuya. 19 Moropai
to' asara'ti'pi apo'yen ya'. Moropai inkamoro
erepami'pl Efeso cidaderi pona. Moro Aquila
Priscila e'nimi'pi.  Mirirl yai Paulo ewomi'pi
Judeuyami' epere'to’ yewi'kon ta.  Miriri yai
Judeuyami' yarakkiri eeseurima'pl Paapa maimu
pi'. 20 Miriri ye'nen Paulo ko'manto'pe ta'pi to'ya
tikore'ta'nikon tu'ke wei kaisari. Tiise aako'mami
pra awani'pl. Inna taiya pra awani'pl. 21 Miikiriya
ta'pl tuuti pe: —Enna'po yu'se Paapa wani ya,
enna'po akore'ta'nikon —ta'piiya. Miriri tipo Paulo
asara'ti'pl apo'yen ya'. Atti'pi Efeso poi. 22 Miikiri
witl'pl Cesaréia pona. Miikirl ko'mami pin apo'yen

yapai teepa'ka pe ri atti'pl Jerusalém pona. Miari
Jerusalém po innape Jesus ku'nenan pi' eesekare-
meki'pl kane' pe pu'kuru moropai atti'pi Antio-
quia Siria pata pon pona.

23 Tiko'man pe pu'kuru pra titko'mami tipo miari,
attl'pl. Miikirl witl'pi Galacia pata poro moropai
Frigia pata poro. Miriri yai tuutl pe innape Jesus
kunenan meruntitannipi'pliya ini' panpi'.

Apoloya Itekare Ekaremeki

24 Ffeso po pra Paulo tiise tiaron pata poro
aasarl tanne Judeu erepami'pi Efeso cidaderi
pona itese' Apolo. Miikiri wani'pi Alexandria
cidaderi po esenpo'pi pe. Miikiri wani'pi mori pe
itekare ekareme'nen pe. Morl pe Paapa maimu
e'menukasa’ epu'nen pe awani'pi. Miikirl wani
mararl pra Paapa maimu yeseru pi' esenupa'pi
pe. 25 Miriri ye'nen eeseurimato' e'piti'pi mori pe
taatausinpai yenupaton pe Jesus Cristo yekare pi'.
Yairl awe'piti'pl. Tiise miikiri wani'pi Jodo Batista
nekaremeki'plitekare epu'nen pe neken awani'pi.
26 Miikiri eseurima pia'tl'pi Judeuyami' epere'to’
yewi'kon ta meruntl ke. Miikiri eseurima eta'pi
Aquila moropai Priscilaya. Miriri ye'nen yari'pi
to'ya tewi'kon ta. Ini' panpi' Paapa maimu pi'
yeurimakonpa kai'ma. I' kai'ma pemonkonyami'
piika'tl Paapaya pi' yeurimakonpa kai'ma yairi
panpi' epu'to'peiya.

27 Miriri tipo Apolo esenumenka yai tuuti pi'
Grécia pata pona. Inari ton kaareta menuka'pl
innape Jesus ku'menanya miarironkon innape
Jesus ku'nenan pia. Esati'pl to'ya to' pl' mori



Atos 18:28 cvii Atos 19:3

pe yapi'to'pe to'ya kai'ma tewi'kon ta. Miriri
kaareta ke to' eseurima'pi miriri waranti. Miari
teerepansa’ yai marari pra inkamoro innape
Jesus ku'menan piika'ti'piiya, manni'kan mori
pe tiwe'to' wenai Paapa nipiika'tl'san. 28 Miari
Judeuyami' eseurimapiti yai Apolo wani'pi
to' maimu yentai imaimu. Eeseurimapiti'pi
to' yentai, tami'nawironkon pemonkonyami'ya
erama tanne. Mirirl ye'nen I' taa Judeuyami'ya
eserike pra awani'pl maasa pra to' yentai imaimu
wani'pi. Eeseurimapiti'pi Paapa nimenka'pi wani
plika'titon pe ekareme'piti'piiya.  Jesus wani
Paapa nimenka'pi pe upiika'tinenkon pe taasa’'
imaimu e'menukasa'ya yawiri ekareme'pitl'pliya
Judeuyami' pi' miari.

19

Efeso Po Pauloya Itekare Ekaremeki

1 Corintio cidaderi po Apolo wani tanne Paulo
witi'pi a'mun poro. Miikirl erepami'pl Efeso
cidaderi pona. Miari innape Jesus ku'nenan
epori'piiya. Moropai inkamoro ekaranmapo'pl
Pauloya. 2 Ta'piiya to' pi': —Mori Yekaton Wanni
ena'pi ayesa'kon pe innape ikupiya'nikon yai? —
ta'pliya to' pi'.

Inkamoroya yuuku'pi: —Miikiri Mori Yekaton
Wanni moro awani epu'ti annaya pra man —ta'pi
to'yaipi".

3 Miriri pi' ta'pi Pauloya: —I' ye'ka kin itekare
pi' eesenupa'pikon? I' ye'ka itekare pi' inna
ta'plya'nikon? —ta'pliya. Yuuku'pi to'ya: —Jodo

Batista nekaremeki'pi, itekare pi' inna ta'pi an-
naya. Mirirl wenai anna esenpatakona'pi —ta'pi
to'yaipi'.

4 Pauloya ta'pi to' pi: —Jodoya itekare
ekareme'piti'pi manni'’kan  imakui'pi pe
tiwe'to'kon rumakanenanya irumakato'pe kai'ma.
Irumakasa' to'ya tipo to' esenpatakonato'pe
taapiti'pliya —ta'pi Pauloya. —Moropai Jodoya
nirl taapiti'pl Judeuyami' pi' innape ikupi to'ya
e'pai awani. “Manni' uye'ma'pi pi' tui'sen tauya
manni”, miikiri epu'ti to'yva yu'se awani'pi.
Miikiri Jodo ye'ma'pi pi' tui'sen wani Jesus pe —
ta'pliya. 5 Miriri taiya eta tiuya'nikon yai, inkamoro
esenpatakona'piinnape Uyepotorikon Jesus Cristo
kupi tiuya'nikon wenai. 6 Miriri tipo Pauloya tenya
tirl'pl to' pu'pai pona moropai eepirema'pi. Miriri
pe ri Mori Yekaton Wanni ena'pi to' esa' pe.
Miriri ye'nen inkamoroya tiaronkon maikon
kupi pia'ti'pl. Moropai inkamoroya Paapa maimu
ekaremeki pia'ti'pi. 7 Inkamoro wani'pi asaki'ne
pu' pona tiimo'tai yonpa warayo'kon.

8 Mirirl yai eseuriwi'ne kapoi kaisarl Paulo
witipitl'pl Judeuyami' epere'to’ yewl' ta. Miikiri
eseurimapiti'pi merunti ke pemonkonyami' pi'.
Eeseurimapiti'pi Paapa maimu pi' maasa pra
tami'nawironkon esa' pe Paapa wani epu'ti to'ya
yu'se tiwani ye'nen. 9 Tiise tiaronkonya innape
ikupil pra awani'pi. Mirirl ye'nen imakui'pi pe to'
eseurimapiti'pi Uyepotorikonya uyenupato'’kon
winikli, tami'nawironkon rawiri si'ma. Miriri
tipo Paulo epaka'pi moropai atti'pi innape
Jesus ku'menan pokonpe. Moropai miikiri
eseurimapiti'pi wei kaisari pemonkonyami'

yenupanen Tiranoya pemonkonyami' yenupato'
yewl' ta si'ma. 10 Miriri kupi'piiya asaki'ne kono'
kaisari mirirl Asia pata ponkon Judeuyami'
moropai Judeuyami' pepinya Paapa maimu eta
pikiri.

Ceva Munkiyami' Yekare

11 Moropai ikupi eserikan pepin kure'nan es-
enumenkanto' ku'piti'pl Paapaya Paulo winipai.
12 Moropai Paulo pu'pai ya'san kamisa yaapiti'pl
to'ya pri'yawonkon pepin pia. Mirirl tappli to'
esepi'tito'pe kai'ma. Mirirl tipo o'ma'kon yarakkirl
tiwe'sanon pia yari'pl to'ya niri. Inkamoro yapai
o'ma'’kon yenpa'ka'piiya. Miriri waranti Paapaya
Paulo yapuri'pi timeruntiri ke.

13-14 Miari awani'pi teepiremasanon esa' Judeu
itese' Ceva. Miikiri munkiyami' wani'pi asaki'ne
mia' pona tiimo'tai'nikon. = Inkamoro e'piti'pi
pia’sanyami pe. Inkamoroya pemonkonyami'
yapai o'ma’kon yenpa'ka Pauloya Jesus meruntiri
ke erama'pl. Moropai miriri waranti anku'pai
to' wani'pl. Inkamoro witi'pi pemonkonyami'
o'ma'’kon yarakkironkon kore'ta. Moropai ta'pl
to'ya miikiri o'ma’ pi': —Pauloya ta'pl waranti
taa annaya. Jesus ese' pi' epa'kati —ta'pi Ceva
munkiyami'ya. 15 Mirirl yai yuuku'pi tiwinan
o'ma'ya. Ta'pliya to' pi: —Jesus epu'nen uuri,
moropai Paulo epu'nen uuri. Tilse ani'kan
amirl'nikon? Amiri'nikon wani pepin Jesus
pemonkonoyami' pe —ta'pliya to' pi'. 16 Moropai
o'ma' yarakkironya Ceva munkiyami' pa'tipitl'pi.
Miikirl wani'pi merunti ke to' yentai. Moropai to'



Atos 19:17 cX Atos 19:22

epe'pl witti tapai. To' wani'pl ne'ne' pe pu'kuru
moropai to' pon karakapi'sai'ya wani'pi.

17 Miriri eta'pi tami'nawironkon Efeso ponkon
pemonkonyami'ya, Judeuyami'ya  moropai
Judeuyami' pepinya. To' wani'pl eranne' pe
kure'ne. Mirirl ye'nen ta'pl to'ya: —Mori
pe Uyepotorikon Jesus man. Tami'nawiron
yentainon pe awani —ta'pl tami'nawironkon
pemonkonyami'ya. 18 Moropai innape Jesus
kupitiponkon 1iipi ko'mannipi'pi Paulo pia.
Inkamoro erepami'pl tami'nawironkon rawiri.
Inkamoroya ta'pi: —Anna wani'pi pia'sanyami'
pe. Tiise miriri rumaka annaya sirirl —ta'pi to'ya.
19 Mirirl yai yawa'wikon moropai kaaretakon,
tarenkon yaponse' enepi'pi to'ya. Moropai miriri
arannipi'pi to'ya tami'nawironkonya era'ma tanne.
Epe'ke'kon pe pu'kuru kaaretakon taren yaponse'
wani'pl, 50.000 prata pun kaisari. 20 Miriri waranti
Paapa meruntiri erama'pi pemonkonyami'ya.
Arinikon enapiti'pl Jesus pemonkono pe. Innape
Jesus kupi'pl arinikonya.

To' Esiyu'piti Efeso Po

21 Miriri tipo Paulo esenumenka'pi tuuti pf'
Macedonia pata poro moropai Acaia pata poro
moropai Jerusalém pona. Moropai ta'piiya: —
Jerusalém poi itilpai wani Roma pona. 22 Miriri yai
Pauloya asaki'nankon warayo'kon tipiika'tinenan
yarima'pl Macedonia pata pona, Timdteo moropai
Erasto. Maasa pra ini' panpil' wei iko'manpai
Paulo wani'pi Asia pata po.

23 Miriri yai kureman esiyu'pi'nito’ wani'pi
Efeso cidaderi po Uyepotorikonya uyenupato'’kon
wenai. 24 Mirirl ya warayo' wani'pl Demétrio
itese'. Miikiri wani'pi teesenyaka'masen
pe inke'kon prata konekapiti pi'. Miriri
konekapiti'piiya tinapurikon wiri' itese’ Diana
soosirikon waranti tiise simonkokon pe mirikki
tiwe'repapa kai'ma.  Miriri ke awe'repapitl'pl.
Mirirl yepe'pi yapi'pitl'pliya marari pra. Moropai
yarakkiri teesenyaka'masanon ye'mapiti'piiya
mirirl yepe'pl ke. 25 Miikiriya inkamoro tipokon
pe teesenyaka'masanon yanno'pi. Moropai
tlaronkon prata pi' teesenyaka'masanon
yanno'pliya.  Ta'piiya to' pi: —Uyonpayami',
epunenan amirl'nikon uuri'nikonya kure'ne
esenyaka manni' p1 yepe p1 yapi'se. 26 Tiise
Siriri pata pai ini'ri yapisi eserike pra awani
epu'ti pi' wai —ta'pliya. —Taripai sirirl pata
pai eramayanikon sirirl. Moropai etaya'nikon
I' kai'ma miseri Paulo eseurima moropai ikupliya.
Taapitliya unapurikon Diana winikii, miikiri
warayo'kon nikoneka'pi wani pepin Paapa
pe. Paapa waranti awani pepin. Yairon pe
awanl pepin taapitiiya. ~ Mirirl taa tluya ke
pemonkonyami' ra'tisai'va man marari pra,
tarironkon moropai tami'nawirl yonpa Asia pata
poronkon. Miriri ye'nen ini'ri unapurikon yapuri
to'ya eserike pra eena pe man. ' pe pra ri
eena pe man —ta'pliya. 27 —Mirirl waranti
awani ya, uuri'nikon esenyaka'mato' piinama
pemonkonyami'ya pepin. Ini'ri yenna to'ya eserike
pra awani. Miriri era'ma pi' wai —ta'pliya. —

Miriri neken pepin tiise unapurikon Diana yapuri
pemonkonyami'ya pepin ini'ri I' pe pra ri eenasa’
ye'nen Paulo maimu wenai. Miriri waranti awani
ya, tami'nawironkon tarironkonya miikiri yapuri
pepinmoropaitiaron pataponkonya yapuri pepin.

28 Miriri eta tiluya'nikon yai arinikon ena'pi
teekore'mai marari pra. Inkamoro entaimepiti
pia'ti'pi. Ta'pi to'ya: —Ipikku pe Diana unapurikon
wanli tiaronkon yentainon kai'ma —ta'pi to'ya.
29 Miriri to' entaimepi'to' eta'pi tami'nawironkon
cidadeponkonya. Inkamoro arinikonya miikirl
Aristarco moropai Gaio, Paulo ponkon pe
asari'san MacedoOnia ponkon yapisi'pi moropai
to' woroka'pl to'ya, arinikon emurukuntito'
pata'se’ ya'. 30 Miriri yai arinikon yarakKkiri
eseurimapai Paulo wani'pi tilse innape Jesus
kunenanya irumaka pra awani'pi iwl to'ya
namai. 3! Tiaron ipikku pe tiwe'senya Paulo
yonpayami'ya timaimukon yarima'pi Paulo witi
namai miari ya arinikon emurukuntito' pata'se’

A}

ya'.

32 Miriri yai arinikon wani'pi 1' taa tiuya'nikon
epu'ti to'ya pra. Marari pra to' eseurima'pi.
Tiaronkon eseurima'pl tiaron pe. Tiaronkonya
ta'pl tiaron pe timaimukon epu'tl to'ya pra. Miriri
yenen I' wani' to' wani epu'tl arinikonya pra
awani'pi. 33 Tiaronkon esenumenka'pi: —Yai pra
Alexandre wenai ka'ri mirirl kupi to'ya kai'ma.
Maasa pra Alexandre yaasa' to'ya wani'pi arinikon
rawiri. Miikirlya tenya ke moo e'ti ta'pi. Maasa pra
eseurimapai awani'pi tiwinipaino pe pra awani
anekareme'pai awani'pl. Tiise yuuku to'ya pra

awani'pl. 34 Tiilse Judeu pe awaniepu'sa’ tiuya'nikon
yal ini' panpl' to' entaimepiti'pi tami'nawiri.
Asaki'ne hora kaisari to' entaimepiti'pi. Ta'pi
to'ya: —Ipikku pe Diana man, unapurikon anna
Efesoponkon yepotori pe kai'ma to' entaimepiti'pi.

35 Miriri yai miriri cidade ponkon esa' pe tiwe'sen
witi'pi to' kore'ta. Miikiriya to" ati'napannipi tiuya
yuwa'pi. Ta'pliyaz. —Warayo'kon, Efesoponkon
tami'nawironkonya epu'ti maasa pra miikiri
unapurikon kureman Diana wani tari cidade
po uurl'nikon kore'ta. Miikiri moropai iwarainon
ikonekasa' ka' poi ena'pi, mirirl wani usoosirikon
ta. Inkamoro ko'manni'nenan pe e'ni. 36 Innape
awani epu'ti tami'nawironkonya. Mirirl ye'nen moo
ati'napani'ti I' epu'ti ye'ka pe pra teesenumenkai
pra mori pe epu'tiya'nikon yuwati —ta'pliya.
37 —Inkamoro warayo'kon ene'sa'ya'nikon.
Tiise 1' ku'sa’ to'ya pra man soosirikon winikii
moropaii' ku'sa’' to'ya pra man unapurikon Diana
winikii. 38 Tiise Demétrio moropai ipokonpe
teesenyaka'masanon winikii 1' ri ku'sa’' to'ya ya,
iweiyu ton imo'ka e'pai man ipikkukon rawiri
to' yaato'pe. Miriri to'pe inkamoro wani miriri
ipikkukon. Inkamoroya neken ikoneka e'painon.
39 Tiise ani' moro awani ya, awinikii'nikon miriri
koneka e'pai man arinikon pokonpe teepere'se
uyeserukonya taasa' yawirl. 40 Mirirl waranti e'ni
ya, uuri'nikon pi' taa Roma esa' pe tiwe'senya, 1'
epunenan pepin amiri'nikon, apemonkonoyami'
ko'manniplya'nikon pepin taiya eserike awani
uuri'nikon pi'. Mirirl ye'nen i' kai'ma ekaremeki
eserike pra awani ipi'. 41 Miriri taa tipo miikirilya

tami'nawironkon yaiponti'pi to' witito'pe.

20

Paulo Witi Macedoénia Pata Poro

Moropai Grécia Pata Poro

1 Pemonkonyami' arinikon ati'napansa' tanne,
innape Jesus ku'nenan yanno'pi Pauloya.
Moropai inkamoro meruntitannipi'piiya. Moropai
to' pl' eesekaremeki'pi. Mirirl tipo atti'pl
Macedonia pata pona. 2 Tuutl pe miriri pata
poro atti'pl. Miriri yai innape Jesus ku'nenan
meruntitannipi'pliya marari pra. Miriri tipo Grécia
pona eerepami'pi. 3 Miarl Paulo ko'mami'pi
eseuriwi'ne kapoi kaisari. Miari pai tuuti pi' Paulo
esenumenka tanne Siria pata pona Judeuyami'
yekare eta'pliya yapisi tiuya'nikon pi' to' eseurimasa'
1' r1 kupikonpa iwinikii. Mirirl ye'nen Macedonia
pata poro Paulo esenumenka'pi tiwenna'po pi'.
4 Miikirl pokonpe pemonkonyami' witl'pl. Sépatro,
Pirro munmu Beréia cidaderi pon, Aristarco
moropai Segundo, Tessalonica ponkon, Gaio
Derbe pon, Tiquico, moropai Tréfimo Asia pata
poinokon moropai Timoéteo. > Inkamoro witi'pi
e'mai' pe. Moropai inkamoroya anna nimi'sa'
wani'pi Trbade cidaderi po. 6 To' festari weiyu
pata'pi yai, miriri festa awani'pl isa'moto’ ton pin
trigo puusa' ya'to' to'ya weiyu pe. Miriri tipo anna
witl'pl Filipos cidaderi poi. Mia'taikin wei anna
witl tipo anna erepami'pl to' pia Trbade pona.
Moro anna ko'mami'pi tiwin semana kaisari.

Eutico Sa'mantasa’ E'mi'sa'’ka

7 Moropai domingo yai anna emurukunti'pl
innape Jesus kumnenan pokonpe. Miriri yai
anna yekkari yonpa'pi annaya timurukun pe
sima. Mirirli Paulo eseurima yai tu'kankon
emurukuntisa' tanne anoinna pikiri eeseurima'pl
maasa pra eerenma'sa’ pe attito' wani'pi. & Miari
tu'ke lamparinha awittani'sa' wani'pi o'non pata
anna emurukuntito' ta kawinpan witti ta. 9 Mirirl
yai maasaron warayo' wani'pi itese' Eutico enu'sa’
wani'pl janela pona. Mirirl yai Paulo eseurima
ko'mannipi'pi.  Eeseurima ko'mannipi tanne,
miikiri ena'pi iwe'nunpai. Miriri pe ri iwe'na'pi
ka'ne' pe. Miikiri ena'pi kawinpan witti teeseurinon
quarto janelarl poi. Miikirl yapisi'pi to'ya, tiise
aasa'mantasa’ wani'pl. 10 Moropai Paulo auti'pl
iipia moropai awe'morikka'pi moropai i'mi woi
yapisi'piiya. Moropai ta'pliya to' pi': —Teesi'ni'se
pra e'ti. Miikirl sa'mantasa’' pra man tiise enen
man —ta'piiya. 11 Miriri tipo ini'rl Paulo enuku'pi
kawinpan witti ta. Miarl tekkari yonpa'piiya.
Miriri yai Paulo eseurima ko'mannipi'pl pata
terenma'ni'se. Miriri tipo awauti'pi moropai atti'pi.
12 Moropai miikiri warayo' yari'pi to'ya itewd' ta
enen. Miriri yai kure'ne taatausinpai to' wani'pl
miari.

Efeso Soosiri Esanon Pi' Paulo Esekaremeki

13 Anna witi'pi apo'yen ya' AssOs Peyaki
pikiri maasa pra miari Paulo nimiki'pi annaya.
Maasa pra miari tinimi'to'pe annaya taasai'ya
wani'pi. Miikirl ii'to’ wani'pl a'mun poro miito'pe.
14 Anna eseposa' yai AssOs peyaki po moropai
anna asara'ti'pi apo'yen ya'. Anna witl'pl anna

erepami'pi Mitilene cidaderi pona. 15 Miari pai
anna witl'pl erenma’'sa’ pe. Aminke pra Quio
wono pi' iri'pikiri anna witi'pi. Tiaron wei yai
Samos po anna wani'pi. Miriri tipo tiwin wei anna
erepansa’ pe Mileto peyaki pona. 16 Mirirl yai
Paulo esenumenkasa’ wani'pi Efeso cidaderi pona
emi'panpai pra. Maasa pra tiko'man pe iko'manpai
pra awani'pi Asia pata po. Eesemi'tipasa’ wani'pi
erepanpai ka'ne' pe Jerusalém pona, Judeuyami'
festarl weiyu itese' Pentecoste esippia'ti rawiri
teerepamipa kai'ma.

17 Miari Mileto po si'ma Pauloya soosi esanon

Efeso ponkon yanno me'po'pi to' yarakkiri teese-
poripa kai'ma. 18 Inkamoro erepansa’ pe Pauloya
ta'pi to' pi': —Epu'nenan amiri'nikon o'non ye'ka
pe uuko'mansa’ siriri wei eesuwa'ka manni' yai,
timurukun pe e'ni yai, Asia pata pona erepami'pi
pata pai. 19 Miriri yai uuri esenyaka'ma'pi Uye-
potori ton pe ikupi'pluya ipoitirl pe. Tiaronkon
ma're wani'pi to' yentai e'kupi pin. Tiaron
pensa ukaruwa'pi sa'man weiyu erepansa’ yai up-
ona. Maasa pra tu'ke ite'ka Judeuyami' wani'pl
imakui'pi anku'pai uwinikii Paapa maimu ekare-
mekiuya wenai. Miiwini tiise esenyaka'ma'pi
Uyepotorl ton pe. 20 Amiri'nikonya nirl epu'ti
aplika'tito'peuya'nikon 1' kai'ma tami'nawiri itekare
ekaremeki'piuya. Amiri'nikon yenupa'pluya ar-
inikon rawirl si'ma moropai ayewl'kon ta pi'.

21 Miriri yai taapiti'piuya ya1r1 Judeuyami' pi' mo-
ropa1 ]udeuyaml pep1n pi": —Awenpenatakon
e'pai awani imakui'pi ankupi'pikon pi'. Paapa
yapuriti innape Uyepotorikon Jesus Cristo ku'tl —

taapiti'piuya.

22 Taripai uuti siriri Jerusalém pona. Mori
Yekaton Wannilya uyarima sirirl innape imaimu
yawirl ikupiuya tiise i' e'’kupi epu'tiuya pra wai
miari. 23 Mirirl waranti Mori Yekaton Wanniya
taasa' wenai epu'tiuya o'non pata erepansa' ya
moro e'taruma'tito’ ton wani, atarakkamoto'pe
wani. 24 Tilse mirirl pi' uusa'mantato’ pi' er-
anne' pe wani pra wai. I' wani mori pe uuri
pia tami'nawirl esenyaka'mato'pe Uyepotori Je-
sus nekaremeki'pl kupiuya tami'nawirl tareti'kai.
Mirirl esenyaka'mato’ wani siriri. See ye'ka Paapa
maimu ekaremekiuya pemonkonyami' pi', pe-
monkonyami' plika'tito' Paapaya epe'mira.

25 —Kure'ne akore'tanikon uuko'mansa’
wail uyesa'’kon pe Paapa wani ekaremeki pi'.
Taripai ini'ri uyera'maya'nikon pe pra naatli
sirirf.  Miriri epu'ti pi' wai. 26 Mirirl ye'nen
tauya siriri api'nikon. Ani'kan ataka'masa' ya,
tipanamato'kon yawiri pra to' wani ya, uwenai pra
aataka'masa'’kon mirirl. 27 Maasa pra uuriya tiwl
Paapa maimu ku'sa’ pra man, api'nikon ekaremeki
pi' uuko'mansa' wai. Tami'nawiri 1' itu'se Paapa
e'to’ ekaremeki'piuya. 28 Mirirl ye'nen tauya,
aawariri'nikon eti'ninmatl moropai tiaronkon
konekatl manni' carneiroyami' ko'manni'nenya
to' koneka waranti. Maasa pra Mori Yekaton
Wanniya amiri'nikon Kkupi'pl carneiroyami'
ko'manni'nenya tekinon ko'manni'pi waranti
Paapa pemonkonoyami' innape Jesus ku'nenan
ko'mannipikonpa. Inkamoro wani inenna'san
pe tinmu Jesus Cristo mini ke aasa'manta yai.

29 Maasa pra epu'ti pi' wai uuti'pi yentakaya
amiri'nikon pia yenku'ti ton seru'ye' erepami
akore'ta'nikon. Inkamoro erepami kaikusi
erepami  warantl  carneiroyami'  yapi'se.
Inkamoroya innape Jesus ku'menan taruma'ti.
30 Miriri yai seru'ye' pe ayonpakon ri e'to’' weiyu
erepami. Tiaronkon amiri'nikon innape Jesus
kunenan yenku'tli to'ya teserukon kupikonpa.
Miriri yai Jesus rumakaya'nikon. 31 Mirirl
yenen tiwarl e'ti.  Enpenatati eesenupa'pikon
pi' wei ewaron kaisari eseuriwi'ne kono' kaisari
ayenupanikon pi' uuko'mansa’ tiwin pi' awanikon
tanne. Tiaron pensa ukaruwa'pl awenai'nikon.
Miriri pi' enpenatati.

32 Taripai Paapa yenya' arumakauya'nikon siriri,
mori pe amirl'nikon ko'manni'to'peiya timaimu
ke. Maasa pra timaimu wenai mori pe tiwe'to'
pi' ayenupaiya'nikon. Mirirli wenai ini' panpi'
aarentakon imiri ton pe. Mori tirliya aapianikon.
Tami'nawiri tipemonkonoyami' konekaiya. 33 Uurlya
I' r1 esa'sa’ pra man, apratari, ourori uponton
ri esa'sau'ya pra wai ani' pi'. 34 Miriri epu't
pi' naatii. = Uurl esenyaka'ma'pi uyenya Ke.
I' epoto'peuya kai'ma uuri ton pe moropai
upokonpe teesenyaka'masanon uyonpayami'
ton pe. 35 Tami'nawiri miriri esenyaka'ma'pi
wenai epu'tlya'nikon. Teesenyaka'mai tiaronkon
tiwe'taruma'tisanon plika'tito' ton epori miriri. Miriri
yenen mirirli warantl niri ako'manti. Moropai
enpenatati Uyepotorikon Jesus maimu pi'. Ta'piiya:
“Ani'ya itifsa' ya miikiri wani taatausinpai manni'
intirl yapisi'pitipon atausinpa yentai”, ta'pliya

—ta'pi Pauloya.

36 Tami'nawirl teeseurima yareti'ka tipo Paulo
moropai innape Jesus kunenan e'sekunka'pi to'
epirema'pi. 37 Miriri taa tipo tami'nawironkon
karawa'pl taatapi'se Paulo pokonpe Kure'ne
teesewankono'mai to' wani'pi 1' ta' p1 Pauloya pi,
ini'ri uyera'maya'nikon kupi pepin siriri taasai'ya
pi'. 38 Miriri ye'nen to' witi'pl Paulo wenairi
apo'yen ya' aasara'tl pikiri.

21

Jerusalém Pona Paulo Witi

1 Miriri tipo anna esekaremeki'pi to' pi' moropai
anna asara'ti'pi apo'yen ya' anna witito'pe to'sarl
Cos wono ri pikirl. Moropai anna erepami'pl
tiaron wei yai Rodes peyaki pona. Moropai
miari pai anna witl'pi Patara cidaderi pona
anna erepami'pi. 2 Moropai anna epa'ka'pi
apo'yen yapai. Tiaron apo'yen epori'pl annaya
tuutisen Fenicia pona. Miriri ya' anna asara'tl'pl.
Anna witi'pi. Moropai anna erepami'pi Chipre
wono pia. 3 Tiwirl anna witi'pi Chipre poi wini
pil' merunti wini Siria winikii. Moropai anna
erepansa’ pe Tiro cidaderi pona, moro anna
auti'pi, maasa pra apo'yen yapaii' kon ri mo'kato’
to'ya wani'pl miito'pe. 4 Miari tiaronkon innape
Jesus ku'nmenan epori'pi annaya. Inkamoro
pokonpe anna ko'mami'pi tiwin semana kaisari.
Inkamoroya taa ko'mannipi'pi Mori Yekaton
Wanniya taasa' wenai Paulo witi namai Jerusalém
pona. > Tilse anna witito' weiyu eseposa' yai
anna ese'ma'ti'pi. Moropai inkamoro innape

Jesus ku'nenan witi'pl tino'pikon yarakkiri
tinmukukon pokonpe anna pikiri. Aminke cidade
poi inkamoro pokonpe anna wani'pi. Miari anna
e'sekunka'pi kasapan po moropaianna epirema'pi.
6 Mirirl tipo anna esekaremeki'pi to' pi'. Anna
witl'pl apo'yen ya. Anna witl tanne inkamoro
enna'po'pi tewi'kon ta.

7 Miriri tipo anna witl'pl Tiro cidaderi poi anna
erepami'pl Ptolemaida pona. Miari innape Je-
sus ku'nenan epori'pi annaya. Moropai to' pi'
anna esekaremeki'pl. Inkamoro kore'ta tiwin
wei yuwa'ka'’pl annaya. 8 Erenma'sa’ pe anna
ese'ma'ti'pl miari pai moropai anna erepami'pl
Cesaréia pona. Miarl innape Jesus ku'nenan
ton pe pemonkonyami' ena emapu'tinen wani'pi
itese' Filipe. Miikirl yewl' ta anna ewomi'pi.
Moro anna ko'mami'pi. Miikiri Filipe wani'pi
manni'kan asaki'ne mia' pona tiimo'tai'nikon (7)
inmenkasa'kon Jerusalém po yonpa pe. ° Miikiri
munkiyami' wani'pl saakiriri wiri'sanyami' inyo
pinon. Inkamoroya Paapa maimu ekareme'piti'pi.
I' awe'kupi kupi pi' ekareme'nenan pe to' wani'pi.
10Tiaron pensa anna erepansa’ tipo Paapa maimu
ekareme'nen erepansa’ wani'pi Judéia pata poi
itese' Agabo. 11 Miikiri iipi'pi anna pia. Mo-
ropai Paulo woromi yapisi'pliya. Miikiriya tenya
yewa'tipitl'pl moropai ti'pu. Moropai ta'piiya: —
Sirirl wani Mori Yekaton Wanni nekaremeki'pl
pe. See waranti seeni' woromi ton esa' yewa'ti
Judeuyami'ya kupi siriri Jerusalém po. Miikiri ru-
maka to'ya kupi siriri Judeuyami' pepin yenya —
ta'pliya.



Atos 21:12 [:0:¢ Atos 21:19

12 Miriri eta annaya yai tiaronkon innape Jesus
kunenan pokonpe si'ma Paulo yeka'nunka'pi an-
naya atti namai Jerusalém pona. 13 Tiise Pauloya
yuuku'pl: —I' pi' see akaraukon miriri? Yairi
ma're ukupi pi' natli —ta'pliya. Moropai ta'piiya:
—Uuri wani siriri uyaironpi'to' pi' neken eranne'
pe pra wai moropai Jerusalém po uwi to'ya pi' er-
anne' pe wani pepm sirirl. Uyepotorl Jesus wenai
eranne' pe pra wai eturumakasa' siriri —ta' p11ya
14Twatl annaya eserike pra awani'pl. Mirirl ye'nen
irumaka'piannaya. Mirirl ye'nen ta'pi annaya ipi"
—Moriya itu'se Paapa e'to' ku'ki —ta'pi annaya.

15 Miriri tipo anna yemanne koneka'pi annaya.
Moropai anna witi'pi Jerusalém pona. 16 Anna witi
yai Cesaréia poi tiaronkon innape Jesus ku'nenan
witl'pl anna pokonpe. Inkamoroya anna yari'pi
witti ta anna e'to’ ton ta. Mnasom yewd' ta, Chipre
wono poinon pe tiwe'sen. Pena pata painon innape
Jesus ku'nen pe awani'pi. Miikiri yewl' ta anna
ko'mami'pl.

Paulo Erepami Jerusalém Pona

17 Jerusalém pona anna erepansa' yai innape
Jesus ku'nenanya anna yapisi'pi tiwakirikon pe
taatausinpai. 18 Erenma'sa’ pe Paulo witi'pi anna
pokonpe soosi esa’ Tiago yarakkiri teeseporipa
kai'ma. Miriri yai tami'nawironkon inkamoro soosi
esanon emurukuntisa' wani'pi miari. 19 Moropai
inkamoro pil' Paulo esekaremeki'pi. Moropai
tami'nawiri taasari'pi pi' Paulo eseurima'pi 1'
kai'ma Paapaya Judeuyami' pepin piika'ti'pi
ekaremeki'pliya to' p1'.

20 Miriri yekare eta tiuya'nikon ya inkamoro
emurukunti'san soosi esanonya ta'pi: —Mori pe
man, Paapa —ta'pi to'ya. Moropai ta'pi to'ya
Paulo pi': —Mori pe era'maki maasa uyakon tari
tu'ke iku'ne'ti yentai Judeuyami' man innape Je-
sus ku'nenan pe. Tilse inkamoro wani miriri mirirl
waranti si'ma teserukon kupi to'ya miriri kure'ne.
Moisés kaaretariya taasa' yawirl to' ko'mami.
21 Inkamoroya etasa' i' kai'ma Judeuyami' yenu-
pasa'ya tiaron pata po tiwe'sanon, teserukon ru-
makato'pe to'ya kai'ma. Moropai to' yenupasa'ya
teserukon tinmukukon mere pi'pi potti ya'tl to'ya
namai, Judeuyami' yeserukon kupi to'ya na-
mai. 22 Inkamoroya innape amiri erepansa’ epu'ti
sirlri tari. Miriri ye'nen 1' see kupi e'painon?
23 Mori pe awani e'painon amirlya ikupiya see
waranti maasa pra tari to' man uuri'nikon kore'ta
asakirironkon warayo'’kon. Inkamoroya i' kupi
Paapa ton pe ta'pi tiuya'nikon kupi. 24 Miriri
yenen atiki to' pokonpe 1' taasa' Moisés nuri'tiya
yenupanto' yawiri kupikonpa, yairi Paapa ya-
purikonpa kai'ma. Moropai to' nitiri ton pe
carneiroyami' ye'mata Paapa yapurito'pe to'ya,
moropai tipu'paikon si'po ya'tito'pe to'ya nirl. Miriri
warantl ikuplya ya, tami'nawironkonya epu'ti, aw-
inikii to' eseurimato' wani seru'ye' pe kai'ma. Yairi
aako'mami Moisés kaaretariya taasa’ yawiri epu'ti
to'ya. 25 Tiise ]udeuyaml pepm p1 mnape Je-
sus ku'nenan pia kaareta yarima'pi uuri'nikonya.
To' pi' taato' see waranti: “Paaka sararuri Kisanti
mia' ke ikonekasa' pia to' nitirl'pl tinapurlkon
pe. Moropai iminirl'pl Kisanti. Moropai ini'ri

I'mi ye'pl tiwaikki'se iwisa' Kisantl. Moropai ta'pi
se' tapairi warayo'kon wani namai wiri'sanyami'
yarakkirli, Moropai wiri'sanyami' wani namai
se' tapairl warayo'kon yarakkiri” miriri waranti
Judeuyami' pepin pi' ta'pi uuri'nikonya —ta'pi
to'ya.

26 Miriri ye'nen eerenma'sa’ pe inkamoro
asakirironkon vyarakkirl Paulo witi'pi Moisés
nuri'tiya yenupanto' yawiri kupikonpa. Moropai
teepiremasanon pia to" witi'pi epiremanto' yewd'
ta, ekareme'se paaka to' nipo'ti ton ye'ma tiuya
ta'pl Pauloya. Mori pe to' enato'pe Paapa winikii
kaima. Moropai iweiyu ton mo'ka'pi to'ya
tekinkon po'ti tiuya'nikon weiyu ton. Miriri waranti
ikupi'pi to'ya Moisés kaaretariya taasa' yawirl.

Paulo Yapisi To'ya

27 Asaki'ne mia' pona tiimo'tai'no wei atareti'ka
ko'mannipi tanne tiaronkon Judeuyami' Asia
patapoinikonya Paulo era'ma'pi epiremanto' yewd'
ta. Inkamoroya arinikon Judeuyami' yausinpa'pi
in' panpl' Paulo winikii to' ekore'ma'to’pe
kai'ma. 28 Moropai Paulo yapisi'pi to'ya. Moropai
inkamoro entaimepitl pia'tl'pi. =~ —Judeuyami'
anna piika'titl. Miserl warayo' pemonkonyami'
yenupa pinunpanen. Eerepansa’ man tarl
uuri'nikon kore'ta. Moisés kaaretariya yenupanto'
winikii eeseurima iri pe, moropai epiremanto' yewl'
winikii. Moropai inkamoro yarakkiri tiwe'sanon
Judeuyami' pepin ewonsa’ man uyeserukon
yawiri pra. 29 Miriri ta'pl to'ya maasa pra Troéfimo
Efeso pon eramasa’ tiuya'nikon ye'nen Paulo

yarakkirl cidade po. To' esenumenka'pi Pauloya
yaasa' kai'ma epiremanto' yewd' ta.

30 Mirirl yai to' esiyu'pi'to’ eta'’pi cidade
ponkonya. Miriri yenen pemonkonyami'
eka'tunsa' wani'pl to' pia. Inkamoroya Paulo
yapisi'pi moropai iworoka'pi to'ya epiremanto'
yewi' tapai. Miriri tipo mana'ta yarakkamo'pi
to'yva. 31 Inkamoroya Paulo wil kupi tanne,
Romanoyami' pe tiwe'sanon surarayami' esa'ya
itekare eta'pi, Jerusalém po to' ekore'masa’
yekare. 32 Moropai ka'ne' pe ipemonkonoyami'
yanno'piiya manni'kan ipikkukon pokonpe.
Moropai to' eka'tumi'pl to' kore'ta. Surarayami'
esa’ erama tiluya'nikon yenen, arinikon Paulo
pa'tipi'nenanya ipa'tipl' tiuya'nikon emi'pannipi'pi.

33 Miriri yai surarayami' esa' iipi'pl Paulo pia
moropai yaironpiti me'po'piiya asaki'ne sa'man
ferro ke. Moropai ekaranmapo'pliya: —Ani' kin
miseri warayo'? I' konekasai'ya nai miito'pe?
—ta'pliya. 34 Miriri yai arinikon entaimepiti'pl
tiaronkonya {i' taa tiuya'nikon epu'ti pra awani'pi.
Tiaron pe to' maimu wani'pi. Tiaron sinkaya ini'ri
eesepu'tl pra. Mirirl ye'nen 1' epu'ti surarayami'
esa'va eserike pra awani'pl. Mirirl ye'nen
surarayami' yaiponti'pi to' esa'ya Paulo yaato'pe
to'ya tewli'kon ta. 35 Aminke pra witti ta enu'nito'pe
ikonekasa' poro to' witi yai Paulo yanumi'pi to'ya
kawine yarikonpa. Maasa pra iwenairi arinikon
iip1'pl teekore'mai Paulo winikii tiwanikon ye'nen.
36 To' entaimepitl'pl inl' panpi' iwenairi si'ma:
—Iwitl iwitl —ta'pi to'ya.

Pemonkonyami' Yarakkiri Paulo Eseurima.

37 Mirirl tewi'kon ta tawonnipi to'ya tanne,
Pauloya ta'pi surarayami' esa' pe tiwe'sen pi': —
Amiri yarakkiri eseurima e'painon? —ta'pliya.

Surarayami' esa'ya yuuku'pi: —O'non ye'ka pe
see eeseurima miriri Grego pe? 38 Amiri ka'rl wani
manni' Egito pon pe. Manni' 4.000 surarayami'
kaisari yaanen keren pona uyesa'kon yarakkiri
epii? —ta'pliya.

39Pauloya yuuku'pi. Ta'piiya: —UuriwaniJudeu
pe. Esenpo'pi Tarso cidaderi po. Ipikku cidade
Celicia pata po. Mirirl ye'nen maasa eseurimapai
wai pemonkonyami' yarakkiri —ta'piiya.

40 Miriri ye'nen  surarayami' esa'ya
eeseurimato'pe ipata'se’ ton tiri'pl. Moropai
Paulo wani'pl satippe miriri witti ta enu'nito'pe
ikonekasa' po. Miikiriya tenya ke moo e'ti ta'pi
pemonkonyami' pi'. Moropai tami'nawironkon
ati'napansa' tanne eeseurima'pl Judeuyami' maimu
pe. Ta'pliya:

(At9.1-19; 26.12-18)

1 —Uyonpayami', uyakontonon uyuntonon
maasa eseurima etati.

2 I' kai'ma esekaremeki api'nikon amiri'nikon
rawiri si'ma. Judeuyami' maimu pe eeseurima eta
tluya'nikon ye'nen arinikon ati'napami'pl. Moo to'
wani'pl.

Moropai ta'pi Pauloya: 3 —Uurl wani Judeu
pe pu'kuru. Esenpo'pl pe wani Tarso cidaderi
po Celicia pata po. Tiise uurl wani e'tiwari'ka'pi
pe tari Jerusalém po. Mirirl yenen uuri wani
manni' yenupaton Gamaliel nenupa'pl pe.

Miriri ye'nen uuri wani esenupa'pi pe kure'ne
utamokon yeseruri'pi pi' uyeserukon pi'. Miriri
ye'nen uuri wani'pi Paapa ton pe esenyaka'mapai
niri miriri yai. 4 Tarironkon amiri'nikon wani
manni' warantl. Mirirl yai Jesusya tenupato'kon
tilko'mansenon  taruma'tipiti'pluya. Tiaron
pensa to' sa'manta'’pl uwenai. Warayo'kon
moropai wiri'sanyami' yapi'piti'piuya tarakkannito'
yewi' ta to' yaapiti'pluya. 5 Miriri epu'ti pi'
teepiremasanon esanon yepotorlya mori pe,
moropai panamatonkon esanonya siriri tauya
manni' epu'ti yairl awani, maasa pra kaareta
esa'se uutl'pl to' pia, uutito'pe kai'ma Damasco
pona innape Jesus ku'nenan Judeuyami' yapi'se
to' ene'to'peuya to' tewa'tii sa'man ferro ke kai'ma
tariwaya Jerusalém pona to' taruma'tli.

6 Ta'pi Pauloya: @ —Damasco pona uutl
tanne neka'ta pairi wei ena ko'mannipi tanne
akaya uweiyu'ma'’pl marari pra, miriri pe
ri. 7 Moropai uuri esenumi'pi moropai ka'

winipainon mai eta'piuya.  “Saulo, 1' ton pe
utaruma'ti pi' aako'mami miriri?” ta'pliya.
8 Miikiri ekaranmapo'piuya. “Ani' kin amiri,

uyepotori?”  ta'pluya. Moropai ta'pliya upi"
“Uurl Jesus Nazaré poinon manni' itaruma'ti pf'
aako'mami manni" ta'pliya. ® Mirirl yai upokonpe
tuutisanon warayo'’konya miriri a'ka era'ma'pi.
Tilse mai uyarakkiri teeseurimasen eta to'ya pra
awani'pi. 10 Moropai ini'ri ekaranmapo'piuya
ipl'. “Uyepotori 1' kupiluya e'painon?” ta'pluya.
Moropai ta'pliya upl: “E'mi'sa'kaki atiki Damasco
pona. Miari ankupi ton ekaremekiuya. Miriri

ekaremeki to'ya api”, ta'piiya. 11 Miriri a'’kaya
uweiyu'ma’pi pata pai enkaru'ne enasa' wani'pl.
Miriri ye'nen upokonpe tuutisanonya uyenya pi'
uyari'pi Damasco pona.

12 Miriri yai Damasco po warayo' wani'pl
itese' Ananias. Miikiri wani'pl Paapa yapurinen
pe. Moropai uyeserukon yawiri tiwe'sen pe.
Tami'nawironkon Judeuyami' Damasco ponkonya
inama'pi. 13 Miikiri erepami'pl uupia. Miikiriya
ta'pi upl: “Uyakon Saulo, ini'rl enkarune pra
enaki”, ta'pliya upi'. Miriri pe ri enkaru'ne pra
ena'pl. Milkirl era'ma'piuya. 14 Miikirlya ta'pl
upi: “Saulo, penaronkon utamokon nuri'ti
napuri'pi Paapaya amirl menkasa' 1' itu'se
tiwe'to' epu'tipa kai'ma, moropai miikirl yairon
pe tiwe'sen era'mapa kai'ma moropai yarakkiri
eeseurimapa”, ta'pliya. 15 “Maasa pra imiri ton
pe ekaremeklya pe nai taminawirl iwinipai
anera'ma'pl moropai aneta'pi ekaremekiya pe nai
tami'nawironkon pemonkonyami' pi'. 16 Titko'manse
pra e'mi'sa'kaki uyepotorikon pi' awe'piika'tito’
esa'’ki, imakui'pi ankupl'pi ku'to'pe Paapaya
tilwanmira”, ta'pliya upi'. “Moropai innape ikupiya
wenai esenpatakonaki”.

17 Paulo eseurima ko'mannipi'pi: —Enna'po'pi
Jerusalém pona. Miriri yai epirema tanne
epiremanto' yewi' ta uwe'ne'piti waranti awani'pi.
18 Uyepotori era'ma'piuya. Miikirlya ta'pl upi":
“Ka'ne' pe taripai Jerusalém poi epa'kaki maasa
pra tarironkon pemonkonyami'ya eta pepin upi'
eeseurimato', ta'pliya.

19 Miriri yuuku'piuya. Uyepotorl inkamoroya

moripeepu'tipi' to' man maasa pra uuri witipiti'pi
Judeuyami' epere'to’ yewi'kon ta. Miriri yaiinnape
Jesus ku'nenan yapi'piti'piuya. To' po'pitl'piuya.
Miriri epu'ti pi' to' man. 20Moropai Estevdo manni'
Uyepotorikon pi' teeseurimasen wii taa to'ya yai
inna ta'piluya. Miriri ye'nen to' pon yapisi'pl uurlya
iwi to'ya tanne.

21 Uyepotorikonya ta'pl upi: “Atiki maasa pra
ayarimauya sirirl aminke umaimu ekareme'se
attipa Judeuyami' pepin pi”

Romano Pe Tiwani Ekaremeki Pauloya

22 Arinikonya Paulo eseurima eta'pi.  Tiise
Judeuyami' pepin pi' eeseurimasa' ye'nen to'
entaimepiti pia'tl'pl marari pra merunti ke. Ta'pl
to'ya: —Poro pona yenpa'kati. Iwiti. Ini'ri enen
wani e'pai pra man —ta'pi to'ya.

23 Inkamoro entaimepiti'pl tiponkon tapi'se
kakisiya yenunpiti'pl to'ya. Moropai kutupan
yenunpiti'pi to'ya ka' yekaya tiwentaimepitikon
ye'ka pe. 24 Mirirl ye'nen surarayami' esa'ya
tipemonkonoyami' yaiponti'pi Paulo yapi'to'pe to'ya
miari miriri witti sa'man pe ikonekasa' ta yaato'pe
to'ya. Moropai to' yaiponti me'po'pliya i'po'pi'to'pe
to'ya. Maasa prai' ton pe Judeuyami' ekore'ma'pi
tipl' ekaremekliya yu'se awani'pi. 25 Tilse maasa
tewa'tl to'ya tanne i'po'pitikonpa Pauloya ipikku
pe tiwe'sen surara ekaranmapo'pi. —Mori pe
awani e'painon pemonkon Romano pe tiwe'sen
po'pi'to'pe, “Miikirl taruma'titi” Juizya taasa' pra
tlise? —ta'pliya.

26 Miriri eta tiuya pe ipikku pe tiwe'sen miikir
surara witi'pi tesa'’kon pia. Ta'pliya: —Aka 1'

taasa'yva manni' pi' manni' warayo' man upatakon
pon pe, Romano pe —ta'pliya. Mirirli waranti
ta'piiya maasa pra miikirl ye'ka tipatakon yawon pe
tiwe'sen po'pitl to'ya eserike pra awani'pl.

27 Surarayami' esa' witi'pi ka'ne' pe Paulo
yarakkiri eseurimai. Ekaranmapo'pliya: —Ka'ki
upi'. Amirl wani upatakon pon pe, Romano pe?
—ta'pliya. —Inna —ta'pi Pauloya.

28 Taripai surarayami' esa'ya ta'pl: —Uuri nirl
wani. Tiise kure'ne tiniru ti'ka'piuya Romano pe
e'to'pe kai'ma —ta'pi surarayami' esa'ya. Tiise
ta'pi Pauloya: —Uuri esenpo’'pl Romano pe maasa
pra uyun wani Romano pe —ta'piiya.

29 Mirirl ye'nen ka'ne' pe inkamoro warayo'kon
Paulo ekaranmapo'pi'nenan  lipia si'ma
inkamoroya Paulo rumaka'’pi. Moropai miikiri
to' esa' esi'mipi'pi maasa pra Romano pe Paulo
epu'tl tiuya ye'nen. Moropai Paulo yaironpitl
me'posa’ tiuya ye'nen i'po'pi'to'pe to'ya. Mirirl pi'
eranne' pe miikiri ena'pl.

Teepiremasanon Esanon Rawirl Paulo EnepiTo'ya.

30 Erenma'sa’ teepiremasanon esanon

muurukunti me'po'pi surarayami' esa'ya. Maasa

pral wani' awaniye'nen Judeuyami' ekore'masa’

anepu'pai awani'pi Paulo winikii. Mirirl ye'nen

Paulo rumaka me'po'pliya moropai Paulo enepi
me'po'pliya to' rawiri.

23

1 Miriri yai Pauloya inkamoro emurukunti'san
era'ma'pl. Moropai ta'pliya to' pi': —Uyonpayami'
uurl wani sirirl tipose 1' ri imakui'pi unkupi'pi

ton pra Paapa winikii —ta'piiya. 2 Miriri eta tiuya
pe Ananias teepiremasanon esanon yepotoriya
pemonkonyami' Paulo pia tiwe'sanon yaiponti'pi
inta pona ipa'ti to'pe to'ya kai'ma. 3 Miikiri
teeplremasanon esanon pi' ta'pi Pauloya: —
Paapaya ataruma'ti mirirl wenai. Amiri wani
miriri moro eereutasa' Moisés kaaretariya taasa'
yawirl utaruma'tipa kai'ma tiise i' ton pe upa'ti
me'poya miriri? Moisés kaaretariya taasa' yawiri
pra awani miriri. Seru'ye' pe awani mirirl —
ta'pliya.

4 Inkamoro Paulo pia tiwe'sanonya ta'pi ipl: —
I' ton pe see mirirl waranti uyesa'’kon pe tiwe'sen
Paapa poitiri winikii imakui'pl pe eeseurima? —
ta'pito'ya.

5 Miriri yuuku'pi Pauloya: —Uyonpayami',
teepiremasanon esanon yepotori pe awani
epu'tiuya pra wai —ta'pliya.

—Inna seru' pepin Paapa maimu e'menukasa'ya
taasa’ pemonkonyami' esa’ pe tiwe'sen
winikii imakui'pi pe eseuriman namai.  Ex
22.28

6 Inkamoro_ arinikon emurukunti'san kore'ta
tiaronkon saduceuyami' moropai fariseuyami'
erama tluya ye'nen Paulo eseurima'pl meruntl
ke. Ta'pliyaz —Uyonpayami', Uurl wani fariseu
pe. Maasa pra uyun fariseu. Tari wani siriri
itaruma'tisa' pe maasa pra innape isa'manta'‘san
e'mi'sa'kato' kupluya wenai. 7 Mirirl taiya eta
tluya'nikon yenen inkamoro arinikon eseurima
pia'ti'pi mirirl pi'. Teeseurimakonpa to' epan-
takapitl'pi miriri pi'. 8 Maasa pra saduceuyami'

wani'pl innape isa'manta'san e'mi'sa'ka ku'nenan
pe pra. Moropai inseriyami' moro to' wani
ku'nenan pe pra to' wani'pi. Moropai pemonkon
yekaton moro awani ku'nenan pe pra to' wani'pi.
Tiise tami'nawiri miriri kupi fariseuyami'ya in-
nape. Miriri epu'ti'pi to'ya tami'nawirl.

9 Miriri ye'nen to' entaimepiti pia'ti'pi ini'
panpl'. Inkamoro kore'ta tiwe'sanon Moisés
yeseru ri'pl pil' yenupatonkon fariseuyami'
yonpayami' e'mi'sa'ka'pi. Inkamoroya ta'pi to'
pi: —I' ri imakui'pl era'ma annaya pra man
miserl warayo' winikii. Yai pra inseri eseurimasa'
yarakkirl. Miiwini pra awani ya yekaton awani
eseurimasa' yarakkirli —ta'pl to'ya. 10 Tiise to'
ekore'mato’ ti'napami pra awani'pl. Marari pra
to' ekore'ma'pi. Mirirl ye'nen surarayami' esa'
esi'nipi'pi Paulo merenkipiti to'ya kai'ma. Mirirl
ye'nen surarayami' auti'pi ka'ne' pe ta'piiya Paulo
mo'kato'pe to'ya to' kore'tapai. Ini'rl yaato'pe
to'ya miriri wittl sa'man pe ikonekasa' ta.

11 Moropai tiaron ewarono' ya' Uyepotorikon
esenpo'pi Paulo pia. Miikirlya ta'pi ipi': —Merunti
ke e'kl. Aasari tarl Jerusalém po uyekare pi'
eeseurimasa' nai. Taripai attl kupi siriri uyekare pi'
eseurimai Roma cidaderi pona —ta'piiya.

Paulo Anwipai To' Want.

12 Erenma'sa’ pe Judeuyami' emurukunti'pl
teserukon konekai 1' koneka tiuya'nikon pi".
Inkamoroya ta'pi tekkarikon yonpa to'ya pepin
tuna 1' rl enirl to'ya pepin Paulo wii tiuya'nikon
pikiri. Mirirl ye'nen timaimukon mana'poka to'ya
eserike pra awani'pl. 13 Inkamoro warayo'kon

wani'pi teserukon koneka'tiponkon asaki'ne
pemonkon (40) yentai to' wani'pi. 14 Inkamoro
witl'pl eseurimai teepiremasanon esanon yarakkiri
moropai Judeuyami' esanon yarakkiri. Ta'pi
to'yva: —Anna yeseru koneka pl' anna man yairi
anna yekkari yonpa annaya pepin moropai 1' rl
enirl annaya pepin Paulo wii annaya pra awani
ya —ta'pl to'ya. —Miriri taa annaya sirirl api":
15 Surarayami' esa' yaipontiti Paulo yaato'peiya
aapia'nikon. Manni'ipi' “Ini'ri iwinipail' anepu'pai
anna wani”, makai ipi' —ta'pi to'ya. —Anna wani
sirirl inimiki pi' iwito'pe annaya e'ma ta eerepami
pra tiise maasa —ta'pi to'ya.

16 Tifse miriri to' eseurimato' eta'pi Paulo yenaru
more warayo'ya. Miriri ye'nen miikiri ewomi'pi
surarayami' yewi' ta moropai Paulo pi' ekare-
meki'piiya tami'nawiri. 17 Mirirl ye'nen Pauloya
ipikku pe tiwe'sen surara yanno'pi. Moropai
ta'piiya: —Miserl maasaron yaaki ayesa'kon pia.
Maasa pra inekaremeki ton moro man ipi'.

18 Miikiri yari'pliya surarayami' esa' pia. Mo-
ropai ta'pliya ipi: —Sinpata manni' arakkansa'
manni' Pauloya uyanno pi' man. Moropai “Miseri
warayo' maasaron yaaki iipia”, taa pi' man. “In-
ekaremeki ton moro man ipi”, taa pi' man —
ta'piiya.

19 Surarayami' esa'ya warayo' maasaron
yapisi'pl itenya pi' moropai yari'pliya tiaron
winikii. Ekaranmapo'pliya: —I' moro nai
anekaremeki ton upi'? —ta'piiya.

20 Miikiriya yuuku'pl: —Judeuyami'ya taa pi'
man penane Paulo yaripa panamatonkon esa' pe



Atos 23:21 cxxxiii Atos 23:26

tiwe'sanon pia ini'ri iwinipai 1' anepu'pai to' wani,
taa pi' to' man. Tiise to' seruku kini —ta'piiya. 21 —
Tiise miriri pi' inna kikai maasa pra asaki'ne pe-
monkon kaisari yentai warayo'kon wani e'ma ta
Paulo nimiki pi' iwikonpa. Inkamoroya teserukon
konekasa' yairi. Tekkarikon yonpa to'ya pepin
moropaii' ri eniri to'ya pepin Paulo wii tiuya'nikon
pikirl. Mirirl ku'sa’ to'ya man aasiri. Tiise amaimu
neken nimikl pi' to' ko'mami miriri 1' taaya —
ta'piiya.

22 Surarayami' esa'ya yuuku'pi: —Miriri taaya
manni' upl' mirirl kisekaremekii ani' pi'. Moropai
ta'piiya miikiri maasaron warayo' pi': —Atiki.

Cesaréia Pona Paulo Yari To'ya

23 Miriri tipo surarayami' esa'ya asaki'ne ipikku
pe tiwe'sanon surarayami' yanno'pi. Moropai
ta'piiya to' pi': —Surarayami' mo'kati 200 kaisari
moropai 70 kaisari kaware po attitonkon mo'kati.
Moropai 200 kaisarl to' mo'kati manni'kan
teepito'kon yarakkiri attitonkon nari' pe to'
witito'pe Cesaréia cidaderi pona. Mirirl ye'nen to'
ekonekato'pe sirirl ewarono' ya to' ese'ma'tito'pe
9 horas tiise —ta'pliya. 2¢—Moropai kawareyamf'
epoti Paulo witito' ton ipo. Miikirl yaati mori pe
ani'ya mirirl poro iwl namai. Murumakatii pata
esa' Félix pia.

25 Mirirl tipo surarayami' esa'ya Kkaareta
menuka'pi. Taato' see waranti:

26 Awani kure'nan pata esa' pe tiwe'sen pe
Félix. Siriri kaareta menukauya aapia anepu'tl
ton ekaremekiuya api'.

27 Judeuyami'ya miserl warayo' yapisi'pi
moropai iwi yonpa'pi to'yva tilse upatakon
pon pe Romano pe awani epu'sau'ya yai,
miikirl mo'ka'piuya pemonkonyami' pokonpe
sima iwi to'ya namai. 28 Miriri anepu'pai
uuri wani'pl 1I' wenai iwinikii Judeuyami'
ekore'masa’. Mirilri ye'nen yari me'po'piuya
panamatonkon Judeuyami' esanon rawirl.
29 Mirirl tipo epu'tl'pluya I' inkupi'pi ton pra
awani. Miriri ye'nen arakkamouya eserike pra
awani'pi. Moropai iwi eserike pra awani'pl
I' wenai pra. Tiise iwinikii to' ekore'masa’
wani'pl. Maasa pra to' yeseru yawiri pra iteseru
wani ye'nen. 30 Miriri tipo epu'tiuya yai Paulo
wiikonpa teserukon konekasa' Judeuyami'ya yai
esenumenka'pi aapia yarimauya pi'. I' anku'pai
tiwanikon ya aapia tilse iku'to'pe to'ya kai'ma.
Miriri neken ekaremekiuya. Uyese' Claudio
Lisias.

Mirirl waranti imenuka'piiya.

31 Miriri waranti tesa’kon maimu yawiri
surarayami' wani'pi. Mirirl ye'nen Paulo
yapisi'pi to'ya moropai yari'pl to'ya ewaron
ya Antipdtride cidaderi pikiri. 32 Erenma'sa’ pe
tiaronkon surarayami' enna'po'pi tewi'kon ta tiise
kawareyami' po tuutisanon neken witl'pl Paulo
pokonpe. 33 Inkamoroya yari'pl Cesaréia cidaderi
pona. Teerepansa'kon pe kaareta rumaka'pi to'ya
pata esa' Félix pia moropai Paulo rumaka'pi to'ya
niri iipia. 34 Miriri kaareta era'ma tiuya yai pata
esa'ya Paulo ekaranmapo'pi. —O'non pata pon
amirl? Moropai Pauloya yuuku'pi: —Celicia pata



Atos 23:35 CXXXV Atos 24:5

pon —ta'piiya. 35 Miriri epu'ti tluya pe ta'pliya ipi":
—Moriya inkamoro api' tiwo'ma'tasanon erepansa’
yal mirirl yai anepu'pai wai —ta'pliya. Miriri
pe ri yaiponti'pliya pata esa’ Herodes yewi' ta
aako'manto'pe.

24

Paulo Eseurima Tipi' Félixya Epu'to’pe

1 Miriri yai mia'taikin wei kaisari tilko'mamikon
tipo teepiremasanon esanon yepotori Ananias
moropai tiaronkon Judeuyami' esanon moropai
tiwin to' ton pe teeseurimasen Tértulo itese'.
Inkamoro erepami'pi pata ko'manni'nen Félix
pia. Miari Paulo winikii to' eseurima'pi.
2 Moropai Paulo yannosa' to'ya tipo, timiri'nikon
pe teeseurimasen eseurima pia'ti'pl miikirl pata
ko'manni'nen rawiri si'ma. Ta'pliyaz —Amiri
wani kurenman pe pu'kuru pata ko'manni'nen
pe. Mirirl ye'nen mori pe pata ko'manniplya
epunen pe awani yenen. Miriri ye'nen anna
ko'mami tilwanmira mori kupi p1' aako'mami mori
pe anna Judeuyami' ko'manto'pe kai'ma. 3 Miriri
ye'nen “mori pe man” taa annaya api' tami'nawiri
' ku'sa'ya ye'nen anna ton pe tari neken pra tiise
tami'nawiri upatakon poro. 4 Tilse kure'ne pu'kuru
sirirl pl' eseurimapai pra wai eeseta'ka namai tiise
esatiuya maasa ini' panpi' marari eseurima etaki
—ta'pliya.

5 —Miseri warayo' epu'tl pi' anna man.
Yasi'sirunpaton pe awani. Miikiri wani
Judeuyami' ekore'ma emapu'tinen pe tami'nawiri
pata poro. Moropai miikiri wani pakkokon esa’

pe, manni'kan Jesus Nazaré poinon yapurinenan
esa' pe. 6 Mirirl neken pepin tiise epiremanto' yewt'
ki'pa yu'se awani, Judeuyami' pepin yawonni pi'
yu'se awani. Uyenupato'’kon Moisés kaaretariya
yawirl pra, miriri ye'nen yapisi'pi annaya,
itaruma'tito'pe annaya Kkai'ma uyeserukonya
taasa' yawiri, teuren. 7 Tilse surarayami' esa'
Lisiasya surarayami' yarimasa' wani'pi imo'kai
anna pia pai. 8 Mirirl tipo milkirl Lisiasya
inkamoro ipl' teeseurimasanonya yaipontisa'
sirirl ipi' eseurimai to' ii'to'pe arawiri si'ma.
Miikiri ekaranmapoya yai innape awani epu'tiya
moropai etaya iwinipai innape awani epu'tlya
innape anna eseurimasa' iwinikii. Miikiri to' ton pe
teeseurimasen Tértulo eseurima'pl to' rawiri yairon
pi'.

9Moropai ta'pi Judeuyami'ya: —Yairon pi' taiya
miriri —ta'pi to'ya.

10 Mirirl tipo milkirl pata ko'manni'nenya
Paulo era'ma'pi. Moropai tipu'pai ke wiu
ta'piiya eeseurimato'pe kai'ma. Moropai Paulo
eseurima'pi: @~ —Epu'ti pl' wai tu'ke kono'
kaisari pemonkonyami' Judeuyami' esa' pe
aako'mansa’. Mirirl ye'nen uwakiri pe pu'kuru
upi'ri esekaremeki amiriya epu'to'pe sirirl arawiri
sima —ta'pliya. 11 —Tiaronkon ekaranmapoki,
taato'pe to'yva apil' 1' kai'ma Jerusalém po
uuko'mami'pl yekare asaki'ne pu' pona tiimo'tai
wei kaisari (12) neken miarl Paapa yapurli
uutisa' yai. 12 Judeuyami'ya uyera'masa’ pra
man epiremanto' yewi' ta to' pokonpe i' kai'ma
esiyu'pi'sa' pra wai. To' epere'to'’kon yewti' ta pi'

1' kai'ma to' ekore'masau'ya pra wai. Moropai
o'non poro uutisa' yai to' pata poro i' ku'sau'ya
pra wai. 13 Miriri ye'nen ani'ya innape miriri
ku'sau'ya ekaremeki eserike pra awani siriri
seru' pe —ta'pliya. 14 —Tiise yairi tauya siriri
api'. Innape Jesusya yenupanto' ku'nen uuri.
Judeuyami'ya taa yairl pra Jesusya yenupanto'
wani, Moisés nuri'tiya yenupanto' yawiri pra.
Tiise seru'ye' pe Judeuyami' wani miriri p1'. Tiise
sirirl waranti Paapa yapurinen uurl. Mirirl ye'nen
tami'nawiri Moisés kaaretariya taasa’ manni'
ku'nen uuri innape. Moropai Paapa maimu
ekareme'nenan profetayami' Lkaaretarl nirl
ku'nen uuri. 15 Innape Paapa winipainon nimi'nen
uuri to' waranti, tami'nawironkon e'mi'sa'ka kupi
sirirl. Morikon e'mi'sa'ka kupi siriri. Moropai
imakui'san e'mi'sa'ka kupi siriri. 16 Miriri ye'nen
tami'nawiri Paapa winikii morl ku'nmen uuri
moropai warayo'kon winikii niri.

17 Moropai ini'ri ta'pi Pauloya: —Jerusalém
poi uutl tipo tu'’ke kono' yuwa'ka'pluya. Tilse
enna'’po'pi ini'rl. Maasa pra uyonpayami'
tiwe'taruma'tisanon plika'tito' ton tiniru enepi'piuya.
Moropai Paapa yapurii carneiro po'tii uuipi'pi
Jerusalém pona. 18 Moropai tami'nawiri Moisés
nuri'tlya yenupanto' yawiri iku'sau'ya tipo, mori
pe e'to'pe Paapa pia, miikiri yapuriuya tanne
Judeuyami'ya uyepori'pi epiremanto' yewi' ta.
Arinike pemonkonyami' e'sa’ pra man. Mirirl yai
yairi pra 1' ku'sau'ya pra wai epiremanto' yewi' ta
to' winikii. 19 Tiise tiaronkon Judeuyami' Asia pata
po tiwe'sanon wani'pi. Inkamoroya uyera'ma'pi

miari moropai uwinikii to' eseurima'pi imakui'pi
pe. Miriri ye'nen inkamoro neken iipi e'pai wani
miriri api' ekareme'se unkupi'pipi'. I' ton pe seeto'
ii'sa’ pra nai? 20 Tiise tariwaya iipi'sanya ekaremeki
e'pai awani, panamatonkon rawiri uyasa' to'ya
yai. 21 Mirirl yai 1" unkupi'pi eposa' to'ya pra
awani'pi. Tiise eseurima'pi neken epu'tl pi' wai
meruntike. Ta'piuya: “Tari wani sirirl itaruma'tisa'
pe maasa pra isamanta'san e'mi'sa'kato' kupiuya
ye'nen innape” —ta'pliya.

22 Mirirl eta tiuya'nikon pe miikirl pata
ko'manni'nen Félix wani'pl Jesusya yenupanto'
epu'nen pe. Mirirl ye'nen 1' taiya pin miriri pi'.
Tiise ta'pliyaz —Maasa surarayami' esa' Lisias
ii'sa" yai miriri ayeseru konekauya —ta'pliya.
Miriri waranti yareti'ka'pliya. 23 Miriri tipo pata
ko'manni'nenya ipikku pe tiwe'sen surara pi' ta'pl.
Paulo era'manen ton surara tiito'peiya ta'pliya.
Moropai tilwanmira itonpayami' iipl ya era'mapi'se
i' wani' pra awani. I' ri tiri to'ya iipia itiito'pe to'ya
iplika'tito'pe to'ya kai'ma.

24Tiaron pensa pata ko'manni'nen Félixya tino'pi
Drusila Judeupa' yarakkiri si'ma Paulo yanno
me'po'pl eeseurimato'pe 1' kai'ma innape Jesus
Cristo ku'to' tiuya pi'. 25 Tiise Paulo eseurimato'
eta tiuya pe 1' kai'ma Paapa pia mori pe e'nipai
moropai 1' kai'ma uuwariri'nikon eti'ninman
e'pai awani ekaremekiiya ipi'. Moropai {'
kai'ma tiwinano'pi wei yai pemonkonyami' pi'
taa Paapaya yai ani' witi ka' pona, ani' witi
apo' ya' yekare ekaremekiiya eta tiuya pl' pata
ko'manni'nen ena'pl eranne' pe. Miriri ye'nen

ta'piiya: —Aasirl man atiki. Ini'ri anetapai wani
ya, ayanno me'pouya —ta'pliya. 26 Miriri neken
pepin, tiise pata ko'manni'nen wani'pi Pauloya
tiipia tiniru tiri yu'se, miriri tiisai'ya pe irumakapa
kai'ma. Miriri ye'nen yanno me'po'piti'piiya tu'ke
ite'’ka moropai yarakkiri eeseurimapiti'pi miriri
yu'se tiwanl ye'nen.

27 Asaki'ne kono' kaisari pata ko'manni'nen
pe tiwani tipo Félix epa'’ka'pi. Moropai miikiri
pata'pi ya Pdrcio Festo ena'pi pata ko'manni'nen
pe. Judeuyami' wakiri pe e'pai tiwani ye'nen Paulo
nimi'pi Félixya tarakkannito' yewl' ta.

25

Paulo Eseurima Tipi' Festoya Epu'to’pe

1 Seuriwi'ne wei Cesaréia cidaderi pona
teerepansa’ tipo pata ko'manni'nen pe ena'pi Festo
witi'pi Jerusalém pona. 2 Miriri yai teepiremasanon
esanon moropai Judeuyami' esanonya Paulo
winikii imakui'pi pe teeseurimato'kon ekaremeki
pia'ti'pl. 3 Mirirl ye'nen esati'pi to'ya miikirl pata
ko'manni'nen pi'. Ta'pl to'ya: —Paulo yarima
yu'se anna wani siriri tariwaya Jerusalém pona
aai'to'pe —ta'pi to'ya. Tiise to' yeseru wani'pl
Paulo wii tiuya'nikon pi' to' esenumenkasa’ e'ma
ta. 4 Tilse pata ko'manni'nenya yuuku'pl: —Paulo
man miari aaipi eserike pra aatarakkansa' man
—ta'pliya. >—Tiise enna'po sirirl miari ya amenri,
moropai itu'se awanikon ya imakui'pl inkupi'pi
pl' eseurimapai awanikon ya, uwenairi aase'nikon,
miari si'ma ip1' eeseurimakonpa —ta'pliya to' pi'.

6 Miriri tipo seuriwi'ne mia' pona tiimo'tai wei
ou mia' tami'nawiri wei kaisari pata ko'manni'nen
ko'mami'pl miari Jerusalém po. Moropai miriri
tipo awenna'po'pl Cesaréia cidaderi po. Mirirl tipo
erenma’‘sa’ Cesaréia po eereuta'pi i' kupitiponkon
pi' teeseurimakon pata'se’ ya'. Moropai Paulo
yanno me'po'pliya. 7 Paulo iipi'pl moropai
miikirl woima'tl'pi Judeuyami' Jerusalém poi
iipl'sanya miriri pe ri. Inkamoro eseurima pia'ti'pi
iwinikii. Marari pra kure'nan to' eseurima'pl. Tilse
ani'ya ikupi eserike pra awani innape maasa pra
era'ma'tipon ton pra awani ye'nen.

8 Miriri yai Paulo eseurima'pi tipi'ri. Ta'pliya: —I'
riimakui'piku'sau'ya pra wai. Moisés kaaretariya
taasa’ winikii I’ ku'sau'ya pra wai. Moropai I
ku'sau'ya pra wai epiremanto’ yewl' ta, 1' kai'ma
eseurimasa' pra wai iwinikii. Moropal imakui'pl
ku'sau'ya pra wai reiyami' esa’ pe tiwe'sen winikii
—ta'pliya.

9 Inkamoro Judeuyami' wakiri pe e'pai tiwani
ye'nen pata ko'manni'nenya Paulo ekaranmapo'pi.
Ta'piiya: —Itiipai nan Jerusalém pona miari upi'
miriri ayeseru ekaremekipa?

10 Mirirl yuuku'pi Pauloya: —Uuril wani sirirl
tari miikirl reiyami' esa' pe tiwe'sen poitirl pia.
Miikiri poitiri pe awani ye'nen amiriya ikoneka
e'pai awani siriri tari. I' ri unkupi'pi wani ya
miriri konekapa awani siriri tari —ta'pi Pauloya.
—Judeuyami' winikii I' ku'sau'ya pra wai. Miriri
epu'ti pi' nai mori pe. 11 Tiise yairi pra uurie'sa' ya
siriri pata esa’' winikii, imaimu yawiri pra e'sa’ ya,
miriri wenaiuuri anwipai awanikon ya, 1' wani' pra



Atos 25:12 cxli Atos 25:16

man. Eturumakasa' siriri uusa'mantato'pe. Tiise
se' tapairi seru'ye'kon seru'ye' tiwe'sanon maimu
winipai inkamoro ye'ka yenya' urumakaya'nikon
eserike pra naatli —ta'piiya. —Tilse tauya apf',
reiyami' esa' pe tiwe'sen pia neken uyarimati —
ta'pliya. —Up1' 1' anku'pai tiwani ya iku'to'peiya —
ta'pi Pauloya.

12 Mirirl ye'nen 1' kupl tiuya epu'tiiya pra
Festo wani'pi.  Miriri ye'nen teeseurima tipo
tipemonkonoyami' yarakkiri moropai ta'piiya Paulo
pi': —Reiyami' esa' pe tiwe'sen pia urumakati
taaya manni'. Moriya innape nai atti pe nai
moriya —ta'pi pata ko'manni'nenya Paulo pi'.

Rei Agripa Yarakkiri Festo Eseurima

Paulo Yekare P!

13 Miriri tipo tiko'man pe pu'kuru titko'manse
pra rei Agripa iipi'pl tino'pi Berenice yarakKiri
Cesaréia pona pata ko'manni'nen pe eena'pl
Festo era'mapi'se. Moropai esekareme'se
ipi'. 14 Miari tiwanikon yai tiaron pensa pata
ko'manni'nen Festoya Agripa pi' Paulo yekare
ekaremeki'pl. Ta'pliya: —Aki, tari warayo' man
pata ko'manni'nen Félix ninimi'pl tarakkanto'
yewli' ta —ta'pliya. 15—Jerusalém pona uutisa' yai
teepiremasanon esanonya moropai Judeuyami'
esanon eseurima'pi iwinikii. Inkamoroya esati'pl
iwi me'poto'peuya kai'ma.

16 Tiise ta'piuya to' pi: “Anna Romanoyami'ya
miriri kupi eserike pramani'riku'sai'ya epu'tii'ma
pra. Maasa pra anna yeseru pe awani pepin.
Tiise teepiremasanon esanon yanno e'pai awani 1'
inkupi'pl pi' to' eseurimato'pe. Yairi pra 1' taasa’

to'ya ya, moro awani tipi' eeseurima eserike
awani”, ta'pluya to' pi'. —Mirirl anna yeseru
man —ta'pliya. 17 To' erepansa' yai tariwaya
erenma'sa’ pe ereuta'’pl eseurimanto'kon pata'se’
ya. Moropai miikirl warayo' enepi me'po'piuya.
18 Tiise inkamoro iipl'p], teeseurimasanon kure'ne
imakui'pi inkupi'pl pi' to' eseurima kai'ma
wani'pi teuren, tilse I' inkupi'pl p1' to' eseurima
pra awani'pl. 19 Tiise to' eseurimato' wani'pi
neken, kure'ne teepiremato'kon wenai. Moropai
tiwin warayo' isa'manta’pi pi' Paulo eseurima
wenai itese' Jesus pi'. Maasa pra Pauloya
taapiti'pi: —Miikirl sa'mantasa’ pra man enen
awani sirirl —taapiti'pl Pauloya wenai. 20 Miriri
ye'nen 1' kai'ma to' yeseru koneka epu'tiuya pra
awani'pl. Mirirl ye'nen Paulo ekaranmapo'piuya,
Jerusalém pona itlipai awani miari ipi' to'
eseurimato' konekato'peuya kai'ma. 21 Tiise
Pauloya yuuku'pl: —Esati'piiya reiyami' esa' pe
tiwe'sen pia neken itiipai tiwani ta'pliya. Miari1' ri
kupiiya epu'to'peiya kai'ma. Miriri ye'nen ta'piuya
tiwirl tarl aako'mami, mirirl ayarimato'peuya
weiyu pikirl pata esanon pia —ta'pliya.

22 Tami'nawiri eta tluya tipo reiya ta'pi Festo pi'":
—Maasa miikiri warayo' eseurimato' anetapai wai
—ta'pi Agripaya.

—Penane etaya —ta'pi Festoya ipi'.

Paulo Eseurima Eta Rei Agripaya

23 Erenma'sa’ pe to' eseurimato' pata'se' ya'
moropai ino'pi Bereniceyami' erepansa’ yai to'
pata'se’ ya' morl pe to' erepami'pi teepontii,
taatari'’ku'tli inkamoro pokonpe surarayami'

ipikku pe tiwe'sanon niri ii'sa’ wani'pi, miriri cidade
poi. Moropai pata ko'manni'nen Festoya Paulo
enepi me'po'pl. 24 Moropai Festoya ta'pi Agripa
pi: —Tami'nawirl tari amiri'nikon wani. Miseri
warayo' era'ma Sirirl. Miseri winikii Judeuyami'
tarironkon moropai Jerusalém ponkon eseurima
ko'mannipl miriri. Upi' taa pl' to' ko'mami.
“Aasamanta e'pai man”, taa to'ya —ta'pliya.
25 —Tilse 1' ri imakui'pl inkupi'pi era'mauya
pra wai. I' wenai iwl me'pouya eserike pra
wai. Tiise eesesati'pi waranti reiyami' esa' pe
tiwe'sen pia itilpai, miriri kupiuya imaimu yawiri.
26 Tiise sirirl tipose i' kai'ma kaareta menuka
epu'tiuya pra wai iteseru pi' teeseurimasen. Mirirl
yenen rei pia miseri enepiuya arawiri'nikon.
Ekaranmapoto'peya'nikon kai'ma. Miriri waranti
eeseurimasa’ ya miriri ekaremekiuya e'painon
kaareta ke —ta'pliya. —Maasa pra imakui'pi
pe awani itekare epu'tii'ma pra atarakkannito'
taawon yarimauya eserike pra man reiyami' esa’
pe tiwe'sen pia. 27 Miriri ye'ka pe tiise yarimasau'ya
yal' pe prariawani—ta'piiya.

26

1 Miriri tipo ta'pi rei Agripaya Paulo pi: —
Eeseurimato' pil' eseurimaki, ayekare pi' ri —
ta'pliya.

Moropai Pauloya tenya ke weu ta'pi to' pf'
teeseurimapa kai'ma. Ta'pliya: 2 —Rei Agripa,
siriripe mori pe pu'kuru esepu'ni pi' wai maasa
pra eseurimato' pata'se’ ton tirlya ye'nen, upi'
Judeuyami' wo'ma'tato’ pi' eseurimato'pe itirlya

ye'nen. 3 Maasa pra amiriya morl pe anna
Judeuyami' yeseru epu'ti tami'nawiri. Moropai
epu'ti pi' nai, tiaron pensa anna esenumenkato’
wani pepin tiwin, tiise tiaron pe anna esenumenka
anna yonpa yeseru pi'.

4Insanan Judeuyami'ya epu'ti pi' man. ' kai'ma
uuko'mami'pi maasaron pe wani'pl pata pai. I'
kai'ma uuko'mansa’ more pe wani'pl pata pai
upata ya' moropai Jerusalém po uuko'mansa'
epu'ti pi' to' man. 5 Epu'nenan insamoro uuril
wani'pi fariseu pe. Miriri ye'nen uuko'manpiti'pi
merunti ke Moisés nuri'tiya yenupanto yaw1r1
Miriri ye'nen taa inkamoroya e'painon yairon pi'
eseurima itu'se tiwanikon ya, maasa pra epu'tl
tluya'nikon ye'nen. 6 Taripai tarl wani sirirl
itaruma'tisa' pe maasa pra inimiki pi' uuko'mami
sirirl 1" kupi tiuya ta'pl Paapaya utamokon nuri'tl
pi'. Maasa isa'manta'san pimi'sa'kaiya. Miriri
nimiki pl' uuko'mami yenen itaruma'tisa’ pe
wani sirirl. 7 Uuriya neken inimiki pepin tiise
tami'nawironkon ]udeuyami‘ya nirl inimiki pi'
utamokon Jacé payanni'sanya a'ka ya', ewaron
ya', Paapa yapurlnenanya inimiki, Paapaya itiri.
Mirirl nimiki pi' uuko'mami wenai uuri winikii
Judeuyami' wo'ma'ta siriri, Rei Agripa —ta'pi
Pauloya. & Moropai tiaronkon pi' ta'pliya: —
I' wani' awani yenen kin innape Paapaya
isa'manta'san pimi'sa'ka kupiya'nikon pepin —ta'pi
Pauloya.

(At9.1-19; 22.6-16)

9Ini'rl ta'piiya: —Pena uuri esenumenkapiti'pi.
Tami'nawiron Jesus Nazaré poino yapurinenan

winikii imakui'pi pe ku'piti'piuya ini'rl innape
ikupi to'ya namai. 10 Mirirl yai iku'piti'pluya
Jerusalém po teepiremasanon esanon pia to'
maimu yaponse' Kkaareta esa'se innape Jesus
ku'nenan Paapa pemonkonoyami' yapi'se uutito'
pi'. Moropai to' wii to'ya yai tiaronkonya i' taaya,
inna taapitl'piuya —ta'pliya. 11 —Tu'ke ite'ka
uuriya to' taruma'tl'pi to' epere'to’ yewi'kon ta
pi', Jesus winikii imakui'pi pe to' eseurimato'pe. To'
yewanmiriuya ye'nen, uutipiti'pi tiaron cidadekon
poro to' taruma'tli —ta'pliya.

12 Paulo eseurima ko'mannipi'pi: —To'
antaruma'tipai wani ye'nen uuti'pi Damasco
cidaderl pona teepiremasanon esanon maimu
yaponse' kaareta yari'pluya. 13 Tilse e'ma ta
ineka'ta pairl wei ena tanne a'kaya uweiyu'ma'pi
marari pra, ka' poinonya uweiyu'ma'pi —
ta'piiya rei pi'. —A'ka wei yentainon. Mirirlya
uweiyu'ma'pl moropai uyonpayami' upokonpe
tuutisanon niri. 14 Miriri ye'nen anna esenumi'pi
non pona. Moropai mai eta'piuya Judeuyami'
maimu pe. Ta'piiya: “Paulo, I' ton pe utaruma'tiya?
Aawariri e'taruma'tin pl' nai. Manni' paaka
ewa'tisa' erepanpiti tiwa'tito' pona waranti awani
miriri, Saulo”, taawon eta'piuya.

15 Miikirl ekaranmapo'piuya. “Ani' amiri uyepo-
tori?” ta'piuya.

Mirirl tauya ya uyepotori pi' ta'pliya: “UuriJesus
manni' utaruma'tlya manni” ta'piiya. 16 Moropai
ta'piiya: “E'mi'sa'kakl maasa pra aapia esenposa’
sirirl amo'kato'peuya kai'ma upoitiri pe tiaronkon
pemonkonyami' pi' anera'ma'pi ekaremekipa

kai'ma. Siriri anera'ma'pi pi' eseurimaki moropai
ini'rl 1I' ekaremekiuya miriri pi' nirl eseurimaki.
17 Judeuyami' pia moropai Judeuyami' pepin pia
ayarimauya sirirl. Miriri ye'nen apiika'tiuya sirirl
inkamoroya awi namai” ta'pliya. 18 “Inkamoroya
innape ukupikupi siriri miriri ekaremekiya wenai.
Ewaron tapai to' epa'ka a'’ka ta Makui pia pai to'
mo'kaya Paapa pia innape ukupi to'ya wenai
imakui'pi to' nikupi'pl kupiuya uuwanmira. Miriri
yenen inkamoro ena kupi sirirl upemonkono pe
umenka'san pe”, ta'pliya upi' —ta'pi Pauloya.

19 Paulo eseurima ko'mannipi'pl. Ta'pliya: —Rei
Agripa uwe'ne'piti waranti Paapaya uyannoto'
ka' po si'ma, miriri taasai'ya yawiri ikupi'piuya.
20 Miriri ye'nen e'mai' pe imaimu ekaremeki
pia'tl'pluya Damasco po. Moropai Jerusalém po
moropai tami'nawiri Judéia pata poro moropai
Judeuyami' pepin pi'. Taapiti'piuya imakui'pi
ankupi'pikon rumakati. Enna'poti Paapa yapurii.
Mori kupi pi' ako'manti, awenpenatasa'’kon
esera'mato'pe. 21 Miriri tauya wenai Judeuyami'ya
uyapisi'pl epiremanto' yewl' ta wani tanne. Uwi
yu'se to' wani'pl mirirl wenai. 22 Tilse Paapaya
uplika'ti'pi sirirl tipose. Miriri ye'nen tari wani
siriri itekare ekaremeki pi' tami'nawironkon ton
pe. Manni'kan tiwe'taruma'tisanon ton pe moropai
ipikku pe tiwe'sanon ton pe. Miriri ye'nen tauya
Paapa maimu ekareme'nenan profetayami'ya
ta'pi waranti, moropai Moisés kaaretariya ta'pi
waranti tauya see waranti. 23 Paapa nimenka'pi,
Cristo, e'taruma'ti e'pai awani moropai
miikiri e'mi'sa'ka e'pai awani tami'nawironkon

isa'manta’'san e'mi'sa'ka rawiri e'plika'tinto' yekare
ekaremekipa kai'ma Judeuyami' ton pe moropai
Judeuyami' pepin ton pe niri awe'mi'sa'ka'pi.

24 Mirirl waranti tipi'rl Paulo eseurima tanne
pata ko'manni'nen Festo entaime'pi. Ta'pliya:
—Paulo, ayawi' pe awani miriri, kurene
eesenupa'piya ayawi' pe aku'sa’ mirirl —ta'piiya.

25 Tiise Pauloya Festo maimu yuuku'pi: —Pata
ko'manni'nen, Festo, ayawi' pe wani pepin siriri
—ta'piiya. —Eseurima sirirl yairon pi'. 26 Miriri
yenen ta'pi Pauloya rei pi: —Rei Agripa, uuri
eseurima e'painon arawirli si'ma merunti ke
maasa pra tami'nawirl miriri epu'tiya epu'tiuya
ye'nen. Maasa pra miriri eseurima manni' Cristo
e'mi'sa'ka pi' miriri epu'ti tami'nawironkonya maasa
pra teesenonse pra awe'ku'sa’ ye'nen tiise aronne.
27 Miriri ye'nen tauya innape Paapa maimu
ekareme'nenan profetayami' kunen amiri?
Innape to' kupiya epu'ti pi' wai.

28 Miikiri maimu yuuku'pi Rei Agripaya:
—Miriri warantl innape Jesus kupiuya yu'se
aako'mami miriri miito'pe?

29 Moropai Pauloya ta'pi: —Paapa pi' esatiuya
sirlri waranti tiiko'manse pra innape ikupikonpa
amiri neken pepin tilse tami'nawiri insanan
eseurima eta to'ya manni'kan ena yu'se wani
uurl waranti. Tilse uuri waranti taatarakkanse
pra —ta'pi Pauloya.

30 Miriri tipo Rei Agripa moropai ino'pi
Berenice, moropai pata ko'manni'nen Festo,
moropai tami'nawironkon to' pokonpe tiwe'sanon
e'mi'sa'ka'pi. 31 Inkamoro witi'pi teeseurimakon

ye'ka pe. —Miserl warayo'ya 1' ku'sa’ pra man
tlisa'mantapa, yarakkamopa kai'ma —ta'pi to'ya.

32 Rei Agripa eseurima'pi pata ko'manni'nen
Festo yarakkiri Paulo yekare pi: —Irumaka
e'painon tiise Reiyami' esa’ pe tiwe'sen César
yarakkirl eseurimapai tiwani taasai'ya man. Miriri
ye'nen yarimapai man iipia, Roma pona attito'pe
—ta'pito'ya.

27

Roma Pona Paulo Witi

1 Miriri ye'nen apo'yven eposa' tiuya'nikon
yai, Paulo moropai tiaronkon atarakkannito'
tawonkon rumaka'pi to'ya surarayami' esa'
pe tiwe'sen Julio yenya' to' yaato'peiya kai'ma
Roma cidaderi pona. Moropai anna ataponka'pi
Cesaréia poi. Anna witi'pi. Uurl wani'pi Paulo
pokonpe moropai tiaronkon atarakkannito'
tawonkon kore'ta. 2 Miriri yai Aristarco,
Macedonia pata pon Tessalbnica poinon wani'pi
anna kore'ta. Mirirl yai anna asara'ti'pi apo'yen
kure'nan Adramitio peya'pon ya', anna witito'pe
kai'ma Asia peyaki poro.

3 Tiaron wei yai anna erepami'pi Sidon peyaki
pona. Mirirl yai mori pe Julio wani'pi Paulo
winikii. Miriri yai ta'piiya ipl": —Eepa'kapai awani
ya, epa'’kaki. Ayonpayami' anera'mapai awani
ya, atikl to' pia —ta'piiya. Moropai eepa'’ka'pi
tonpayami' pia 1' ri to' nitiri yapisipa kai'ma.
4 Ini'rl tiaron wei yai, anna ataponka'pi Sidon
peyaki poi. Anna witl'pl pirau wono po tiwe'sen
pata itese' Chipre miiwini pi'. Maasa pra kure'ne

anna ponaya a'situn wani'pi. Miriri ye'nen ti'nan
wini anna witi'pi. > Anna witi'pi ito'sari anna
witl'pl Cilicia pata pona teerepanse pra. Moropai
Panfilia pata pona teerepanse pra. Tilise anna
erepami'pl Mirra peyaki pona. Mirra wani'pi Licia
po. ¢ Moro surarayami' esa’ Julioya tiaron apo'yen
Alexandria peyakipon eposa’ wani'pi tuutisen
Roma pona. Mirirl ye'nen uuri moropai Paulo
moropai tiaronkon atarakkannito' tawonkon
yenpa'ka'pi to'ya anna asara'tito'pe miriri apo'yen
Roma pona tuutisen ya'. 7 Miriri tipo anna
ataponka'pi Mirra peyaki poi. Tinin pi' anna
witi'pi maasa pra kure'ne sipa sipa wani ye'nen.
Tu'ke wei kaisari anna witi'pi. Moropai anna
erepami'pl aminke pra Cnido peyaki pia. To'sarl
anna witl pra wani'pl maasa pra kure'ne a'situn
wani ye'nen. Anna witl'pl pirau wono itese' Creta,
miriri ri pikirl Samona woi. & Mirirli waranti
anna witi'pl tinin pi' kure'ne a'situn wani ye'nen.
Moropai anna erepan tu'ka'pi pata'se' ya' itese'
Bons Portos peyaki pona. Miriri peyaki wani'pi
aminke pu'kuru pra tiwe'sen Laséia pata pi'.

9 Tiko'man pe tu'ke wei kaisarl anna witl
ko'mannipl ye'nen, kure'ne a'situn e'to’ weiyu
erepami'pl. Maasa pra Judeuyami' festarl
welyu esuwa'kasa' wani'pi. Miriri ye'nen narti'
pe awani'pl. Anna witl eserike pra. 10 Miriri
ye'nen Pauloya ta'pi warayo'kon apo'yen esanon
pi: —Taripai witin e'pai pra man maasa pra
witinnikon ya, eseuronkan moropai apo'yen ya'
tiwe'sen yen pe. Moropai uuri'nikon naari e'ti'kan
—ta'piiya. 11-12 Tiise miikirl apo'yen esa' wani'pi

itlipai. Moropai apo'yen yaanen niri wani'pi itiipai.
Ta'pl to'ya: —Tari si'ma kono'pitl iwa'ka eserike
pra man maasa pra kure'ne a'situn wani. Miriri
yenen witinnikon, Fenice peyaki pona. Moro
Creta po e'ni ya, kure'ne a'situn ton pra awani
miriri pata po —ta'pi to'ya. Mirirl ye'nen innape
apo'yen yaanen maimu kupi'pi Julioya moropai
apo'yen esa'yva. To' maimu wani'pl Paulo maimu
yentai.

Kure'nan A'situn Erepami

13 A'situn iipi'pl kamai' winipai a'tu'mira,
marari awani'pl. Miriri ye'nen 1' ta'pi tiuya'nikon
yawirl apo'yen esanon moropai yaanenanya
teesenumenka'pikon yawiri witln ta'pl to'ya.
Mirirl ye'nen apo'yen yapitani'to'pe yenunsa'
tuna kata ferro kure'nan amii'ne miriri ku'na'pi
annaya apo'yen pona. Moropai anna ese'ma'ti'pi.
Anna witi'pi aminke pra Creta wono a'mun
wini ri pikiri anna witl'pl. 14 Tiise miriri yai
kure'nan a'situn iipi'pi ka'ne' pe manni' merunti
winipainon, Creta wono winipai aaipi'pl. Miririya
apo'yen tukka'pi kane' pe merunti ke. To'sarl
yarl yu'se yaanenan tiise to' taruma'tl'pliya
yapitanipl to'ya yentai. 15 Ira'tipiti'pl a'situnya.
Miriri ye'nen tiwl a'situnya yaato'pe irumaka'pi
to'ya. 16 Iwono si'mirikki kamai' wini tiwe'sen
itese' Clauda yuwa'ka'pi annaya. 17 Tiise moro
tiwe'taruma'tii kanau apo'yen ra' pikiri iwa'tisa'.
Inkamoro apo'yen ya' teesenyaka'masanonya
iku'na'pi apo'yen pona. Moropai miriri tipo
apo'yen yewa'ti'pi to'ya tami'nawirl tiwoima'tli
sa'man ke. Inkamoro wani'pil eranne' pe maasa

pra apo'yen witi eserike awani'pi Libia pata
winikii kasapan pona. Mirirl ye'nen kamisa
apo'yen ya' tiwe'sen, a'situn yapi'nen pe tiwe'sen
satippe iwa'tisa' yei pi', miriri yeuka pi' to'
esenumenka'pi. Moropai inu'tl'pi to'yva, mirirl
apo'yen yaato'pe a'situnya kai'ma. 18 Kure'nan
a'situn ko'mami'pl marari pra. Teeseuronkakon
kai'ma to' esenumenka'pi. Miriri yai apo'yen
ya' teesenyaka'masanonya apo'yen ya' tiwe'sen
mannekon papo pia'ti'pi tuna ka. Apo'yen
eseuronka namai amfii'mira e'nito'pe. 19 Erenma'sa’
pe apo'yen ya' teesenyaka'masanonya apo'yen
yawon itemannekon yewa'tipi'to' kon miriri
soroka'pi nirl tuna ka, amii'mira awe'to'pe.

20 Moropai anna ko'manpiti'pi.  Tu'ke wei
kaisari annaya wei moropai kaiwano'yami'
erama eserike pra awani'pi ewaron pe awani
ye'nen, asaki'ne semana kaisari. Mirirl tanne
a'situn ko'mami'pi marari pra merunti ke. Mirirl
yenen anna esewankono'ma pia'ti'pl anna
e'piika'ti eserike pra awani ye'nen. 21 Mirirl ye'nen
anna yekkari yonpa annaya pepin tu'ke wei
kaisari. Miriri ya Paulo e'mi'sa'ka'pl to' kore'ta.
Ta'piiya: —Uyonpayami', 1' kai'ma eseurima
ne'tikini epu'tlya'nikon e'pai awani'pl. Creta po
ko'mannito'pe'nikon siriri waranti eni pepin
e'painon, yi'nisa' pra awani ya —ta'pliya. 22 —
Tiise esatiuya sirirl api'nikon. Eranne' pe pra e'tl.
Maasa pra ani' sa'manta pepin uuri'nikon kore'ta.
Apo'yen neken yen pe kupi sirirl —ta'pi Pauloya.
23 —Sirirl tauya maasa pra Uyepotoriya sirir
ewarono' ya manni' uyepotori unapuri Paapaya



Atos 27:24 clii Atos 27:30

inseri yarimasa' uupia. 24 Miikiriya taa pi' man
upi": “Paulo, eranne' pe pra e'kl. Maasa pra amiri
witl e'pai man reiyami' esa' pe tiwe'sen César pia.
Mirirl ye'nen Paapaya mori kupi pi' man amiri pi'.
Ani' sa'manta pepin tami'nawironkon manni'kan
apokonpe tuutisanon”, ta'piiya upi'. 25 Miriri ye'nen
tauya uyonpayami', merunti ke eranne' pe pra
e'tl. Maasa pra innape Paapa kupi pi' wai, {' ta'pl
tiuya kupiiya epu'tiuya ye'nen. 26 Tiise iwono pona
a'situnya uyarikon sirirl, miari esu'na'tin kasapan
pona —ta'piiya to' pi".

Apo'yen Ata'morikka

27 Asakime semana kaisarl anna yari'pi
a'situnya pirau po, itese' Mediterrdneo. Mirirl
tipo ewaron ya', anoinna yairi, apo'yen ya'
teesenyaka'masanonya a'mun winikii anna witi
epu'sa’ wani'pl. 28 Mirirl ye'nen kusan e'seusa
yenumi'pl to'ya yareti pl' amli'ne yewa'tisa' to'ya
wani'pi imairono epu'tikonpa kai'ma.  Mirirl
mairono wani'pl 36 metros kaisari. Tiise marari
titko'mamikon tipo ini'rl ikune'ti'pi to'ya. Itirl'pliya
27 metros kaisari. 29 Inkamoro ena'pi eranne'
pe apo'yen e'pa'ti ti' pona nama tiuya'nikon
ye'nen. Mirirl ye'nen vyapitani'to'kon ferro
amii'ne'kon miriri ma'pi to'ya apo'yen maikko
wini emi'panto'pe kai'ma. Mirirl tipo to' epirema'pi
ka'ne' pe pata erenmapi yu'se tiwanikon ye'nen.
30 Miriri yai apo'yen ya' teesenyaka'masanon
wanli'pl epepai apo'yen yapai. Maasa pra nari' pe
awani'pl. Miriri ye'nen inkamoroya apo'yen po
tiwe'sen kanau ma'pi tuna ka. Apo'yen yapitani'to'
maa annaya siriri ipotti winikai'ma to' eseurima'pi



Atos 27:31 cliii Atos 27:39

tlise seru'ye' to' wani'pl epepai tiwanikon ye'nen.
31 Miriri yai ta'pi Pauloya surarayami' esa’ Julio pi'
moropai surarayami' pi'. Ta'piiya: —Inkamoro
apo'yven ya' teesenyaka'masanon witi'pi ya,
I' kai'ma awe'piika'tikon e'painon? —ta'pliya.
32 Miriri ye'nen surarayami'ya mirirl kanau
yewa'tito' e'seusa ya'ti'pi moropai irumaka'pi
to'ya tuna ka' to' epe namai.

33 Miriri ewarono' erenmapi pra tiise Paulo
wani'pi tekkarikon yonpa tami'nawironkonya
yu'se. Ta'piiya: —Asaki'ne semana Kkaisari
aako'mansa'kon a'situn ti'napami nimiki pfi'
emine awanikon. 34 Miriri ye'nen ayekkarikon
yonpaya'nikon e'pai awani —ta'pliya. —Tarlpai
mararon 1' ri anena'ti, merunti ke awanikonpa,
enen aako'mamikonpa aasa'mantakon namai.
Maasa pra ani' samanta pepin, 1' e’kupl pepin
amiri'nikon yarakkirl —ta'piiya. 35 Miriri pe
rl Pauloya trigo puusa' yapisi'pi, Paapa pi'
eepirema'pl tami'nawironkon rawiri si'ma, moropai
miriri trigo puusa’ pirikkapiti'pliya, moropai enapi
pia'ti'piiya. 36 Miriri eta tluya'nikon pe taatausinpai
to' ena'pi moropai tekkarikon yonpa'pl to'ya.
37 Inkamoro pemonkonyami' wani'pi apo'yen
yawonkon wani'pi tami'nawiri to' tiise, 276 kaisari.
38 Tami'nawironkonya tekkarikon yonpasa' tipo,
trigo yense'kon yenumi'pi to'ya tuna ka amii'mira
apo'yen enato'pe kai'ma.

To' Erepami A'mun Pona Tiisa'mantai Pra

39 Pata erenma'sa’ pe, apo'yen ya'
teesenyaka'masanonya  pata  epu'ti  pra
awani'pi. Tiise inkamoroya tuna esei'meto'ya

era'ma'pi, kasapan pe tiwe'sen. Miriri ye'nen to'
esenumenka'pi miari ya' apo'yen yaapai awani
sirirf, miarl aako'manto'pe ta'pi to'ya. 49 Miriri
yenen inkamoroya apo'yen yapitani'to'pe to'
nima'pi ferrokon amii'ne'kon miriri yewakon
ya'tl'pl. Moropai miriri tipo to' nairekon yeuka'pi
to'ya. Miriri ke to' e'kura'pi. Miriri tipo kamisa
e'mai'non ipottl winon pimi'sa'ka'pi to'ya a'situn
yapi'to'peiya, miriri a'mun winikii apo'yen
witito'pe kai'ma. 41 Tiise a'situnya yari'pi. Moropai
apo'yven erepami'pl kasapan pona e'mai'non
ipotti, miriri eesuna'ti'pi. Miriri ye'nen imaikko
wini kure'ne sipa sipaya ipa'tipitl'pl. Mirirl ye'nen
ya'morikka'piiya. Tiise maasa to' erepami pra tiise
apo'yen esu'na'tisa' wani'pi kasapan pona. Mirirl
ye'nen miari awenimi'pl.

42 Moropai inkamoro apo'yen ya' surarayami'
esenumenka'pi. Inkamoro ani'kan arakkansa'kon
apo'yven ya' tinarikon ti'ka tluya'nikon pi'. To'
ti'kapai awani siriri. Maasa pra amun pona
teerepansa'’kon yato' epe namai ta'pito'ya. 43 Tiise
inkamoro maimu yuuku'pi to' esa'ya. Julioya
ta'pl to' pi'. Maasa pra Paulo wil to'ya yu'se
pra awani'pi. Miriri ye'nen ta'piiya: —Manni'kan
tipinanukon epunenan inkamoro enato'pe e'pai
awani miriri to' pinato'pe kasapan pona —ta'piiya.
44 Moropai —Manni'kan tipinanukon epu'nenan
pepin inkamoro e'piika'ti e'pai awani miriri yei
pona to' enuku moropai apo'yen pia'pl pona
tiaronkon enuku. Mirirl waranti to' witi e'painon
a'mun yekaya —ta'pi Julioya. Miriri waranti to'
e'piika'ti yu'se awani'pl miito'pe. Mirirl ye'nen

miriri waranti anna e'piika'tl'pl tami'nawironkon
amun pona ani' e'pa'ti pra awani'pl moropai
ani' samanta pra awani'pl. Tami'nawirl anna
e'plika'ti'pl.

28

Malta Wono Po To' Wani

1 Tami'nawiri anna e'piika'tisa' yai o'non pata
anna wani ta'pi to'ya. Miriri yai epu'ti'pi annaya
mirirl iwono itese' Malta po anna wani. 2 Miriri
yai miari tiiko'mansenonya anna koneka'pi mori
pe. Miriri yai kono' rena ko'mannipi'pi marari
pra miari. Moropai komi' pe awani'pi. Miriri
yenen kure'nan apo' tiruka'pl to'ya, arinikon
atapinato' ton. 3 Miriri yai apo' keme ya'punu'pi
yannuku'pi Pauloya, apo' keme ton. Mirirl apo'
keme yannukuiya tanne, ikii wani'pl moro.
Miikiri yanannipi pia'ti'pl apo'ya. Miriri ye'nen
ikii kuranta'pl moropai Paulo ye'ka'piiya itenya
pi'. 4 Miriri era'ma'pi miari titko'mansenonya. Ikii
e'weyeukasa' Paulo yenya pi' era'ma'pl to'ya.
Miriri ye'nen inkamoroya ta'pl tiiwariri'nikon
ri: —Ani' pe miseri warayo' wani pe awani?
Pemonkon wiitipon pe awani eserike awani.
Mirirl ye'nen miikiri sa'manta e'pai awani. Miriri
tinkupi'pi ye'mato'peiya. Miikiri sa'manta pin tuna
ka' taana'se, tiise aako'mami pepin kupil siriri.
Kai'ma to' esenumenka'pi. 5 Tenya pi' tiwe'sen
ikii ma'pi Pauloya apo' kore'ta. Tiise 1' kupliya
pra awani'pi. Tiiwanmira awani'pl ne'ne' epu'tiiya
pra. ¢ Inkamoroya itenya ikii ne'ka'pl wo'ma'ta
nimiki'pi, awoipi nimiki'pi to'ya. Tiise 1' wani'

pra awani'pi. I' wani' pra epu'ti pi' aako'mami
era'ma tluya'nikon wenai, inkamoroya teserukon
miakanma'pl. Ta'pi to'ya ipi': —Paapa pe awani
miriri moriya —ta'pi to'ya.

7 Miari awani'pi warayo' itese' Publio, patakon
esa' pe tiwe'sen, miriri iwono esa' pe tiwe'sen.
Miikiriya anna yapisi'pi tipata ya morl pe. Mo-
ropai seuriwi'ne wei kaisari anna ko'mami'pi
iipia. 8 Miikiri Publio yun wani'pi miari pri'ya
pra tiwe'sen. Eekomi'ma'pi moropai nuwasu' pi'
tiwe'sen. Miikirl pia Paulo ewomi'pi quarto ta
moropai ipona tenya tiise eepirema'pi. Miikiri es-
epi'tl'pi. 9 Miriri tipo pri'yawonkon pepin miriri
iwono po tiwe'sanon 1ipi'pl Paulo pia. Inkamoro
esepi'ti'pi. 10 Miarl anna wani yai inkamoroya
tu'ke 1' ri tiri'pl anna yekkari ton. Moropai anna
asara'ti yai apo'yen ya tu'ke itiri'pi to'ya nirl anna
pia. Itu'se anna e'to’ miriri ara'tisa' to'ya wani'pi
tu'ke apo'yen ya', anna witl pe, anna yekkari ton.

Roma Cidaderi Pona Paulo Erepami

11 Miriri yai seuriwi'ne kapoi kaisarl anna
ko'mansa’ tipo, miriri iwono po anna asara'ti'pi
apo'yven ya' Alexandria cidaderl poinon
itese’ wani'pi ipl' e'menuka’pli pe paapayami'
monoi'pankon kai'ma. Mirirl apo'yen wani'pi
moro iwono po si'ma kono'piti yuwa'ka'tipon pe.
Miriri pata pai anna witl'pl. 12 Moropai anna
erepami'pl Siracusa cidaderi pona. Miarl anna
ko'mami'pl seuriwi'ne wei kaisari. 13 Miarl pai
anna witi'pi moropai anna erepami'pi Régio
cidaderi pona. Erenma'sa’ pe anna witi tanne
a'situn erepami'pi anna ye'ma’pl pi' winipai

tui'sen merunti ke. Miriri ye'nen asaki'ne wei
tlise anna erepami'pi Potéoli cidaderi pona.
Miriri pikirl apo'yen ya' anna witi'pi. 14 Miari
cidade po innape Jesus ku'nenan epori'pi annaya.
Inkamoroya anna eta'pi tiipia'nikon tiwin semana
kaisari anna ko'manto'pe kai'ma. 15 Miriri tipo
anna ese'ma'ti'pi Roma pona. Mirirl yai innape
Jesus kunmenan Roma ponkonya anna yekare
etasa' tluya'nikon yai inkamoro witisa' wani'pl
anna ponaya cidade itese' Pra'ca de Apio pona.
Moropai tiaronkon witisa' wani'pi tiaron cidade
pona itese' Trés Vendas pona. Inkamoro era'ma
tluya yai Paapa pi' —Mori pe man —ta'pi Pauloya.
Miriri tipo kure'ne aatausinpa'pi. 16 Roma pona
teerepansa'’kon yai tiiwarirl Paulo ko'manto'pe
irumaka'pi to'ya tiwin surara itesa' ton yarakKkiri.

Atarakkansa’' Pe Pauloya Itekare Ekaremeki

17 Seuriwi'ne wei teerepansa'’kon tipo, Pauloya
Romaponkon epere'to’ yewi' esanon Judeuyami'
yanno me'po'pi tilpia to' ii'to'pe. Inkamoro
erepansa’ yai to' pi' ta'pliya: —Uyonpayami',
i' ku'sau'ya pra wai uyonpakon Judeuyami'
winikii. Uyeserukon pe utamokon nitiri'pi to'
napisi'pi pl' uuko'mansa' sirir], tirumakai pra.
Miiwini tiise Judeuyami'ya uyapisi'pl Jerusalém
po. Inkamoroya urumaka'pi Romanoyami'
pia. 18 Inkamoroya uyekaranmapo'pi moropai
uurl anrumakapai to' wani'pl. Maasa pra 1'
rl unkupi'pl ton pra wani ye'nen, i' kupikonpa
uyarakkiri. 19 Tiise urumaka Judeuyami'ya yu'se
pra awani'pl. Mirirl ye'nen to' esati'piuya to' pi' rei
esa' pe tiwe'sen César pia, uyeseru pi' eseurimapai

wani yenen. Uyeseru pi' neken eseurimato'pe.
Uyonpayami' ' kupitiponkon uwinikii, inkamoro
yeseru pi' eseurima pepin. 20 Miriri anekareme'pai
wani ye'nen amiri'nikon pi' esati'piuya aaipikonpa.
Sirirl waranti eseurimapai wani ye'nen amiri'nikon
pokonpe tiise uurl wani sirirl tarl yewa'tisa' pe
sa'man ferro ke, maasa pra manni' Judeuyami'ya
inimiki ko'mannipi manni', miikiri pi' eseurima
wenai uyewa'tisa' to'ya siriri.

21 Mirirl ye'nen inkamoroya ta'pl: —Kaareta
yapi'sa’ annaya pra man, api' teeseurimasen
Judeuyami' piapai'nikon. Uyonpakon miari
painonii'sa’ praman ayekare ekareme'se annapi'.
I' kai'ma api' eeseurimaton imakui'pi pe awani'pi
ekaremekiton ii'sa' pra man —ta'pi to'ya. 22 Tiise '
kai'ma ayekare pi' eeseurima anetapai anna man.
Maasa pra eta'pi annaya man tami'nawironkon
patakon kaisari imakui'pl pe inkamoro innape
Jesus ku'nenan to' kore'ta amirl e'to'’kon winikii
to' eseurima.

23 Mirirli ye'nen teesepoto'’kon weiyu ton
mo'ka'pi to'ya Paulo eseurima etakonpa kai'ma.
Miriri weiyu eseposa’ yai inkamoro arinikon
witl'pl Paulo pia. Inkamoro ko'mami'pl penane
pata pai ewaron erepami pikirl. Paapa maimu
ekaremeki'pliya I' kai'ma tami'nawironkon esa' pe
Paapa iipl ekaremeki'piiya to' pi'. Moisés nuri'ti
kaaretariya taasa' yawirl moropai Paapa maimu
ekareme'nenan profetayami' kaaretariya taasa'
yawiri ekaremeki'piiya. Maasa pra innape Jesus
Paapa narima'pi kupi to'ya yu'se tiwani ye'nen.
24 Mirirl yai tiaronkonya innape ikupi'pl. Tiise

tiaronkonya innape ikupi pra awani'pi. 25 Miriri

yail tami'nawironkon witl'pi iipia pai tiiwarirl'nikon

teesiyu'pi'se. Tiise to' witi rawiri Pauloya ta'pi

to' pi': —Yairon pi' pena Mori Yekaton Wanni

eseurima'pi. Paapa maimu ekareme'nen Profeta

Isaias nuri'ti winipai amiri'nikon tamokon pi'

eeseurima'pl. Ta'pi Paapaya Isaias pi":

“Atiki moropai ka'kl insanan pemonkonyami' pi'.

26 ‘Amiri'nikonya etapiti ko'mannipi

tiise epu'tiya'nikon pepin siriri tipose.

Amiri'nikonya era'mapiti tu'ke ite'ka

tilse I' kai'ma innape awani era'maya'nikon pepin’

makai to' pi"” ta'piiya.

27 “Maasa pra insamoro pemonkonyami' yewan
wani

sa'man pe pu'kuru.

Anetapai pra to' wani.

Miriri ye'nen inkamoroya tipanakon yettapuru

eta tiuya'nikon namai.

Tenukon yenpi'nu'sa’ to'ya

anera'mapai pra tiwanikon ye'nen.

Mirirl ye'nen epu'ti to'ya pepin.

Miriri waranti pra to' wani ya,

tenukon ke era'ma to'ya e'painon

moropai eta tiuya'nikonya tipanakon ke

epu'ti to'ya e'painon.

Teesenumenkato' ke to' esenumenka ya

epu'ti to'ya e'painon.

Inkamoro enna'po e'painon uupia uyapurii.

Miriri waranti awani ya,

inkamoro piika'tiuya e'painon”, Is6.9,10

ta'pi Paapaya Isaias pi' —ta'pi Pauloya.

28 —Miriri ye'nen epu'tlya'nikon e'pai awani 1'
kai'ma Paapaya Judeuyami' pepin piika'tito' ton
yarimasa'. Inkamoroya siriri itekare eta kupi
siriri —ta'pi Pauloya to' pi'. [ 29 Mirirl taa
Pauloya etatipo'nikon Judeuyami' witi'pi iipiapai
teekore'mai, tilwariri'nikon teesiyu'pi'se.]

30 Asaki'ne kono' kaisari Paulo ko'mami'pi
kapoi kaisarl te'masen witti ta. Mirirl
ye'ma'pitl'pliya. Miriri yai tami'nawironkon tilpia
tuutisanon pokonpe awe'piti'pl. 31 Milkirlya 1'
kai'ma to' yenupapitl'pl tami'nawironkon esa'
pe Paapa ena to' pl' ekareme'piti'piya to' pi'.
Moropai Uyepotorikon Jesus Cristo yekare pfi'
eeseurimapitl'pl merunti ke tiipia teerepansenon
kaisari. Ani'yaimanenpa pra ekareme'piti'piiya.



clxi

Amenan pe paapaya uyetato'kon
New Testament in Macushi (BR:mbc:Macushi)
copyright © 2013 Wycliffe Bible Translators, Inc.

Language: Macushi

Translation by: Wycliffe Bible Translators, Inc.

Macushi [mbc], Brazil
Copyright Information

© 2013, Wycliffe Bible Translators, Inc. All rights reserved.
This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Macushi

© 2013, Wycliffe Bible Translators, Inc. All
rights reserved.
This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.


http://www.wycliffe.org
http://www.ethnologue.org/language/mbc
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

clxii

2014-04-30

PDF generated using Haiola and XeLaTeX on 11 Nov 2022 from source files
dated 29 Jan 2022
677467a0-0559-5466-b865-742352ca2032



	Atos

